
NATIONAL ASSEMBLY OF 
SEYCHELLES 

 
Tuesday 09th July 2024 

 
The Assembly met at 0900 am 

 
National Anthem 

 
Moment of Reflection 

 
Mr Deputy Speaker in the 

Chair 
 

MR DEPUTY SPEAKER 
Bonzour tou Manm Lasanble 

Nasyonal, tou travayer 
Secretariat, e tou piblik ki pe 

swiv travay Lasanble Nasyonal 
pou sa Mardi le 9 Zilyet.  

 Bon dabor avan nou 
komans nou progranm travay, 
mon ti ava zis kontan welcome 

back bann Manm ki pa ti la 

semenn pase e pou 
lenformasyon piblik i annan 
15 Manm ki pa ti la semenn 
pase, 4 lo kote parti United 

Seychelles e 11 lo kote Parti 

LDS. 
E tou bann Manm ti an 

deor pei pou bann fonksyon 
ofisyel dan zot kapasite koman 
Manm Lasanble. Swa kot Pan-

African Parliament, PAP ouswa 
kot Southern African 

Development Community 

Parliamentary Forum, SADC 
PF ouswa koman en 

obzervater eleksyon ki ti pe fer 
eleksyon Parlmanter 
Royaume-Uni. E tou sa bann 

trip ti'n ganny laprouvasyon 

Lasanble Nasyonal.  
E Speaker i ankor 

absante akoz dan son kapasite 
koman Prezidan SADC-PF ler 

in sorti sa misyon travay 
Angola, aprezan in bezwen al 

Botswana koman Prezidan 

SADC-PF.  
Toudmenm alor welcome 

back e nou annan en 

progranm travay ase sarze sa 
semenn. Nou pou annan 

kestyon, nou annan Prozedlwa 
e nou osi annan Mosyon.  

Donk, aprezan mon ava 

envit Madanm Deputy Clerk 
pou fer prezantasyon papye.  

 
MADAM DEPUTY CLERK 

Bonzour Mr Speaker, mersi. 
Bonzour tou bann Manm 
Onorab, bann staff National 

Assembly Service e tou 

dimoun a lekout. 
Prezantasyon papye i comme 

swivan. 
 Central Bank of 

Seychelles, Financial Stability 
Report 2023. The Seychelles 

Fishing Authority, Directors 
Report and Audited Financial 

Statement for the year ended 
December 31st 2023. Mersi Mr 

Speaker.  
 

MR DEPUTY SPEAKER 
Mersi Madanm Deputy Clerk. 

Nou ava aprezan demann 
Hansard Reporter pou apel 
panel pou nou premye item lo 

Order Paper. Mersi.  

 Nou ava dir bonzour 
Minis pou Lazenes, Spor ek 

Lafanmir, Mrs Marie Celine 
Zialor ki akonpannyen par Sef 

Egzekitiv pour Konsey 
Nasyonal pou Spor, Mr Marc 
Arissol e panel i la pou reponn 

premye item lo nou Order 
Paper ozordi ki en Private 

Notice Question dan non 

Dirizan Lopozisyon. Mon ava 
envit li pou prezant son 

kestyon silvouple. Mersi. 
 

HON SEBASTIEN PILLAY 
Mersi. Bonzour Minis avek 
CEO NSC. Bonzour tou koleg 

Onorab e bonzour tou dimoun 

ki a lekout pe swiv Lasanble, 
Sesel oubyen ayer. Mon 

kestyon pou Minis responsab 
pou Lazenes Sport e bann 

Zafer Lafanmir i lir koumsa. 
 Konbyen atlet Seselwa 

ki'n kalifye pou Zwe Olenpik e 
lekel ki pou form parti 

delegasyon Sesel kot sa bann 
zwe? Mersi Mr Speaker.  

 
MR DEPUTY SPEAKER 
Mon envit panel pou larepons.  

 
MINISTER MARIE-CELINE 

ZIALOR  
Mersi Mr Speaker. Bonzour Mr 

Speaker avek ou lekip. 
Bonzour sa 2 Leader, 
Lopozisyon avek Leader 

Gouvernman Biznes pa la. 

Bonzour tou bann Manm 
Onorab, bonzour tou bann 

dimoun ki a lekout.  

 Mr Speaker, pou Zwe 
Olenpik pare 2024 nou napa 

okenn atlet ki'n kalifye. Atlet 
ki'n ariv pli pre avek 

kalifikasyon se byensir nou 
bokser Keddy Agnes me 

malerezman i pa'n reisir e nou 
salye son bann zefor e zefor 

lezot nou bann atlet pou eseye 
pou kalifye pou sa Zwe 

Olenpik.  
 Dezyenm parti kestyon lo 

delegasyon Sesel Mr Speaker. 
Sesel malgre i napa atlet 

kalifye pou annan en 
delegasyon ki pou al Zwe 

Olenpik akoz nou ganny 
lenvitasyon e tou nou 

lenvitasyon e tou 
lenformasyon i sorti kot 
Komite Olenpik Nasyonal ki 

endepandan, ki annan koman 
Prezidan Mr Antonio Gopal.  

 Nou bann atlet zot 
lenvitasyon i sa ki nou apel en 
wildcard e dapre Komite 

Olenpik Nasyonal nou'n ganny 

3. 2 pou naze, 1 pou atletik e 
zot letan nou ti pe demann zot 

lenformasyon yer zot ti ankor 
pe esper 2 lezot, 1 pou 
canoeing e lot pou judo.  

 Tou atlet e zofisye bann 

disiplin i ganny swazir par zot 
Federasyon ouswa 

lasosyasyon lokal e i bezwen 
ganny aksepte par Komite 

Olenpik Nasyonal osi byen ki 
Enternasyonal.  

E ziska la prezan Mr 
Speaker, lenformasyon ofisyel 

ki mwan kot mon lofis nou'n 

resevwar dapre mon konpran 
lala avan ler nou antre 
anndan. CEO i fek ganny 

serten lenformasyon sorti kot 

Sekreter Olenpik Nasyonal ki i 
ava permet pou li donn lalis 

bann atlet ki pe ale.  
Me selman sa ki zot ti'n 

anvoy nou ofisyelman se ki i 
annan Vis-Prezidan Komite 

Olenpik, Mr Michel Bau ki pe 
reprezante apre son Sekreter 

Zeneral Mr Alain Alcindor e zot 
in swazir koman Chef de 
Mission, Mr Jeffrey 

Lagreanade e Medical Officer 

Dr. Julie Shamlaye.  
Lenvitasyon pou Zofisye 

Gouvernman Mr Speaker i 
sorti osi kot Komite 

Enternasyonal Olenpik 
atraver Minister Zafer 

Etranzer. Me tou laranzman 
administratif osi i depan lo 

Komite Olenpik Nasyonal.  
Gouvernman pou ganny 

reprezante par mwan menm 
antan ki Minis Sports e en 

Zofisye ki ansarz bann zwe kot 
NSC, Mr Lucas Georges.  

E petet avek ou 
permisyon Mr Speaker, si CEO 

i kapab sa lalis akoz i fek vini 
la lo son telefonn, i ava kapab 
donn antan ki bann atlet ek 
bann coach ki Komite Olenpik 

in swazir pou ale. Mersi.  

 
MR DEPUTY SPEAKER 

Mersi Minis pou ou larepons. 
Mon ava envit Onorab Spiro 

pou siplemanter.  

 
HON RACHEL SPIRO 

Bonzour Mr Speaker.   
 

MR DEPUTY SPEAKER 
Non, hold on, hold on. Wi, be 

parey nou ti fer semenn pase, 
because the original question 
we expect the Minister to 

answer. So, i koz en problenm 
letan bann panel i vini ki dan 

original question nou bezwen 

annan, pa ki pa pou reponn. 
So, si Lasanble i ok avek. 

Because I raised that point last 
week, ler ki nou’n anvoy en 

original question koman 

Lasanble mon espekte ki zot 
larepons orizinal i dan zot 
papye ki Minis ki reponn.  

Si i annan additional. So, 

eski Lasanble pe dir ou poudir 

pou ozordi ou si non akoz sa i 
en presedans ki nou pou 

etablir. 
 

MR DEPUTY SPEAKER 
Not that I remember.  Be 
selman  ok. So, i annan en 

bout ki nou pa bezwen al dan 

Komite. 
So, eski zot ok avek ki Mr 

Arissol i reponn sa lot bout. 
Lopozisyon i ok? Lo kote 
mazoriter zot ok avek sa? Ok 

zot ok. Fine. 

Mr Arissol mon ava donn 
ou laparol e pou bann lezot 

Manm ki annan siplemanter 
silvouple endike pou mwan 

kapab vwar zot.  

CEO NSC MARC ARISSOL 
Mersi bokou Mr Speaker. 

Bonzour Mr Speaker, bonzour 
bann Manm Onorab, bonzour 

tou dimoun ki pe ekoute dan 
lakour.  

Mr Speaker, nou'n 
resevwar lalis bomaten e zis 

pou azout lo sa ki Minis in dir 
delegasyon mon pou pas 

ankor lo lalis delegasyon an 
antye. Pou konpri Minis Youth 
and Sports, Mrs Marie-Celine 

Zialor. Mr Bau, Vis-Prezidan 
SOGA. Mr Alain Alcindor, 

Sekreter Zeneral SOGA. Mr 
Jeffrey Lagreanade, Chef de 

Mission. Dr. Julie Shamlaye, 

medical Doctor ki pou asiste. 
 Lo kote bann atlet Ms 

Khema Elizabeth avek Simon 
Bachmann zot, zot kot naze e 

Mr Dylan Sicobo i kot atletik.  
 Bann Ofisyel ki pou 

akonpanny zot se Mr Wilfred 
Adrienne pour atletik, Muriel 

Morgan ek Barnsley Albert lo 
kote naze. E sa en pti pe 
delegasyon e bann guest osi ki 

pou atase avek bann dimoun. 

Mersi Chair.  
 

MR DEPUTY SPEAKER 
Mersi CEO. Donk nou ava pas 

lo bann siplemanter aprezan. 
Premye laparol mon donn 
Onorab Uranie.  

 
HON ROCKY URANIE 

Mersi Mr Speaker. Bonzour 
tou bann koleg Onorab, 

bonzour tou zabitan Zil Pros ki 
a lekout e tou bann atlet.  

 Minis mon kontan tande 
poudir pou annan en 

delegasyon ki pou al avek zot e 
mon'n tann CEO in dir pou 
annan guest. Eski sa bann 

guest pou vedir parey nou ti 

vwar dan Zwe de Zil kot Minis 
pou anmenn son fanmir, me 

ler bann atlet prominan pou 
ganny kit ater? Mersi.  

 
MR DEPUTY SPEAKER 

Mersi. Minis i ava dil avek sa 
best fason ki i santi i kapab 

reponn.  
 

MINISTER MARIE-CELINE 
ZIALOR  

Mersi Mr Speaker. Mr 
Speaker, mon kontan sa 

kestyon akoz i donn mwan 
sans pou mon eksplike kler 

enn fwa pour tou avek pep 
Seselwa e avek Lasanble, Mr 

Speaker keksoz ki kler.  
 Kestyon in demann 
ofisyel, guest pa ofisyel li e 

guest letan Minis Marie Celine 

Zialor, sa Marie Celine Zialor i 
anmenn son fanmir la i peye 
pou zot, pa Gouvernman. 

E mon pa vwar okenn 
Lalwa ouswa okenn keksoz 

mal ki letan en dimoun. 
Nenport ki sa bann Zofisye la, 

akoz ler ou ganny lenvitasyon 
i envit ou avek ou guest. Ou 
cater pou ou guest ou, ou fer 

tou zafer si ou anvi pou ou 
guest. Mon krwar antan ki 

Minis Lafanmir, si mwan mon 
deside mon anmenn mon 

fanmir ki mon peye pou li Mr 
Speaker.  

Mon krwar sa i en bon 
pratik ki mon krwar antan ki 

Minis Lafanmir e mon pou 
ankouraz osi tou bann 

lafanmir ki nenport 
konpetisyon enternasyonal zot 

oule fer laranzman pou bann 
fanmir le al siport Sesel pou 

ale. Nenport ki aktivite zot 
cater pou zot fanmir napa 

okenn landrwa ki anpese sa. 
E sa mwan Mr Speaker, 

mon vwar i drol ki sa PNQ i vin 

ek mwan la ozordi pou reponn 
en kestyon pou mwan travel 

ek mon fanmir.  

E mon pa vwar okenn 
rezon osi. Larestan dimoun ki 
ganny envite avek son guest, 

Prezidan Olenpik, Sekreter 

Zeneral ki zot osi bezwen vin 
reponn kestyon akoz zot 

anmenn zot fanmir. Si zot 
santi zot bezwen anmenn zot 
fanmir ouswa zot guest ki 

Komite Olenpik La France ki 

anvoy lenvitasyon. E i depan lo 
ou ki mannyer ou fer as long 
as ki napa okenn larzan 

Gouvernman, NSC ki pey pou 
sa bann guest. 

Mon pa vwar naryen mal 

mwan Mr Speaker, kontrer i 
en keksoz nob ki nou fer kot 

nou ede osi tou solidifye e 
anmenn sipor pou nou bann 

fanmir e nou anmenn bann 
bon valer, bann fason fer ki 

petet mon pa konnen Mr 
Speaker dan lepase ti napa. 

Mersi.  
 

MR DEPUTY SPEAKER 
Mersi Minister. E mon krwar 

sa nou'n dil avek sa larepons e 
petet zis pou lentere piblik. 

Bokou fwa letan Lasanble 
Nasyonal i al bann gran 

Konferans Enternasyonal, pou 
bann Manm ki ale zot ava 

konnen poudir ou osi kapab 
travel avek ou spouse. Be 

selman ou bezwen peye son 
tiket. Savedir i en norm 

enternasyonal dan sa bann 
gran levennman ki bann 

zofisye i ganny permisyon pou 
voyaz avek zot fanmir.  

 Donk lot entervenan se 
Onorab Cosgrow.  
 

HON WALLACE COSGROW 
Mersi Mr Speaker. Bonzour Mr 

Speaker. Bonzour Minis, 
bonzour CEO. Bonzour tou 

Manm Onorab, tou manm 
piblik ki pe ekout nou e tou 
staff Lasanble Nasyonal.  

 Mr Speaker, mon 

kestyon i an relasyon avek 
bann promes ki Minis in fer 

avek nou depi ler i ti vin Minis 
an sa ki konsern Olenpik. Si 
nou al dan progranm 2 sports 

management and 
specialization Bidze lannen 

pase. Mr Speaker, Minis ti 

promet nou i ti pe rod en Bidze 
pou anmenn 7 atlet Olenpik. 

Pou organiz pou 7 atlet al 
Olenpik.  

 Mr Speaker, mon en pti 
pe sagren, sagrinen pou vwar 

2020 nou ti anmenn 3 kalifye 
Sydney, Athens 2, Belgium 4, 
London 2, Rio 5, Tokyo 1. 

Malerezman 2024 Paris, anba 
Gouvernman LDS anba 

direksyon Minis 0, nou pe al lo 
wildcard.   

 Mon problenm avek sa 

Mr Speaker i se ki pandan sa 
4an Minis in fail atlet Seselwa. 

Sel group ki'n ganny… 
 

MR DEPUTY SPEAKER 
Onorab i pa ti mon lentansyon 

enteronp ou. Nou pa kapab 
servi question time pou nou 

atak en Minis e kestyon i lo 
konbyen atlet ki'n kalifye pou 

zwe Olenpik, lekel ki pou form 
parti delegasyon. 

E baze lo larepons ki 
Minis in donnen, nou kestyon 

siplemanter i kapab tourn 
otour sa. Ti napa naryen pou 

fer avek son progranm e 
promes ki in fer. So, mon pou 
disallowed sa kestyon, mon 

pou bouz lo lot. Onorab 

Lemiel.  
 

HON SYLVANNE LEMIEL 
Mersi Mr Speaker. Bonzour 

Minis, bonzour Mr Arissol. 
Mon kestyon i comme swivan. 

Mwan mon ti a kontan 
konnen Minis ki bann sipor 

adisyonnel petet ki ou 
Minister in donn bann atlet 

pour ki zot kapab petet ganny 
sa kalifikasyon pou zot kapab 

al partisip dan sa Zwe Olenpik 
akoz la i domaz nou napa. Me 

ki sipor adisyonnel ki ou 
Minister in donn zot? Mersi.  

 
MR DEPUTY SPEAKER 

Mersi Onorab. Mon ava envit 
panel pou larepons.  

 
MINISTER MARIE-CELINE 

ZIALOR  
Mersi Mr Speaker. Mr 

Speaker, mon ti konnen pe 
vini sa. Lakantite letan, letan 

nou ti prononse pou ganny 
meday Olenpik ki mon fyer 

nou'n prononse. Nou pou 
kontinyen prononse, nou pa 

pou arete ziske ler nou ganny 
sa meday.  

Akoz Mr Speaker? Akoz 

nou la, nou krwar dan talan 
nou bann atlet Seselwa e nou 

pa zis koze nou. Nou kapab 
pas en pti kou Roche Caiman 

taler ler Lasanble i fini Mr 
Speaker, nou a vwar 
komitman Gouvernman LDS 

avek nou bann atlet Seselwa. I 

vizib. I pa ni en lopinyon, i en 
fe. I en fe. 

E Mr Speaker, sipor 
adisyonnel. Be lala sipor 

adisyonnel. Sa bann 
lenfrastriktir abandonnen ki, 

sa bann striktir abandonnen 
Mr Speaker ki ou vwar nou'n 

pran letan pou nou kapab fer 
e pou nou fer li. E mon ti ava 

kontan ankor dir sipor 
adisyonnel. 

Nou ape koz kalifikasyon 
Olenpik. Nenport ki atlet long 
jump ki ti pou’n fer 

kalifikasyon la lo Stad Linite 

pa ti pou ganny konte akoz i 
pa lo standar. Teknisyen 

semenn pase ler in vini in vin 
dir be ki nou pou fer, i pou 

pran plis letan. Mon dir non, 
ou bezwen kas tou lede long 
jump ki pa ti dan plan, pou 

refer net la. Akoz zot in 

abandonn nou bann atlet 
Seselwa. Donn zot en stadium 

ki pa kapab fer kalifikasyon lo 
la.  

Mr Speaker e letan nou ti 
prononse, Mr Gopal ki 

Prezidan la ti vin kot mwan e i 
ti dir ek mwan, premye fwa en 

Gouvernman. Premye fwa 
Gouvernman Sesel i pronons 

son lekor pou en meday, akoz 
tou progranm ti viz zis ver Zwe 

de Zil. Se sa vizyon ki 
Gouvernman avan ti annan 

pou nou bann atlet, zis Zwe de 
Zil. 

E progranm wi ki Onorab 

Cosgrow in fer referans avek. 
Me nou tou nou konnen, 

ouswa kekfwa zot pa konnen. 
Si ou en teknisyen sport, ou 

konnen poudir kalifikasyon 
Olenpik i ant 8an a 12an 

progranm pou ou gannyen. Pa 
dan 4an. Pa dan 4an e pandan 

8an a 12an. E ou bezwen met 
larzan komansman depi grass 
root, depi sa 4an, pou 8an, pou 

12an. I annan disiplin Mr 
Speaker, i annan disiplin 

menm plis ki 12an.  
Savedir, mwan letan 

mon'n vini Mr Speaker, mon 
pa'n zwenn progranm Olenpik 

mwan ki mon'n arete, ki mon 
pa'n fer. Napa, kontrer mon 

vin zwenn en bann 
lenfrastriktir avek en bann 

progranm ki'n abandonnen. I 
fasil pou ou vwar vizibilite. Ki 

kalite lankourazman nou ape 
donnen, nou bezwen komans 

depi komansman. 
Kote atlet pou train? 

Palais de Sport, Tennis Court, 

Stad Linite, la mazorite sa 

bann landrwa la, nou 
lenfrastriktir spor lo delo 

Praslin, La Digue, partou. 
Napa en landrwa, tou landrwa 

ki nou'n vin zwenn Mr 
Speaker, labandon i leta 
sports ki nou'n vin zwenn dan 

labandon. Sak fwa mon ganny 
loportinite, mon pou fer 

konnen.  
 

(APPLAUSE) 
 

MINISTER MARIE-CELINE 
ZIALOR  

E Mr Speaker nou sipor 
adisyonnel. Lala sipor 

adisyonnel, plis ki adisyonnel 
ki nou ape fer e larzan dan 
PSIP lenfrastriktir pandan sa 

bann lannen ti napa, nou ki'n 

vin met sa bann larzan pou fer 
sir e bann nouvo lenfrastriktir 

osi ki sipoze ganny fer. 

E osi tou, avan ler ou al 
aranz okenn progranm osi Mr 

Speaker ou bezwen fer sir ki 
ou annan ou en progranm kot 

ou bann teknisyen ki'n dir ou 
e ou bezwen donn zot sa 
capacity pou zot kapab fer sa.  

E napa en progranm ki 

pou ver Olenpik e sa tou bann 
teknisyen i ava dir zot, ouswa 

zot pa ekout bann teknisyen 
tou fason. Poudir ant 8an a 

12an e menm plis. Savedir dan 
4an ou pa pou gannyen en 

kalifikasyon letan ou pe 
komans lo 0, plis ki 0. -10, -20 

laba deryer. Mersi Mr Speaker.  
 

MR DEPUTY SPEAKER 
Mersi Minister. Ou annan 
klarifikasyon? Hold on, mon 

annan en long lalis Manm. Si 

ou ensiste mon pou donn ou 
mwan, me selman letan in ariv 
en serten ler whoever ki pa 

ganny sans nou pou zis 
koupe, so proceed.  

 

HON SYLVANNE LEMIEL 
Mersi. Non, mon komanter Mr 

Speaker. Mon santi ki Minis i 
pa'n reponn mon kestyon li, 
ou'n dir straight to the point. 

Ou a demann pou ou apre.  
Ou'n dir straight to the 

point demann kestyon, mon'n 

demann mon kestyon, in pas 
en ta atraver, atraver.  

Minis la fason ki in dir 

lenfrastriktir. Me eski pou 
kalifye Olenpik ou bezwen 

Stad Linite, eski sa ki ou 
bezwen?  

Atlet ki demann ou 
Minis. Ou pe ouver ou labous 

gran koumsa, atlet ki demann 
ou. Stad Linite i la nou pe 

aranze wi, be eski ou bezwen 
Stad Linite selman pou ou 

kalifye Olenpik? Sa ki nou pe 
rode.  

 
(Interruption) 

 
MR DEPUTY SPEAKER 

Ok, ok Order! Order in the 
House silvouple! I byen 

bomaten, i byen bomaten. Sa 
kestyon i enportan pou nou 

bann atlet me pli enportan 
pou Seselwa ki vreman kontan 

sports.  
So, annou relax e 

demann bann kestyon e evite 
konmsi pou dir Minis in ouver 
son labous gran, konmsi 

annou pa servi sa bann parol.  
 Prosen entervenan lo 

mon lalis i Onorab Richard 
Labrosse.  

 
HON RICHARD LABROSSE 

Mersi Mr Speaker. Dabor mon 
ti a kontan dir bonzour tou 

dimoun ki a lekout. Bonzour 
Minis ek ou delegasyon.  

 Mr Speaker, dabor mon ti 
a kontan osi felisit Minis ek 

Gouvernman pou vin premye 
Gouvernman pou fer en 

prononsyasyon. 
 

(APPLAUSE) 

HON RICHARD LABROSSE 
En rev pou ganny en meday 

Olenpik.  
 

(APPLAUSE) 
 

HON RICHARD LABROSSE 
Nou tou nou konnen Mr 

Speaker en rev byensir i vin 
avek bokou travay. So, se pour 

sa rezon ki mon 2 kestyon 
siplemanter pe al lo sa laliny.  

 Premyerman Minis mon 
ti ava kontan konnen ki bann 

travay ki ou Minister Sport 
oubyen avek NSC zot in fer 

pandan sa 4an parey nou'n 
dir, pou zot al lo sa lobzektif 

kantmenm nou pa'n reisir?  
 E mon dezyenm kestyon 

Minis, mon konnen osi ki i 
annan bann zenn atlet la deor 

kekfwa ki zot rev osi i en pti pe 
pli gran ki sa. An term ou 
Minister avek NSC, ki bann 

travay ankor ki annan pou fer 
pour ki sa rev osi kekfwa i ava 

arive dan le fitir avek nou 
bann zenn atlet ki ape monte? 

Mersi Mr Speaker.  
 

MR DEPUTY SPEAKER 
Mersi Onorab. Mon ava envit 
panel pou larepons.  

 

MINISTER MARIE-CELINE 
ZIALOR  

Mersi Mr Speaker. Mr 
Speaker, mon a reponn en 
bout apre CEO i ava ale en pe 

bann detay bann diferan 
travay NSC ki pe fer.  

 Se sa, letan mon'n 
reponn sa premye kestyon 

Onorab Lemiel kantmenm i pa 
kontan Mr Speaker i larepons 

sa. Larepons ennler 
kantmenm i fermal, be i 

larepons. Akoz lenfrastriktir, 
Mr Speaker nou pli gran 

travay, mon bezwen koz lo 
lenfrastriktir. Akoz si ou 

annan ou en Parti Politik ki pa 
krwar poudir en Stad Linite i 

fer ou ganny meday la, be mon 
krwar i byen ki Sesel in tir zot.  

 
  (APPLAUSE) 

 
MINISTER MARIE-CELINE 

ZIALOR 
Akoz sanmenm sa rezon ki ou 
vwar sport i koumsa ozordi, 

akoz Mr Speaker sa bann 
kalite lide e pli gro travay se 

pour nou sanz sa bann kiltir, 
sanz sa kiltir. 

E pou krwar ki dan 4an 
ou pou fer kalifikasyon 

Olenpik. Ou pou fer lavey la 
pour la, pa egziste sa. Tou 

bann dimoun ki fer travay dan 
sport, bann teknisyen. Nou'n 

bezwen asize avek en travay 
syantifik. Nou bezwen fer sport 
science, sports medicine akoz 

konmela sports in evolye, in 
modernize e CEO pou koz lo la. 

Ou nivo kalifikasyon Olenpik 

osi, bann ki pa konnen in 
sanze konpletman.  

Sa landscape sport ki 

nou ti konnen 1980 la, in nepli 
2024 viz ver zwe early 2028 e 

apre beyond. Nou travay nou 

bezwen osi met lanfaz lo bann 
travay grassroots. Bann travay 

kot ou annan en nouvo kiltir 
bann atlet ki pou kapab 
gannyen sa meday. E Sesel 

pou ganny son meday li. I pou 
gannyen son meday e nou 

krwar poudir zot pou ganny sa 
meday.  

E nou'n bezwen osi kalkil 
nou bann zenn atlet. Nou 

bann zanfan ki annan en 
lanmour, ki annan en talan e 

regarde ki mannyer nou fer 
avek bann lasosyasyon, avek 

bann Federasyon. Bann 
diferan travay teknik ki 

bezwen ganny fer e komans 
par- ou pa kapab fer travay 

teknik, lantrennman, nenport 
lendirans. Labaz sports en 

kantite. 
 Mr Speaker, labaz si ou 

napa labaz, ki i lendirans, ki 
speed. Tou sa bann keksoz 

kote ou fer, sa ou bezwen fer 
dan lenfrastriktir. E si ou napa 
en lenfrastriktir ki o nivo e par 

lo la i pa lo en standar 
enternasyonal. be lala ou 

komans mal e lala en pe bann 
louvraz pli gro kot nou nou'n 

met lanfaz. 
E apre osi Mr Speaker, 

nou pe vin avek en nouvo 
Sports Act. I annan Lalwa ki 

nou'n travay longman pandan 
2an lo la pou refer li, pou met 

li azour avek bann Lalwa 
Enternasyonal e landscape 

sport pa zis Sesel, dan lezot 
pei. 

E osi tou nou pe regard 
avek bann larestan partner 
enternasyonal pour ki sports i 

bon konpetisyon, pou nou 

kapab fer sir ki nou bann atlet 
i ganny bon konpetisyon pou 

zot kapab pare. Akoz par ler 
talan i la, me ler i ariv 
konpetisyon ou vwar zot crack 

en ptigit anba presyon e i en 

bon pe travay. 
Nou bezwen pe al re rod 

nou bann korperasyon sportif 
ki nou ti annan dan lepase 

pou nou kapab kontinyen 
travay.  

E avek ou permisyon Mr 
Speaker, mon a pas laparol 
avek CEO pou koz en pti pe 

plis en pe, pa pou kapab koz lo 

tou akoz nou pa pou sorti la 
konmela si nou pe dir tou sa 

bann keksoz ki nou bezwen 
aranze. Me selman i ava kapab 
donn en pe an gro. Mersi.    

 
MR DEPUTY SPEAKER 
Proceed CEO.  

 

CEO NSC MARC ARISSOL 
Mersi bokou Mr Speaker. Mr 

Speaker, lo kote Konsey 
Nasyonal pou Sport ki nou pe 

fer, nou konnen poudir petet 
letan mon pe ekout Onorab 

sipor osi ki nou bezwen 
gannyen apard ki 

lenfrastriktir, se sa sipor 
finansyel.  

 Nou gran kontrent se ki 
mannyer Federasyon i manage 

sa larzan ki nou pe donn zot. 
E sa i annan kestyon ki petet 

Gouvernman in demann nou 
ki kantite fwa, e menm parfwa 

menm letan nou'n demann 
logmantasyon, nou'n ganny en 

pe met o defi akoz sa bann 
Federasyon mazorite zot, zot 

endepandan. 
So therefore, nou bezwen 

met bann mekanizm an plas e 
enn bann pli gro kontrent se 

pour nou regarde, revwar ki 
mannyer bann prosedir 

finansyer i ganny zere. Ki i fer 
sir ki larzan, tax payers’ 
money i ganny servi byen. Ok ? 

So, sa i nou pli gro defi. 

Malgre nou anvi zis met 
plis larzan si nou santi. E nou 

parey nou pe dir, mon pa oule 
servi sa mo, dan serten 

Federasyon pa tou i annan ki i 
annan bann dimoun, bann 

Federasyon pe zer zot 
Federasyon tre byen. Me i 

annan posibleman, mon dir 
posibleman serten laspe 
koripsyon ki arive e sa i larzan 

Gouvernman e nou pa kapab 
ankouraz sa pou kontinyen. 

So, sanmenm sa ki nou 

bezwen etablir bann SOPs, 

nou pe travay fortman avek 
Minister Finans lo sa kote. E 

lot laspe ankor ki nou pe fer 
nou pe met lanfaz lo la, bann 

Federasyon in fer kler poudir 
larzan par egzanp pou Zwe de 

Zil i ganny donnen zis zour- zis 
lannen Zwe de Zil. 

E in napa en plan 
konkret pou sa 4an. Ki nou'n 

fer la nou, nou pe avek nouvo 
fason fer nou pe fer sir ki nou 

stratezikman marye bann 
diferan games. Par egzanp la 
nou'n fek fini African Games, 

lot game nou pou annan 

Olenpik, apre nou pou annan 
bann leres. 2026 nou pou 
annan Commonwealth.  

So, tousala nou pe sey fer 
sir. Most of the time se bann 

menm atlet ki dan sa bann 
games. So, sa i bann stratezi ki 

nou servi pou fer sir ki i pou 

kontinyelman ki bann atlet i 
ganny resours finansyer pou 

zot kapab ganny ase pou zot 
kapab fer bann lantrennman 

neseser, pou zot kapab 
ogmant zot performans, ok.  

So, sa i en pti pe ki nou 

pe travay lo la sistematik. 

Mersi Mr Chair.  
 

MR DEPUTY SPEAKER 
Mersi. I paret ki loter, ou pa 

satisfe? Ou krwar zot in tro 
met lanfaz lo pwen ki Onorab 

Lemiel ti pe fer kwa?  
 

HON RICHARD LABROSSE 
Wi. Mr Speaker, mon ti a 
kontan kekfwa si CEO ti ava al 

en pe brefman, pa tro long lo 

sa mon dezyenm kestyon. Ki 
mon ti anvi konnen si zot 

aktyelman zot annan en plan 
pou bann zenn ki ape monte. 

Konmsi si NSC zot in ganny en 

plan ek bann lasosyasyon pou 
nou kapab achieve sa lobzektif 

en meday pou Zwe Olenpik? 
Mersi Mr Speaker. 
 

CEO NSC MARC ARISSOL 
Ok. Pou reponn ou kestyon, wi 

nou annan e plan. Nou pe 
travay avek seksyon high level 
avek youth development pou 

nou komans revwar. Akoz 

apre Zwe de Zil nou'n vwar 
poudir, be we have to go back 

to base. So grass root, youth 
development i sa ki nou pe 

travay for lo la. 
Ou kapab vwar, nou pe 

travay avek en NGO dan lekol 

primer pou revamp en pe bann 

sport. E lo nivo segonder, nou 
annan sa progranm bann leak 

ki nou pe met an plas pou 
komans egzakteman revamp 

ki nou a kapab ganny nouvo 

talan e ganny nouvo atlet Mr 
Onorab. Mersi.  
 

MR DEPUTY SPEAKER 
Mersi CEO. Mon pou donn 

laparol Onorab Spiro.  
 

HON RACHEL SPIRO 
Bonzour Mr Speaker. Bonzour 
Minis, bonzour CEO. Bonzour 

tou koleg Onorab e bonzour 

tou dimoun ki a lekout.  
Baze lo bann larepons 

ki'n ganny donnen Mr 
Speaker, mon konpran ki ti 
annan en forecast pou nou 

kapab kalifye avek 7 atlet. Me 

pour le moman i 0 ki'n kalifye 
e nou osi konpran ki ti annan 

en Bidze R1.3milyon ki ti'n 
ganny mete pou depans anver 

kalifikasyon pou Olenpik.  
Mon ti a kontan konnen 

Minis, ki mannyer sa larzan in 
ganny depanse pou ede pou 

bann atlet kapab kalifye pou 
Zwe Olenpik? Mersi.  

 
MR DEPUTY SPEAKER 

Mersi Onorab. Larepons 
panel.  

 
MINISTER MARIE-CELINE 

ZIALOR  
Mersi Mr Speaker. Mr Speaker 
CEO i annan son prosedir ki i 

ava eksplike ki mannyer tou 

sa bann larzan, normalman i 
donn avek bann Federasyon. 

E mon ti a kontan servi sa 
loportinite petet pou eksplike, 

tou keksoz ki annan pou fer 
avek Olenpik i Komite Olenpik 
Nasyonal, travay ansanm an 

partenarya avek Gouvernman. 
E tou bann progranm, 

bann progranm sportif 
devlopman depi labaz ziska ler 

ou ariv kot Olenpik i 
Federasyon ek lasosyasyon ki 

nou travay avek. Zot ki fer zot 
progranm e apre zot vin rod 

sipor kot Gouvernman ouswa 
zot vin rod led kot 

Gouvernman. Kot nou, nou 
monitor nou regarde ki 

mannyer sa i ale. 
Akoz definitivman nou, 

Olenpik sirtou i separe avek 

Gouvernman li. Gouvernman i 
travay an konzwent avek li. 

Me selman i pa parey 
Zwe Lafrik ouswa bann 

larestan zwe kot i ansarz par 
Leta. Commonwealth avek 

Olenpik i lasosyasyon ouswa 
Komite Nasyonal sa pei ki fer. 
Selman CEO i ava kapab koz lo 

ki mannyer larzan in ganny 

depanse. Mersi Mr Speaker.   
 

MR DEPUTY SPEAKER 
Mersi Minister. CEO. 

 
CEO NSC MARC ARISSOL 

Mersi Mr Speaker. Nou lo kote 
NSC pou nou kapab disburse 

sa larzan parey mon'n dir pli 
boner, bann Federasyon i 

bezwen anmenn zot plan. Ou 
pa kapab zis donn en larzan 
without annan en plan ki 

mannyer sa larzan pe al ganny 

fer. 
E most of the time the 

honest i reste lo Federasyon. 

Mon donn en legzanp la pou 
CJSOI ki anba nou lipye 

lannen prosenn. Pa tou bann 

Federasyon, nou'n fini anons 
bann disiplin, nou'n dir zot 

anmenn zot plan me pa tou 
ki'n submit plan. 

So, parfwa the honest pa 

neseserman lo NSC. Ok. Mersi.  

 
MR DEPUTY SPEAKER 
Mersi CEO. Mon ava pas 

laparol avek Onorab Romain.  

 
HON RACHEL SPIRO 

Mr Speaker mon kapab eklersi 
en pti gin?  

 
MR DEPUTY SPEAKER 
Proceed.  

 

HON RACHEL SPIRO 
Petet ou pa'n reponn kestyon 

oubyen petet i annan en pti 
mal konprenezon.  

Gouvernman li menm li 
ki larzan ki in mete towards 

kalifikasyon Olenpik e voyaz 
pou deplasman bann dimoun 

ki pe al partisip dan zwe 
Olenpik?  

 
MR DEPUTY SPEAKER 

Minis ou annan larepons? 
 

MINISTER MARIE-CELINE 
ZIALOR  

Wi. Mersi Mr Speaker. Bann 
Manm ki anvi parey bann 
larepons detaye koumsa, zot 

kapab met sa dan zot kestyon 
apre nou ava anmenn 

larepons, nou ava kapab donn 
zot bann detay. Letan ou 

bezwen en larepons spesifik 
Mr Speaker, mon pe advice 

bann Manm pou zot donn nou 
bann larepons parey sa bann 

detay depans antye ki kapab 
ganny anvoye. 
  Me mon krwar CEO in 

reponn li. I pe reponn bann 

kestyon, zot pa anvi tande sa 
bann larepons. Ki i ape dir ki i 

donn avek Federasyon, 
Federasyon i anmenn en plan 

li. Si i anmenn en plan i dir i 

pou kourt li 400mil, 500mil i 
zistifyab ki i disburse i donn li 

dapre sa la. E dapre bann 
Federasyon avek sa bann 

disiplin ki i annan, koumsa 
keksoz i marse. 

E Mr Speaker, sa i Lalwa 
lareg enternasyonal. Koumsa 
ki i marse sa, NSC napa en 

seksyon Olenpik separe kot li 
ki li i prepar bann games, akoz 

pa pou ganny aksepte. Napa 

okenn atlet ki pou ganny 
aksepte. I bezwen pas atraver 

Komite Nasyonal Olenpik, ki 
bann Federasyon, lasosyasyon 

i vote pou son bann Manm 
Egzekitif pou travay lo 

progranm e ki zot annan 
konversasyon avek nou, 

regarde ki mannyer keksoz i 
marse. Koumsa ki zesyon, 
zesyon sports pa zis Sesel me 

partou dan lemonn i marse. 

Mersi Mr Speaker.  
 

MR DEPUTY SPEAKER 
Mersi Minister. Onorab 

Romain, aprezan ou trou.  
 
HON GEORGES ROMAIN 

Mersi Mr Speaker. Minis 
bonzour. Minis mwan mon 

kestyon mon ti a kontan 
demann ou, ler ou'n eksplike 

byensir nou'n deza vwar 
plizyer fwa lo televizyon ler 
Sesel in partisip dan Olympic. 

Toultan nou'n vwar vreman pti 

gin atlet, akoz mon konnen 
pou pas dan Olympic i pa fasil 

ou bezwen kalifye, en ta travay 
i annan pou fer.  

 Mon kestyon lo la, ki 
mannyer ti ganny fer 

oparavan. Si i annan en 
diferans ki ça fois ci  ki 

mannyer in ganny fer pou 
2024. Si i annan e diferans ki 

zot in fer dan lafason ki 
mannyer atlet in ganny swazir, 

apre ki mannyer bann zofisye 
pe ale ek bann lezot dimoun ki 

pe partisipe. Si i annan sa 
ladiferans?  

 Apre mon ti a kontan osi 
fer resorti Minis atraver ou Mr 

Speaker, ki bann lenfrastriktir 
ki pe ganny fer definitivman i 

lo en o standar, ki sa bann 
renovasyon pe ganny fer. E 

byensir dan lavenir nou pou 
gannyen nou meday Olympic, 

sa garanti. Si nou servi li byen 
e si nou bann zenn i train byen 

e nou pou gannyen. Mersi Mr 
Speaker.  
 

MR DEPUTY SPEAKER 
Mersi Onorab. I annan en 

larepons pou Onorab Romain.  
 

MINISTER MARIE-CELINE 
ZIALOR  

Mersi Mr Speaker. Sa bann 
prosedir fer avek Komite 

Olenpik Mr Speaker in egziste, 
in la depi ler Komite Olenpik. 

Tanzantan kekfwa petet zot fer 
bann pti lamannman ladan. 

Me in toultan lafason ki 
mannyer in ganny fer akoz i 

annan sa separasyon ant Leta. 

Akoz zot pa oule ki politik i mel 
dan sports e ki i annan en 

Komite Olenpik Nasyonal ki 
organiz e menm pou bann 

preparasyon i annan bann 
scholarships ki sorti kot 

Komite Olenpik ki donnen pou 
bann Olympians e osi pou 
bann atlet Commonwealth. 

 In toultan koumsa li 

akoz i annan sa bann 
separasyon. Parey mon pe dir 

bann zwe ki pa koumsa se Zwe 
de Zil, Zwe Lafrik ki sa i annan 

keksoz ki annan ki pou fer 
avek Leta. I en keksoz ki 

diferan e in toultan koumsa e 
si i annan okenn adisyonnel 
kekfwa petet CEO i ava azoute. 

 Me sa ki konsern nou 

standar pou nou bann 
lenfrastriktir definitivman.  E 

akoz rezon in pran nou sa 
kantite letan, i pe pran ankor 

en pe plis letan se akoz sak 
fwa ki nou vwar sa bann defi 

ki'n egziste ki la, ki par ler 
dimoun pa kontan mon koz lo 

la. Selman toultan ki mon 
ganny laparol Onorab, atraver 
ou Mr Speaker, mon pou koz 

lo la.  
E i enportan ki Seselwa i 

konn laverite. I pa konn zis 
lopinyon, i konn fe ater kwa e 

lenportans e ki nou osi ekout 
bann teknisyen ki koze ki dir 

ek ou lenportans 
lenfrastriktir. 

Lenfrastriktir i vreman 
enportan li e fodre ki i lo en 

standar. Akoz, akoz nou pa 

krwar ki nou bann Seselwa en 
zour nou ban atlet ek zot 

fanmir i ava vwar nou bann 
atlet ganny en kalifikasyon lo 

nou bann later. I posib sa. Nou 
bann dimoun i talante e nou 

krwar dan zot nou. 
Vwala akoz nou depans 

sa kantite larzan ek letan ek 
lenerzi pou nou anmenn nou 

lenfrastriktir lo sa nivo. Akoz 
nou krwar e nou krwar ki 

Seselwa osi, pep Seselwa i 
merite ganny bann zoli 

konpetisyon enternasyonal 
kot li pou li siport son piblik. 

Nou'n vwar avek Lafet 
Nasyonal avek laboks. Zot 

kontan e zot partisipe, zot 
siporte. Met diferans de kote, 
sa bann keksoz pozitiv Mr 

Speaker ki nou, nou angaze e 
ki nou met lenerzi pou fer 

ladan. Kot nou krwar nou oule 
fer dimoun krwar i pa koumsa, 

me koumsa ki i ete. Mersi.   
 

MR DEPUTY SPEAKER 
Mersi Minister. Napa pwen pou 
CEO azoute lo la, so nou move 

lo next entervenan Onorab 

Churchill.  
 

HON CHURCHILL GILL 
Mersi Mr Speaker. Bonzour 

Minis ek ou delegasyon. 
Bonzour tou Manm.  

 Minis mwan mon 
kestyon i lo kote bann atlet ki 

deza annan en serten nivo. La 
partikilyerman bann judoka lo 

Praslin, me selman pou 

kalifikasyon Olenpik i annan 
sa Zwe Lafrik ki zot bezwen 

partisip ladan ki apre i baze lo 
zot rezilta, i determinen si zot 

pou kalifye Zwe Lafrik.  
 Eski Federasyon Judo 

atraver Komite Olenpik i 
annan judoka ki ti ganny sa 

posibilite pou zot al sa bann 
training camp. Akoz dapre 

lenformasyon ki mon annan i 
sipoze annan 4 sa lannen, me 

selman ni enn zot pa'n ganny 
sans ale menm si ti annan 

Bidze. Mersi.  
 

MINISTER MARIE-CELINE 
ZIALOR  

Wi Mr Speaker, mersi bokou. 
Mon ava pas laparol avek 
CEO. Me selman ankor pou 

mwan eksplik en keksoz, ki 

akoz mon santi poudir nou 
ape sey konfize, nou ape sey 

detourn keksoz, Mr Speaker. 
Mon pe kontinyen eksplike 

letan mon pe eksplik sa osi 
pou nou bann dimoun 
konpran deor fe e ki mannyer 

keksoz vre i marse. 
I annan sa separasyon. 

Si i annan en requirement 

ouswa en demann ki'n vin 

atraver Olenpik ek Komite 
Olenpik, i pas par atraver 

Gouvernman, Gouvernman pa 
pou kapab fer naryen li, Mr 

Speaker. E i parey sa bann 
atlet ki ganny swazir par son 

lasosyasyon, son Federasyon, 
coach nenport ki dimoun 

atraver Olenpik ki kalifye, pa 

kalifye i ganny wildcard, 

nenport ki zofisye. 
Gouvernman pa kapab dir 
naryen ladan li. 

E si i annan okenn led, 
okenn sipor parey CEO in dir. 

Si i annan okenn lasosyasyon 
ki vin devan kot NSC i met en 
request pou li ganny keksoz 

osi, sa osi Mr Speaker i annan 

fason fer, i annan Bidze ki al 
avek ki pou regard progranm. 

E CEO in dir taler 

progranm lantrennman, 

progranm devlopman tou sa 
bann keksoz bann Federasyon 

nou demann zot pou zot vin 
anmennen. 

E mon pa konnen 
egzakteman lekel sa case 

kekfwa Mr Speaker i ti ava 
kapab, Onorab ti ava kapab 
anmenn devan NSC. Si i 

konsern NSC e pa Komite 

Olenpik, mon pa konnen 
selman petet Mr Speaker, CEO 

i annan en lenformasyon lo la. 
Mersi.   

 
MR DEPUTY SPEAKER 

Mersi. Onorab oule klarifye?  
 

HON CHURCHILL GILL 
Mersi Mr Speaker. Mr Speaker 

mon kestyon ti tre kler baze lo 
sa ki Minis avek CEO in 

eksplike. Zot dir nou poudir 
zot, zot pa responsab sa bann 

lasosyasyon ek Federasyon. 
Zot ki submit zot progranm kot 
NSC pou Bidze.  



Verbatim Report NAS Sitting Tuesday 09th July, 2024 
 

17 
 

 Mon kestyon se eski zot ti 
ganny en submission lo sa 

disiplin from sa Federasyon 

pou zot al fer bann 
preparasyon training camp ki 

sa i determinen si zot pou 
ganny kalifye pou Olenpik 
oubyen non. Tre kler.  

 
MR DEPUTY SPEAKER 
Panel, Minister.  

 

MINISTER MARIE-CELINE 
ZIALOR  

Wi, Mersi Mr Speaker. Taler 
kestyon pa ti koumsa. Selman 

apre la kalifikasyon pou 
Olenpik pa depan lo training 
camp, mon anvi fer sa kler. 

Kalifikasyon Olenpik pa depan 
lo training camp li, i depan lo 

rezilta konpetisyon. Selman sa 

request… 
Me les mwan fini 

eksplike. In demann kestyon 
Mr Speaker, mon pa'n 

enteronpe mwan, mon'n 
ekoute.   

So, CEO i ava reponn si 

in ganny sa request. Be 

selman zis pou nou, akoz i 
annan en kantite keksoz ki pe 

ganny dir ki fo dan Lasanble. 
En kalifikasyon pou al Olenpik 
pa depan lo en training camp, i 

depan lo en konpetisyon 

rezilta ki ou anmennen. Mersi.  
 

MR DEPUTY SPEAKER 
Mersi Minister. CEO.  

 
CEO NSC MARC ARISSOL 

Mersi bokou Mr Speaker. Mr 
Speaker, mon pa'n ganny 
okenn request. En keksoz 

petet nou bezwen kalifye 

bomaten ki mon pe vwar petet 
annandler i en pti pe konfize. 
Loperasyon NOC i 

endepandan avek nou, nou 

napa okenn enterferans. 
So, si i annan pou fer 

avek son kalifikasyon i bezwen 
go through NOC. Se zot 
Federasyon avek NOC ki antre 

dan sa largiman. Nou, nou 

debout a kote, me nou kapab 
siporte. Petet taler mon'n bliye 

azoute. Nou'n siport par 
egzanp koman Keddy. Nou'n 
pey son airfares, nou siport zot 

ler zot pe al qualifier atraver 

bann keksoz parey, bann 
airfares. 

Me relasyon, wi sa i 
annan pou fer avek Olenpik. 
So, sa i pou sa Federasyon 

diskisyon avek Olenpik me 
non pa NSC. Mersi Mr 

Speaker. 

 
MR DEPUTY SPEAKER 
Proceed Onorab.  

 

HON CHURCHILL GILL 
Eskize me i paret mwan 

kestyon pa kler, larepons pa 
kler.  

Sa bann dimoun zot, zot 
deza annan sa nivo e i annan 
sa bann training camp ki ale. 

Mon'n dir dapre rezilta, pa 
dapre training camp. Aprezan i 

pa zis judo nou, nou ti pe koz 

lenfrastriktir isi. 
E i napa zis sa mwan 

mon pe demann sa bout kot 

bann dimoun i deza annan sa 
standar, si zot in ganny sipor 
ek NSC. Ki zot lasosyasyon 

oubyen Federasyon in submit 

parey prosedir i ete ki zot, zot 
in asiste pou sa bann dimoun 

ale pou ed nou kalifye pou 
Olenpik. Koumsa kestyon.  

 
MR DEPUTY SPEAKER 
So oule konnen si bann high 

level athlete ki lo sa progranm 

… 
 

HON CHURCHILL GILL 
In ganny sipor. 

 
MR DEPUTY SPEAKER 

In ganny en loportinite al fer 
kek konpetisyon pou 

kalifikasyon.  
 

HON CHURCHILL GILL 
Vwala, pou zot kalifye.  

 
MR DEPUTY SPEAKER 
Se sa ki ou anvi konnen. Panel 

i annan en larepons pou sa 
kestyon silvouple?  

 
MINISTER MARIE-CELINE 

ZIALOR  
Mr Speaker, CEO in reponn li. 

In dir poudir i pa'n ganny 
okenn request sorti kot judo ki 

Onorab in mansyonnen 
spesifikman. In fini dir, i pa'n 
ganny okenn request. In fini 

dir, i pa'n ganny okenn 
request.  
 Napa okenn request e in 

profite pou li eksplike ki 

mannyer i marse si en dimoun 
i annan nivo kalifikasyon. I 

napa naryen pou fer ek 
Gouvernman ankor sa. Son 

nivo i al kot Komite Olenpik, ki 
submit son rezilta pou 
gannyen. Me selman request 

pou zot al training camp judo, i 
dir i pa'n gannyen request. 

Mersi.  

 
MR DEPUTY SPEAKER 
Mersi. So larepons i non pou 

sa kestyon. I 10er mwen zen-

kar i reste nou ankor 6 Manm 
ki'n eksprim lentere pou 

demann kestyon lo sa kestyon. 
I annan 3 lo kote LDS, 3 lo kote 

United Seychelles. 
Malerezman parey mon'n 

dir zot lo komansman, letan i 
ariv ler mon pou senpleman 

koupe akoz i le moman 
apropriye pou donn loter 

kestyon son siplemanter. 
Onorab Pillay.  

 
HON SEBASTIEN PILLAY 

Mersi Mr Speaker. Mr 
Speaker, mon'n ekout Minis 
atantivman e mon'n fer en 
resers pou mon compile avek 

bann eksper dan sport Sesel 

nou kalifikasyon dan tou bann 
Zwe Olympic.  

Mon pou komans, 2008, 
ti annan 8 atlet ki ti ale. 3 ti 

kalifye dan canoeing, sailing 

badminton.   
 2012 ti annan 7 atlet ki ti 
ale, 2 ti kalifye laboks ek judo. 

2016 Rio de Janeiro, ti 
annan sailing ti kalifye pou 3 

atlet ale, laboks ti kalifye 1 
atlet, judo ti kalifye 1 atlet apre 

nou ti ganny 5 lenvitasyon 10 

atlet ki ti ale.  
 2020 1 atlet sailing ti 

kalifye e apre sa nou'n ganny 
zis bann lenvitasyon 4 
lenvitasyon 5 atlet ki ti ale.  

 2024, kalkil ou lo tou sa 
bann lenfrastriktir 30an ki'n 

kase, ki'n pouri ki pa bon, plis 
atlet in ale dan sa letan e 

kalifye.  
 

(APPLAUSE) 
 

HON SEBASTIEN PILLAY 
Tou sa lenfrastriktir pa bon. E 
le sel lannen ki sailing pa 

kalifye se 2024.  

E tou bann atlet ki pe 
anvoy nou mesaz e ki'n 

demann nou pou demann sa 
kestyon an relasyon ek high 
level sport, in konplent lo nivo 

training camp ki zot in 

gannyen pou zot al aprofondir 
oubyen prepar zot pou bann 

sport.  
 Par egzanp Mr Speaker, 

ou ava etonnen pou konnen ki 
lekip Sesel weight lifting ti 

sirpriz pou konnen ki lekip 
Malgas ti'n la fer training camp 

an deor pandan plizyer mwan 
avan ki zot vin partisip dan 

Zwe de Zil e se pour sa rezon 
ki zot in fer ekstrememan 

byen.  
 So Mr Speaker, eski sa 
Minis pa krwar in fail pou 

delivre lo son langazman ki i ti 

donn sa Lasanble Nasyonal 
par pa met resours adekwa 

pou bann atlet kapab fer 
training, aprofondir zot abilite 

e pou zot kapab ganny en 
kalifikasyon Zwe Olenpik. 
Parey i ti fer commitment avek 

Lasanble Nasyonal ler i ti vin 

devan nou devan Bidze, kot i ti 
prezant son progranm e dir ek 

nou koumsa anba son 
progranm 7 atlet pou kalifye 
pou Zwe Olympic.  

 Dezyenmman Mr 

Speaker, an relasyon ek bann 
not verbal ki'n ganny anvoye 

kot Departman Zafer 
Etranzer. Minis in dir nou ki 

zot bann fanmir, fanmir Minis 
fanmir bann delegasyon pa 
ganny catered for par 

Gouvernman. 

Eski Minis pe dir nou ki 
lo sa not verbal i pa 

spesifikman mansyon fanmir 
Minis e i pa mansyonn lezot 
fanmir bann dimoun 

delegasyon?  
E eski ler nou ti al Zwe de 

Zil, ki ti en chartered flight. 

Eski fanmir Minis, fanmir sa 

bann dimoun zot ti pey tiket 
oubyen zot ti ganny en tiket lo 
sa chartered flight air 

Seychelles ki ti anmenn bann 

atlet pou Zwe de Zil? Mersi Mr 
Speaker.  

 
MR DEPUTY SPEAKER 

Mersi. I annan 2 kestyon la ki 
mon'n sezi.  

 
MINISTER MARIE-CELINE 

ZIALOR  
Wi Mr Speaker, mon pa 

sirprann sa bann kalite latak 
ki pou vini. Latak pou vini, 

latak pou vini ou konnen akoz, 
akoz ler nou pase konmela, 

kantmenm zot pa oule mon 
koze Mr Speaker mon pou 

kontinyen dir. 
Ler vizibleman dimoun i 

vwar, akoz devlopman dan 
sports Lopozisyon pe fer nou 

krwar i ariv dan 1 zour, i ariv 
dan 2 zour, i ariv dan 2an, i 
ariv dan 3an. I pa arive, i pa 

arive e pandan sa dernyen 
10an lannen kot zot in negliz 
sports dan Sesel la e negliz 

sports i vizib pou nou tou 

vwar, i vizib. 
E la prezan letan nou pe 

pran, i pou pran letan pou nou 
aranze. I bezwen pran letan 

pou aranz keksoz e si ou serye 
ou annan langazman e ou pe 
pran sports serye Mr Speaker, 

ou bezwen- e nou pe fer 

dimoun krwar poudir keksoz i 
bezwen ganny fer dan zis 1 
zour, 2 zour. Quick service, en 

lavey eleksyon. 

Nou pa fer sa dan sa 
Gouvernman nou. Nou, nou 

annan en langazman, nou 

annan en responsabilite pou 
nou fer sir la dan ankor detrwa 

lannen 20an, 25an ki vini nou 
bann lenfrastriktir sports pou 

ankor byen, nou pou annan 
nou bann progranm ki byen, 

ki la.  
Mwan Mr Speaker, mon 

pa'n vin zwen en progranm 
Olenpik, ouswa Zwe de Zil, 

ouswa bann larestan 
progranm ki zot in kit avek 

mwan ki mon pa'n fer, ki pa'n 
met larzan, ki pa'n donnen. I 

fo, i pa vre. Mon pa'n vin 
zwenn. Napa, pa'n vin zwenn 

sa Mr Speaker. 
 E la aprezan nou, nou 

bezwen pe refer tou sa bann 
progranm, tou sa bann lannen 
ki sports in ganny neglize. I en 

fe sa e la ozordi nou pas Roche 

Caiman, nou pa bezwen get 
ater, nou pa bezwen vir laba 
akoz nou vwar en zoli site kot 

nou bann tennis court e si nou 

pas kot Stad Linite nou pas 
kot Palais de Sport nou vwar 

tou sa bann travay. 
E byento larestan 

landrwa ankor pou nou 

kapab. Wi bann keksoz ki zot 
pa'n fer la, zot kapab gognarde 

dir i pa enportan. Akoz sa zot 
ki pa'n fer, i ok sa. La aprezan 

nou, nou pe fer Mr Speaker. 
Nou ki pe fer, ki pe aranze. 

E pa bliye osi tou mon 
krwar Mr Speaker, anmezir 

nou fer sa bann keksoz ki byen 
parey rekonnet nou 2 bokser. 

Zot kontan bann bokser, zot 

kontan Meday Olenpik. Be 
akoz sa 2 bokser zanmen in 

ganny rekonnet anba zot 
Gouvernman?  

 
(APPLAUSE) 

 
MINISTER MARIE-CELINE 

ZIALOR 
Nou ki'n bezwen rekonnet sa 2 
bokser, par donn zot en Award 

Nasyonal pou vwar akoz zot in 

ariv pli pre avek ganny Meday 
Olenpik.  

 Nou, nou pe koz pli lwen 
ki kalifikasyon. Nou pe koz 

ganny meday e sa i pran ou en 
kantite lannen.  

Mr Speaker, Lopozisyon i 
pas son letan fer Seselwa 

krwar, fer Seselwa krwar i pa 
bezwen pran son 
responsabilite, i fer Seselwa 

krwar en kantite keksoz.  
E bann keksoz ki se li ki 

pa'n fer, i vin fer nou krwar 
lizour pou aswar. Ki dan 2an, 

dan 3an nou pou ganny 
kalifikasyon Olenpik. Pa 

egziste sa pou ou ganny 
kalifikasyon Olenpik dan 2 an, 

dan 3an. Sa bann atlet si ti 
pou kalifye, ti ava zot 

progranm ki zot in fer 8an, 
12an pase, Mr Speaker. Sa 

nou ti ava gannyen, nou ti ava 
vwar. 

E mon pa konnen akoz 
tou lazournen Mr Speaker, ki 

bann fanmir i kontinyen 
monte e mon anvi Mr Speaker, 
Leader Lopozisyon. Toultan 

mon'n dir sa, i kapab fer 
lanket li e nou vin zis dir en 

bann keksoz dan Lasanble 
koumsanmenm.  

I kapab fer lanket la, 
regarde vwar sa bann depans, 

bann larestan keksoz, bann 
fanmir sa bann dimoun lekel 

ki fer depans. I fasil pou vwar 
avek bann kont Gouvernman, 

akoz i annan latransparans. 
Vin regarde pou vwar, la kot 

nou pe ale la regarde lekel ki 
pe fer sa bann depans pou 

okenn dimoun ki pe anmenn 
son fanmir pou ale. E pou fer 

nou krwar tou bann keksoz ki 
zot, zot in fer. 

Mon vwar i drol Mr 
Speaker, tou sa bann 
koripsyon, tou sa bann keksoz 

ki'n pase dan lepase zot 
Gouvernman, la ozordi zot vin 

akiz nou Gouvernman ki pe 
fer.  

Mr Speaker, mon bezwen 
dir koumsa pou Lepep 

Seselwa vwar akoz i bann 
keksoz ki zot pe kree, sirtou lo 

mwan sak fwa mon vini. Zis 
pou zot kapab fer difamasyon 

avek mon karakter, zis pou fer 
dimoun krwar ki mwan mon 

pe pran larzan Gouvernman 
pe anmenn bann fanmir, bann 

dimoun partou, ouswa ki nou 
pa pe fer nou louvraz.  

Mr Speaker nou, nou en 
Gouvernman ki travay 
ekstrememan dir e i vizib e 

nou vwar e akoz dimoun pe 
vwar, sa ki fatig zot. Mersi.  

(APPLAUSE) 

 
MR DEPUTY SPEAKER 
Mersi Minister. Anfet sa 

dernyen kestyon mon'n les ale 

akoz, ou konnen mwan mon 
koz lo plizyer keksoz. Me 

selman ennler mon pou les 
ale, akoz mon oule piblik 

Seselwa i zize e mon pa ganny 
akize konmkwa mon bias. 

Order 59(5) i fer kler the 

conduct of en seri zofisye enkli 

Prezidan, Minis, Manm 
Lasanble, Leader Lopozisyon 

and their families shall not be 
referred to except upon a 

Motion moved for that purpose. 
Now, kestyon orizinal ti 

lo konbyen atlet Seselwa ki'n 
kalifye pou Zwe Olenpik e lekel 

ki pou form parti delegasyon 
Sesel kot sa bann zwe. Kote 

fanmir Minis i antre dan sa 
kestyon mon pa vwar.  

So, ennler i fer kestyonn 

lentansyon akoz sa bann 

kestyon i ganny soumet.  
Me mon satisfe mwan 

poudir bann kestyon in ganny 
reponn, mon pou protez panel. 

Mon pou anpes zot sibir ankor 
okenn bann latak personnel e 

ler kestyon ti pe deroule mon 
ti pe lir, aletranze tou bann 
target nasyonal ki ganny mete 
dan sports se bann 

Federasyon. 

Par egzanp letan 
Langleter ti pe dir i reve pou li 
ganny World Cup, se son 

Federasyon Foutbol ki met sa 
target, it’s nothing to do with 
the Government.  E nou koman 

Manm Lasanble, nou bezwen 

konpran poudir i annan en 
clear separation between 

politics and sports. 
So, lo sa not mon le eskiz 

panel pou nou kontinyen avek 

lezot item. Mersi Minis, mersi 
CEO bonn kontinyasyon.  

 

(APPLAUSE) 

 

(Interruption) 
 

MR DEPUTY SPEAKER 
Bon, avan ki nou pran lot 
panel mon oule zis enform 

Lasanble ki lot delegasyon ki 
pe vini, nou oule dispose of 

them, konmsi zot ale letan nou 

fini. I annan 3 kestyon, me 1 i 
en Question Without Notice ki 
dwatet ganny pran the last 

question. 
 So, normalman sa i 

bezwen ganny pran anba 
Order 97 pou nou sispann. Me 

selman si par egzanp 

bomaten, parey Lasanble in 
agree pou les CEO reponn en 

kestyon orizinal, mon krwar 
zot ava dakor ki pou zis en pti 
sanzman kosmetik, we’ll take 

the Question Without Notice e 

apre nou ava kontinyen. 
Konmsi sa panel i ava ale, i ava 

fini net.  
So, zot dakor avek mwan 

mon prezimen. Le 2 Leaders, 

le 2 Whip zot dakor avek sa? 

Ok Lopozisyon i dir napa 

problenm, Mazoriter i dir napa 
problenm. Nou ava demann 
Parliamentary Reporter pou, 

Hansard Reporter pou kriy 
panel.  

Onorab Aglae mon'n 
tann ou pe dir Point of Order. 

Ou ava dir mon egzakteman 
anba ki Order pou pe rod en 

Point of Order silvouple. Mersi.  

 
HON EGBERT AGLAE 
Anba Order 8.  

 

MR DEPUTY SPEAKER 
Wi.  

 
HON EGBERT AGLAE 
Ki mannyer Speaker i conduct. 

Ou Ruling i final Mr Speaker, 

mon napa problenm ek sa. 
 Mr Speaker, but the 

comment ki ou'n fer la, it 

seems as if you are part of the 
panel ki'n ganny vin la ozordi. 

I pa akseptab sa. Mon krwar 

nou devret revwar la fason ki 
serten komanter, ler ou dan sa 
Chair i ganny fer. Koman ou 

reste lo en nivo petet 
enparsyal.  

 Don’t be part of the panel. 
Mersi.  

 
MR DEPUTY SPEAKER 

Mersi Onorab pou ou 
komanter. Mon take note of it. 

E mon ti ava demann ou 
koman Asistan Chief Whip 
avek ou Caucus, pou get byen 

Standing Orders e evite fer 

bann latak personnel lo 
fanmir the panel. 

 
 (APPLAUSE) 

 
MR DEPUTY SPEAKER 

I need to protect the panel 
parey mon sipoze maintain 
Decorum anba Order 8 e se 

egzakteman sa ki mon'n fer. 

Mersi.  
 

MR DEPUTY SPEAKER 
Panel silvouple pran zot plas. 

Mersi.  
Bon, nou ava welcome 

nouvo panel ki'n zwenn nou la 

bomaten pour kontinyasyon 
nou progranm, ki Question for 

Oral Answer. E panel ki la se 

pour reponn kestyon 147, 148 
e parey mon'n dir en Question 

Without Notice. 
E sa panel i pe dirize par 

Vis-Prezidan, Mr Ahmed Afif e 
i annan 2 zofisye ki avek li. 

Dabor i annan Sekreter 
Zeneral pour Lenstiti Nasyonal 

pour Kiltir, Leritaz avek Lar, 
Mr David Andre. E osi Sekreter 

Permanan pou Lenstiti 
Nasyonal pou Kiltir, Leritaz 

avek Lar e sa se manmzel 
Cecile Kalebi.  

Premye kestyon ki 
kestyon 147 i dan non Onorab 

Labonte.  
 

HON ANDY LABONTE  
Mersi Mr Speaker. Bonzour Mr 
Speaker. Bonzour VP avek 

panel, tou koleg Onorab, 

zabitan La Riviere Anglaise e 
pep Seselwa. Kestyon 147 i lir 

koumsa. 
 Eski Vis-Prezidan i 

kapab dir Lasanble ki zistans 
bann negosyasyon lo 

redevlopman batiman La 
Bastille e son propriyete in 

arive e ki plan Lenstiti 
Nasyonal Sesel pou Kiltir 

Leritaz ek Lar vizavi sa 

redevlopman? Mersi.  

 
MR DEPUTY SPEAKER 
Mon ava envit panel pou 

larepons.  

 
VICE-PRESIDENT AHMED 

AFIF 
Mersi bokou Mr Speaker. 

Bonzour Mr Speaker, bonzour 
Leader Lopozisyon, tou bann 

Manm Lasanble Nasyonal e 
tou dimoun a lekout.  

 Mr Speaker, sa 
lakonpannyen ki ti ganny 
tender pou devlop sa 

propriyete La Bastille i appel, 
La Bastille Development 

Company. E zot ti ganny remet 

propriyete La Bastille le 9 Mars 
2021. Sa lakonpannyen ti 

ganny en dele letan 18 mwan 
pou komans zot devlopman lo 

sa propriyete.  
 Swivan gidans sorti kot 
Biro Attorney Zeneral, bann 

devloper ti ganny en 

ekstansyon ziska le 27 Me 
2023 pou komans zot proze. 

Me lefe ki proze pa ti'n 

komanse an Me 2023 e swivan 
diskisyon avek Lofis Attorney 

Zeneral, sa bann devloper ti 
ganny en dezyenm 

ekstansyon.  
 Me dezormen ziska 

aprezan sa bann devloper pa'n 
zanmen materyaliz zot proze e 

an se moman Lenstiti pou 
Kiltir pe konsilte avek Attorney 

Zeneral lo sa lagreman pou ki 
Lenstiti Kiltir a kapab pran 

bann aksyon neseser e 
apropriye anba sa lagreman 

pour ki sa devlopman i ganny 
fer oubyen i re ganny posesyon 

dan sa landrwa. Mersi bokou 
Mr Speaker.  

 
MR DEPUTY SPEAKER 

Mersi pou ou larepons. Mon pe 
espere ou annan siplemanter 

Onorab.  
 
HON ANDY LABONTE  
Mersi Mr Speaker. Mersi VP 

pou ou larepons. VP parey ou 

okouran poudir sa landrwa i 
en landrwa kot, pour le 

moman i ganny neglize e rezon 
ki i ganny neglize e i ganny 

bokou aktivite anti sosyal pe 
ganny deroule laba. 

Parey ou'n dir ki i annan 
en Kontra ki ti'n ganny 

donnen avek serten devloper, 
me malerezman ziska prezan 

zot pa ankor kapab devlop sa 
landrwa. 

Eski dan lespri pou ede 
met en pe lord dan sa landrwa 

ki pou anpes sa bann kalite 

aktivite arive, zot pe mazin 
petet secure sa landrwa, fence 

sa landrwa. En mannyer ki sa 
bann kalite aktivite pa pe 

deroul laba, pa ganny 
kontinyen ganny deroule ki pe 

deranz kominote li menm li an 
zeneral? 

E apre petet ler ki sa 
landrwa pou ganny re devlope, 

petet ki lespri ki zot pe mazin 
pou anmennen vreman dan sa 

landrwa de nouvo ki nou 
kapab met en pe plis an valer 

nou kiltir nou leritaz an 
zeneral. Mersi.  

 
MR DEPUTY SPEAKER 
Mersi Onorab. Panel.  

 

VICE-PRESIDENT AHMED 
AFIF 

Mersi bokou Mr Speaker. Mr 
Speaker, parey mon'n dir 
diskisyon i an se moman avek 
Attorney Zeneral lo ki mannyer 

nou pou prosede vi ki nou 

konn bann fe parey i ete 
ozordi.  

Me Onorab mon konpran 
tre byen ou konsern, e mon 

konnen poudir i korek poudir 
i annan serten aktivite anti 

sosyal e nou, nou ti a kontan 
ki sa i arete. E sel fason petet 

i pou arete se proze i komanse, 
i annan kek devlopman 

oubyen parey ou pe dir nou 
sekiriz sa landrwa antretan.  

 Me selman avek ou 
permisyon Mr Speaker, petet 
mon a permet SG Andre pou 

kapab donn en pe plis 
lenformasyon parske i pli 

azour lo sa landrwa. Mersi.  
 

MR DEPUTY SPEAKER 
Sertennman, Mr Andre ou 

annan laparol.  
 

SG SNIC DAVID ANDRE  
Bonzour Mr Speaker. Bonzour 

tou dimoun, tou Onorab e tou 
dimoun. Mersi.  

Wi, pou azoute ki sa 
bann devloper zot annan en 

lagreman anba zot Kontra, 
pou fer sir ki sa landrwa i reste 

byen, i reste prop e zot konnen 
sa. Akoz dan zot Kontra i dir. 

E sa ki ou pe dir i vre, sa bann 
keksoz pa pe arive e se pour 
kwa nou, nou an kontak avek 
Biro Attorney Zeneral pou fer 

sir ki sa bann dimoun i ganny  

mazinen ki zot responsabilite e 
ki zot devret fer. 

E i annan let ki nou'n 
anvoy kot zot resaman pou 
remind zot of zot 

responsabilite. Pou netway sa 

landrwa, pou fer sir ki sa 
landrwa i reste dan en leta ki 

pa deplorab e si zot pa fer nou, 
nou pou fer apre nou ava bil 

zot epi pou nou ava vwar ki 
prosedir nou pou ale. Me 

solman sa bann demars pe 
ganny fer aktyelman.  

 
MR DEPUTY SPEAKER 

Mersi. Ou annan klarifikasyon 
lo la Onorab? 

HON ANDY LABONTE  
Mersi Sekreter Zeneral. Petet 

kan eski zot pe mazinen petet 
pou finaliz sa konversasyon, ki 

enn fwa pour tou nou kapab 
met en a lafen e nou kapab 

remet en lord konplet dan sa 
landrwa? Mersi.  

 
MR DEPUTY SPEAKER 
Mersi. Ou pe rod en timeframe.  

 

SG SNIC DAVID ANDRE 
Wi, parey mon'n eksplik ou sa 
i dan lanmen Biro Attorney 

Zeneral e nou pe pran son 

gidans e li ki pe donn nou 
bann direktiv ki pou fer, 

koman pou fer, ki bann dele 
letan. E mon espere sa 

problenm i kapab rezourd pli 
tôt posib. Mersi.  

 
MR DEPUTY SPEAKER 

Mersi Mr Andre. Napa lot 
Manm ki ti'n endike zot oule 
demann kestyon lo sa kestyon 
ki la. Donk nou pou move lo 

kestyon 148 e mon pas laparol 

avek Onorab Aglae.  
 

HON EGBERT AGLAE 
Mersi Mr Speaker. Mon a dir 

bonzour tou Manm Onorab, 
VP ek ou panel e tou dimoun 
ki a lekout. Kestyon i comme 

swivan.  

 Swivan lensidan lo 
serten fasilite lapres prive, 

eski Minis ki responsab pou 
Lenformasyon, Kominikasyon 

ek Teknolozi i kapab dir ek sa 

Lasanble ki bann mezir ou 
sipor ki Gouvernman pe mazin 

pran pou anpese ki bann tel 
lensidan pa repete avek bann 

lezot fasilite e lapres prive dan 
pei dan fitir? Mersi.  

 
MR DEPUTY SPEAKER 

Mersi Onorab. Mon ava envit 
panel pou larepons.  

 
VICE-PRESIDENT AHMED 

AFIF 
Mersi bokou Mr Speaker. Mr 

Speaker mon trouv li regretab 
ki sa kestyon i sitan vag. En 

lensidan, serten lapres prive 
eksetera.  

Mon bezwen dir Mr 
Speaker ki mon pa en deviner 

e mon alors mon pa dan en 
pozisyon pou reponn en 
kestyon osi vag ki sa. Mersi 

bokou.  
 

MR DEPUTY SPEAKER 
Mersi. Minis in reponn. 

Onorab ou annan 
siplemanter?  

 
HON EGBERT AGLAE 

Mr Speaker, i osi regretab ki 
en kestyon kot i konsern 

lapres ki enn bann pilye ki 
mezir nou lendeks demokrasi, 
ki ganny en rating 

enternasyonal par bann 

lorganizasyon. Minis pa kapab 
reponn en kestyon koumsa. 

Alors savedir napa valer 
lapres dan sa pei, napa 

proteksyon pou lapres dan sa 

pei. Se tou ki mon annan dir. 
Mersi.  

 
MR DEPUTY SPEAKER 

Mersi. Onorab si mon ti kapab 
donn en gidans, akoz VP dan 

son larepons in dir kestyon i 
vag. Ler ou dir swivan serten 

lensidan lo fasilite lapres, par 
egzanp Order 36(c) i demann 
nou pou nou substantiate en 

statement. 
So, si par egzanp ou ti 

kapab dir en lensidan ki'n 

arive lo, ma donn en legzanp. 
Ler zot ti koup difil internet 

pou Biro Les Seychellois an 
2020 par egzanp, non 2016. 

Konmsi en keksoz spesifik. Si 
ou ti kapab donn nou enn sa e 
mon asire poudir VP ti ava 

annan en larepons. En 

lensidan ki'n arive, en 
Newspaper, en lapres 

partikilye en moman, tel 
lensidan.  

So, si ou ti kapab sa, 

mon krwar i ti ava dan en pli 

bon pozisyon pou li reponn. 
Koman en gidans mon pe 
donn ou. Proceed please.  

 

HON EGBERT AGLAE 
Mr Speaker, mon respekte ou 
Ruling byensir. Me selman Vis-

Prezidan i bezwen konnen ki 

pe pase dan sa pei. Akoz sa 
bann lensidan in ganny 

raporte dan medya, dan 
medya enternasyonal ki 

mannyer nou pa kapab dir. 
Mon pa kapab modifye mon 

kestyon la lo floor mwan, 

without the permission of the 
Speaker.  
 Si Speaker i donn mwan 

permisyon pou modifye mon 
kestyon lo floor, mon ava fer li.  

 
MR DEPUTY SPEAKER 

Mersi Onorab. Onorab mon'n 
eksplik ou ki mannyer pou fer 

sa ou pa'n konpran mwan. 
Donk Onorab Woodcock 

ou ti'n lev lanmen. Selman 
mon pou vey ou kestyon en.  
Akoz si ou pe deborde I will 

just cut this session lo sa 
kestyon, akoz we have to 

substantiate what we are 

talking about here.  
 

HON WAVEL WOODCOCK  
VP zanmen dan listwar nou pei 

in annan sa kalite laliberte 
lapres parey i annan ozordi, 

kot bann zournalis zot latet pa 
pe ganny kase, zot pa pe 

ganny anmase met dan prizon 
ouswa zot pa pe ganny fors an 

egzil.  
 Mon kestyon i Mr 

Speaker, eski si en 
konparezon i annan bann 
mannev. Ou konnen,  akoz en 

ler i annan bann dimoun ki 
kontan latansyon. So, nou 

kapab fer bann mannev pou 
fer krwar konmkwa ki 

Gouvernman i annan serten 
issue kont zot. I annan 

dimoun ki sabotaz zot prop 
lekor zis pou donn bann move 

lenpresyon Mr Speaker.  

(Interruption) 
 

HON WAVEL WOODCOCK 
So, Mr Speaker Onorab Egbert 
pe disturb mwan la.  

 

MR DEPUTY SPEAKER 
Hold on, hold on, hold on 
Onorab. Hold on! Ok that’s it. 

Ou kestyon la ou'n dir en 
konparezon, hypothetical 

question 36(i), I’m not allowing 
this. So, this mon kennsel sa 

kestyon.  

Onorab nou pou bouze 
parey nou ti'n tonm dakor. 
Nou pou al lo Question Without 

Notice. Parski kestyon, 

larepons orizinal in dir i pa 
kapab provide an answer akoz 

i pa konnen dan ki konteks. 
So, the question is out. 

Question Without Notice 
aprezan i dan non Onorab 

Adelaide.  
 

(Interruption) 
 

HON FRANCOIS ADELAIDE  
Mersi Mr Speaker. Bonzour Mr 
Speaker, bonzour VP avek ou 

delegasyon. Bonzour tou 

Manm Onorab, tou bann 
dimoun ki a lekout. Mon 
kestyon pou VP i al koumsa. 

 Eski Minis i kapab dir 

Lasanble apropo Latroup 
Nasyonal Kiltirel, eski i annan 

en Bidze pou relansman sa 
progranm, eski i annan en 

dimoun ki'n ganny e pou 
ganny apwente pou ansarz sa 

progranm. Ki pe arive avek 
bann byen Latroup Kiltirel 

Nasyonal? Mersi.  
 

MR DEPUTY SPEAKER 
Mersi Onorab. Mon ava envit 
panel pou en larepons.  

 

VICE-PRESIDENT AHMED 
AFIF 

Mersi bokou Mr Speaker. 
Mersi Onorab. Onorab pour le 

moman i napa en Latroup 
Nasyonal Kiltirel. Sa 

responsabilite pou reform en 
Latroup Nasyonal in ganny 

mete anba Konsey Nasyonal 
pou Lar ek Lartizana, ki nou 
konn li koman NACC. 

 NACC in deza komans 

demars pou reform Latroup 
Nasyonal e dan en think tank 

parey nou dir li ki ti fer le 22 
Me sa lannen, en group artis e 

administrater ki'n deza form 
parti bann diferan latroup ki'n 

egziste dan lepase ti zwenn 
ansanm pou diskit afon lo 
reform en nouvo latroup. An 

prenon kont tou bann 
praktikalite ki ale avek relans 

en tel latroup. 
Sa i enkli son fonksyon, 

metod seleksyon bann talan, 
lekip prodiksyon, progranm sa 

latroup, ladministrasyon 
latroup, performans e osi son 

Bidze. Baze lo bann diskisyon 
en rapor e rekomandasyon i 

ganny fer. 
Lo ou kestyon, eski i 

ganny, i annan en Bidze pou 

relans sa progranm ? 
Provizyon pou ganny demande 

dan Bidze 2025 pou relans sa 
progranm. Eski i annan en 

dimoun ki'n ganny apwente 
pou ansarz sa progranm ? 

NACC in idantifye en 

zofisye pou azir, pou asir 

zesyon sa progranm. Byensir i 
pou bezwen travay avek 

plizyer lezot dimoun ki enkli 
en Direkter Artistik e 

Koreografer e lezot 
profesyonnel ki pou ankadre 

sa latroup.  
E ki pe arive avek bann 

byen Latroup Kiltirel 
Nasyonal ? Dapre nou rikord, 

bann byen ansyen latroup i 
ankor la. Mersi bokou, Mr 

Speaker.  
 
MR DEPUTY SPEAKER 

Mersi. Onorab Adelaide ou 
annan siplemanter?  

 
HON FRANCOIS ADELAIDE  
Mersi VP pou ou larepons. 

Petet mon siplemanter i pou al 

lo kote akoz. Nou konnen an vi 
ki latroup ti en landrwa kot 

nou ti form en bon pe nou 
bann Seselwa pour parey nou 

dir dan la mezir, gardyen nou 
leritaz. Nou ti vwar bokou 

bann keksoz ki zot ti organize. 
Akoz ki sa latroup in 

bezwen frenmen e i ti en 
keksoz ki ti bon pou pei e la 

nou bezwen, nou vwar nou pe 
al rekomanse. Akoz nou ler 

nou gete sa, latroup i ti en 

keksoz ki ti en valer pou nou 
pei lo kote kiltirel. Akoz ki 

Departman Kiltir pa'n vwar li 
enportan pou kit li, pou 
maintain li, pou kit li e ki'n 

bezwen fermen e la nou 

bezwen al rekomanse pou nou 
kapab reganny sa latroup 
back ? Mersi.  

 

MR DEPUTY SPEAKER 
Mersi Onorab. VP.  

 
VICE-PRESIDENT AHMED 

AFIF 
Mersi bokou Mr Speaker. 

Mersi Onorab. Onorab mwan 
mon osi parey ou, mon 

mazinen poudir pou nou 
prezerv nou kiltir, ladans 

eksetera i enportan ki i annan 
en kontinyasyon sa ki nou 

annan.  
Me mon krwar i annan 

en kontinyasyon, malgre ki 
dizon en latroup li menm 
koman en group pa pe la. 

Parske i annan plizyer lezot 
group ki'n formen. I annan en 

evolisyon dan ladans li menm. 
Me petet avek ou 

permisyon Mr Speaker, mon a 
permet SG kapab adres en pti 

pe parske i pli okouran ki 
mannyer sa transformasyon 

pe pase entern. Pour ki i ava 
kapab eksplik ou e konvenk 

ou poudir nou, nou pe donn sa 
latansyon pou fer sir ki nou pa 

perdi nou bann aki dan kiltir. 
Mersi bokou, Mr Speaker.  

MR DEPUTY SPEAKER 
Mersi VP. Mr Andre.  

 
SG SNIC DAVID ANDRE  

Wi. Onorab ou konnen, keksoz 
sirtou dan domenn artistik 

keksoz i evolye. Latroup 
folklorique ki ti egziste sa lepok 

ti annan son relevans e la 
ozordi an 2024 nou bezwen 

revwar ki mannyer pou fer li 
fonksyonnen.  

 Me sa ki enportan dan en 
pei se ki i bezwen annan bann 

antite, bann artis bann 
groupman ki fer viv nou kiltir, 

nou lar. E sa mon kapab dir ou 
ki i annan bokou. 

E probableman sa ki ou 
pe dir akoz latroup in fermen, 

be mwan mon kapab dir ou i 
pa'n ferm ki fason. Me sa bann 

dimoun ki ti partisipe dan 
latroup sa lepok, zot in form 
zot prop group.  

Zot annan zot prop dimoun ki 
zot in travay avek e zot pe 

evolye, zot pe avanse. E sa 
pour mwan i en siny ki tre, tre, 

tre pozitif.  
 Prezan la kot nou ete la, 

nou bezwen vwar si nou pou 
dir nou pou annan en latroup 

ki nou pou apel en Latroup 
Nasyonal. Ki mannyer nou 

pou reorganiz li pou nou 
kapab fer sir ki tou bann 

dimoun ki annan talan zot 
ganny sans pou zot partisip 

ladan e koman nou pou 
ankadre zot.  

 Sa mon krwar ki kestyon 
fondamantal ozordi. I pa vedir 

ki akoz napa en latroup 
folklorique konmsi nou kiltir, 

nou ladans, nou lanmizik in 
mor i pa egziste. Non, o 
kontrer i belle e byen vivan.  

Prezan si nou, nou anvi 

revwar striktir sa ki nou apel 
en Latroup Nasyonal, i 

enportan pou nou reevalye e 
revwar pou nou kapab ganny 

bann eleman ki pli bon, ki 
ekselan dan tou sa ki egziste 

pou nou kapab servi zot, pou 
reprezant nou pei dan nenport 

ki aktivite evantyelman ki nou 
pou bezwen fer.  

Vwala sityasyon. Se sa i 
enportan ki i bezwen annan en 

refleksyon e vwar ki nou fer sir 
ki nou fer li byen. Mersi.  

 
MR DEPUTY SPEAKER 
Mersi Mr Andre. Onorab 

Cosgrow.  
 

HON WALLACE COSGROW 
Mersi Mr Speaker. Mr 

Speaker, bomaten mon krwar 
kestyon enportan ki nou 

bezwen demann avek Sekreter 
Zeneral se akoz ki sa bann 

dimoun in deside sorti e al dan 
en venture prive?  

Eski i annan en issue ki 

zot mank sipor parey bokou 

bann lezot keksoz ki tonm 
anba ou Sekreter Zeneral 

ozordi, ki nou pe ganny 
konplent ozordi ki pa pe mars 

ditou.  

So, eski i annan bann 

problenm dan ou lazans ozordi 
ki pe fer bann dimoun sorti al 
fer lo zot menm? 

Akoz i annan en kantite 
konplent. Byento nou pou 

komans vin ek bann kestyon, 
en kantite konplent anba sa 

lazans ki ou dil avek. E petet 
se sa ki fer sa bann latroup 

sorti e prezan nou, nou 
bezwen komans zot bezwen al 

re aranze. 
 Dir nou ki ou plan pou 

re aranze dan en dele letan pli 
kourt posib? Mersi.  

E Mr Speaker mon ti a 
kontan.  

 
MR DEPUTY SPEAKER 

Non, non, non, napa naryen 
pou note. 2 kestyon in fini 
demande Onorab. Mr Andre, 
proceed.   

 

SG SNIC DAVID ANDRE  
Wi Onorab ou konnen i 

enportan pou konpran. En 
artist sa ki nou apel li an 
Angle, i en free thinker. En 

artist i lib pou li partisipe ki 

mannyer i anvi. E nou 
lenstitisyon kiltir, nou rol se 

pour fer sir i annan fasilite pou 
sa bann dimoun fonksyonnen, 

epanouir e avanse.  
 Lenstiti Nasyonal pou 

Kiltir pa ditou son rol pou sey 
ankadre tou artis, met anba li 

konmsi i son propriyete, 
oubyen i son travayer, oubyen 

son anplwayer. Lar pa mars 

koumsa. Non i pa mars 
koumsa. Nou, nou donn ou 

loportinite pou ou epanouir, 
pou ankadre ou kot fodre, pou 

donn ou bann formasyon, 
Me a lafen dizour se ou 

koman sa artis ki ou santi ou 
annan sa laliberte pou 

eksprim ou. Si ou anvi fer en 
latroup bale prive, ou anvi fer 

en latroup lanmizik prive, ou 
anvi fer en l’orchestre, tou sort 

kalite keksoz. Nou, nou 
ankouraze sa e se sa ki fer lar 

vivan e se sa ki fer lar avanse. 
Pa met tou dimoun anba en 
lenstiti, ou bound anba 

Gouvernman. 
So, sa i en keksoz mon 

krwar i enportan ki tou 

dimoun i konpran e se sa ki 
nou rol nou. Mersi.  

 
MR DEPUTY SPEAKER 

Mersi. ou annan 
klarifikasyon? 
 

HON WALLACE COSGROW 
Wi Mr Speaker, mersi. Mon 

konpran ki Sekreter Zeneral 
pe dir. Me ler ou annan ou en 

group dimoun ki pe al en 
aktivite, i pa kapab ganny 

larzan pou asiste avek 
Gouvernman, me larzan i 

ganny pran pou al en 
Konferans Cabo Verde ou 

konpran ki mon pe dir ou, Mr 
Speaker?  

Se ki resours pa ganny 
divert kot i sipoze ale, me i 
ganny divert dan lot landrwa 

kot pa pe neseserman asiste 
artis. Mon krwar ou a not sa 

Mr Sekreter Zeneral. E Mr 
Speaker mon… 

 
MR DEPUTY SPEAKER 

Mon pe asiz la anler koman 
Depite Speaker ozordi ki 

Speaker. Mon pozisyon ki ti 
dan mon parti mon pa ti 

gannyen sa mon, Onorab 
Cosgrow. Mon ti ganny elekte 

dan konvansyon par plis ki 
600 dimoun, ou ki mannyer 
ou'n vin Sekreter Zeneral US 

mon pa konnen, be mwan 

mon'n ganny elekte. Mersi.  
 

(APPLAUSE) 
 

MR DEPUTY SPEAKER 
Onorab Richard Labrosse ou 
next.  

 
(Interruption) 

 
MR DEPUTY SPEAKER 

Onorab Richard Labrosse ou a 
kapab demann ou kestyon 

silvouple. Irespektiv ki tapaz 
ki US pe fer dan Lasanble. 

Mersi.  
 

HON RICHARD LABROSSE 
Mr Speaker, an menm tan lo 

menm laliny kestyon ler nou 
pe koz lo Latroup Nasyonal. 

Nou konnen tou resaman 
Sesel son ladans kiltirel 

moutya ti ganny en, ti ganny 
en, parey nou dir en rekonnet 
avek UNESCO e ler nou pe koz 

lo Latroup Nasyonal ozordi, ki 
kestyon pe diriz lo la. Mon'n 

tann en pe larepons ki 
Sekreter Zeneral Kiltir in dir. 

Me Sekreter Zeneral 
Kiltir, mon ti a kontan si 

kekfwa la ou ti kapab donn en 
pe plis lenformasyon ozordi ki 

nou pe koze, ler ou pe koz lo 
transformasyon Latroup 

Nasyonal. Ki bann travay ki pe 
ganny fer, pou fer sir ki bann 

distrik osi i ganny sa 
koneksyon? 

Ler nou pe dir 
koneksyon, i kapab vin atraver 

kek resours ouswa kek 
lekspertiz pou fer sir ki nou 

kiltir pa mor osi lo nivo distrik. 
Kot sa renonsman ki moutya 
in gannyen ek UNESCO i 

kontinyen vibre osi, pa zis dan 
bann distrik me osi kekfwa en 

zour dan lavil. Mersi Mr 
Speaker.  

 
MR DEPUTY SPEAKER 
Mersi Onorab. Panel.  

 

SG SNIC DAVID ANDRE  
Wi, Mr Speaker mon ava fer en 

pti keksoz vreman kler. Mon 
krwar nou tou dan Lasanble la 

ozordi, tou Seselwa, tou 
dimoun lo kominote artistik i 

bezwen vwar. I annan levidans 
konkret ki nou kiltir i vivan, 

nou kiltir pe avanse. 
Dan medya resaman 

nou'n vwar kot par egzanp dan 
bann lekol, nou annan bann 

lenstriman lanmizik ki nou'n 

fer fason nou'n gannyen pou 
donn bann zenn dan lekol, 

pou zot kapab travay, fer bann 
aktivite artistik. Fer bann 

aktivite kiltirel pou bann zenn 
anmenn sa pli devan, pou zot 

aprann pou fer li vivan. 
Dan distrik nou annan 

dimoun ki pe travay avek bann 
artis, bann mizisyen bann 

artizan, i annan progranm dan 
distrik ki pe fer marse sa bann 

keksoz. E onivo nasyonal i 
annan bann aktivite ki pe 

ganny fer pou fer sir ki bann 
artis ki zot, zot annan. Si ou le,  

zot pran sa koman zot 
profesyon, zot ganny tou 

loportinite pou zot kapab 
avanse.  

Mon'n antann dir ki nou 

pa pe donn larzan bann group 
oubyen bann artis pou zot 

partisip dan en aktivite, par 
kont i annan larzan pou al 
konferans Cabo Verde. Be 

mwan mon anvi fer zot 

konpran tre byen, artis ki al 
partisipe dan sa bann aktivite 

enternasyonal nou siport zot. 
E sa bann dimoun ki dir nou 

pa'n siport zot, mon ti a 
kontan zot dir mwan lekel. 

Nou siport zot.  
E konferans ki nou ale, 

nenport ki landrwa konferans 
ki pou anmenn nou 

loportinite, zisteman pou fer 
sa bann lezot artis benefisye. 

E mon kapab dir ou, 
konferans ki nou'n ale Cabo 
Verde in fer nou ganny kontak 

avek en dimoun ki pe organiz 
bann platform, bann Festival 

Lanmizik Enternasyonal kot 
nou bann artis Seselwa pe 

ganny envite.  
So, lala rezilta. Pa al 

Cabo Verde zot pou al 

pronmnen, i annan rezilta e 

bann artis pe ganny 
loportinite pou zot partisipe 

ladan, ki pa'n zanmen arive 
avan. Non, non, non mon pe 

zis dir, akoz ou ki ti dir mwan 
sa ok.  

So non, non. I enportan 

pou nou konpran sa. Mwan 

mon pa anvi antan ki Sekreter 
Zeneral sorti isi zis pou al 

marse, pou al pronmnen. Pa 
dan mon lentansyon sa. 

 
(Interruption) 

 
 SG SNIC DAVID ANDRE  

Mwan letan mon al asiste en 
meeting, en keksoz. Mon fer sir 

ki i annan keksoz, rezilta ki pe 
vini. 

Mon fek sorti en vizit 
Liverpool University, Liverpool 
Institute of Performing Arts e 

mon'n zwenn bann dimoun 
laba. I annan benn keksoz ki 

nou'n etablir ki bann artis, 
mizisyen kiltirel pou ganny 

envite dan en festival lannen 
prosenn.  

So, sa i bann keksoz 

konkret ki pou arive e sa pou 

fer nou kiltir, nou artis ganny 
bokou pli prominans e fer zot 

fonksyonn dan en fason pli 

profesyonnel. So, vwala ki pe 

arive dan Sesel. Si i annan 
konplent fine, i annan 

konplent. Be mon sipoze sa 
bann dimoun ki annan 
konplent zot konnen kot pou 

vin anmenn konplent, vin kot 
nou. Nou a eksplik zot ki 

annan pou fer, ki pa pou fer.  
E nou, nou siport bann 

dimoun ki serye osi. Mersi.  
 

MR DEPUTY SPEAKER 
Mersi Mr Andre. Onorab Spiro 
is next. Onorab Spiro, ou ki 

next.  

 
HON RACHEL SPIRO 

Mersi Mr Speaker. Mr 
Speaker, en latroup folklorique 

ou kiltirel en pei i reflekte en 
pei an zeneral, e sirtou son 

Latroup Nasyonal.  
E mon'n konpran pli 

boner dan larepons ki i annan 
en dimoun pou ganny 
apwente. Eski in annan call 

out pou okenn dimoun ki 

annan lentere pou vin devan e 
pou fer en prosesis seleksyon? 

Mersi.  
 
MR DEPUTY SPEAKER 
Mersi Onorab. Panel.  

 

SG SNIC DAVID ANDRE  
Non, Onorab sa dimoun ki 

nou'n dir in ganny apwente i 
en dimoun ki pe travay dan 

Lenstiti Kiltir, ki'n ganny sa 
manda pou li vwar koman i 

pou kordinen pou met sa 

latroup evantyelman an plas. 
E napa okenn keksoz ki’n 

ganny fer, napa okenn dimoun 
ki’n ganny swazir pou vin dan 
en latroup folklorique or 

nasyonal right now.  

I pa ankor egziste sa, sa 
dimoun i sa dimoun ki pe 

kordin sa preparasyon sa 
travay. Epi si i annan call pou 
fer bann artis vini pou join, 

nou ava fer, nou pa ankor ariv 

lo sa staz. Mersi.  
 

MR DEPUTY SPEAKER 
Mersi. I annan ankor zis 2 

Manm ki reste pou demann 
kestyon. So, nou oule pran tou 
lede kestyon e larepons sweet 

and short ki nou kapab fini 
10er edmi. Next lo mon lalis i 

Onorab Michel Roucou.  

 
HON MICHEL ROUCOU  

Mersi Mr Speaker. Mr Speaker 
annefe Mr Andre in tous en pti 
pe lo mon kestyon regarding 

dan bann lekol. Be nou vwar 

poudir i annan mazorite lekol 
ki zot annan en group zanfan 

ki pe form par bann, ou kapab 
dir bann ladans kiltirel.  

 Mon ti a voudre konnen 
si zot annan plan pou met plis 

zefor, ouswa anmenn plis 
bann konpetisyon lo nivo lekol 

ki demen bann zanfan i kapab 
pran larelev. Zis parey mon 
kapab mazin Sir Alva, dan 

Lekol Mont Fleuri Primer, ki li 
i annan en pti group nenport 

ler ki zot bezwen li i pare pou 
li vin devan. Mersi.  

 
MR DEPUTY SPEAKER 

Mersi Onorab.  
 

SG SNIC DAVID ANDRE  
Mr Speaker, mon a prefere 
demann PS pou reponn sa 

kestyon si i ok, silvouple.  

 
MR DEPUTY SPEAKER 
Please PS.  

 

PERMANENT SECRETARY 
CECILE KALEBI 

Mersi Mr Speaker. Mersi 
Onorab pou ou kestyon. Zis 

pou note ki i deza annan 
travay ki Minister Ledikasyon 

li menm pe fer pou ankadre 
bann zanfan. Parey apre ou 

war zot dan nou konpetisyon 
Festival Kreol. 

So, zot deza annan bann 

group e mon konnen osi ki 

Minister Ledikasyon pe travay 
lo serten proze pou donn sa 
ban zanfan plis ki parey nou 
dir an Angle, exposure pou zot 

kontinyen servi e devlop zot 

bann talan ki zot annan. 
 E par kont osi dan 

vakans nou annan plizyer nou 
bann antite ki fer bokou travay 

ek bann zanfan dan vakans. 
Montre zot, zot bann ladans 
tradisyonnel, lar, artizana. So, 

i annan en ta sa bann travay 

ki pe ganny fer an se moman. 
Mersi.  

 

MR DEPUTY SPEAKER 
Mersi PS. Final entervenan lo 

sa enn kestyon se Onorab 
Lemiel. 

 
HON SYLVANNE LEMIEL 

Mr Speaker mersi. Mon pa ti 
annan en kestyon pou 
entervenir, mon ti oule raise 

en matter. Mon ti a kontan en 

leksplikasyon avek ou, mon pa 
konnen si ou pou permet 

mwan.  
Le 19 Zen, mon ti 

anmenn en Question Without 

Notice ki parey la Onorab 

Adelaide in anmennen, me 
selman mon vwar poudir pa ti 

parmet bann kestyon parey ki 
nou pe fer la e ou menm ki ti 
dan Chair. Pa ti permet bann 

kestyon siplemanter ganny 

demande.  
Petet mon ti a kontan 

ganny en leksplikasyon avek 
ou, pour ki rezon serten 
kestyon i ganny allow kestyon 

siplemanter e serten kestyon i 
ganny disallowed kestyon 

siplemanter? Mersi.  

 
MR DEPUTY SPEAKER 
Mersi. Mon sezi ou pwen. You 

see, Manm Lasanble nou 
annan en Standing Orders ki 

dir nou how we proceed. Sa 

kestyon Onorab, ou ti kapab 
lev li dan en lot konteks. Mon 

ti krwar la ou pe demann en 
kestyon, you shouldn’t have 

done that. You shouldn’t have 
done that.  

Ok. Lot zour ki ti arive, se 

ki letan ou, ou komans 
demann ou kestyon ti apepre 
midi 20. Ki mon ti fer, mon ti 

les ou epwiz ou kestyon zis ou 
ki ti demann tou siplemanter e 

dan 10 minit mon ti'n satisfe 
poudir larepons in ganny 

donnen e mon ti bezwen, 
oblize rann SBC son lantenn 

midi edmi pou li pas son 
nouvel. 

Now, ozordi nou'n fini dir 

Minis Lanplwa pou vini pou 
nou komans sesyon 11er. By 

the time ki li Onorab Adelaide i 

komans demann kestyon ti 
apepre 10er 12. So, nou ti 

annan letan ziska 10er edmi 
ki'n fer ki nou'n permet bann 

kestyon. 
So, it’s a question of ler 

ou dan Chair how you are 

managing time ki Standing 
Orders i fer provizyon for e 

mon'n eksplik sa dan lepase. 
Akoz ou Caucus i 

kontinyelman lev sa. Zot 

krwar konmsi mon pe donn 
privilez. Be mon pa pe donnen, 

akoz ou Manm in demann 
siplemanter lo la. 

So, both side in ganny 

sans demann, that was the 
reason why. Solman next time 

mon ti ava apresye poudir sa 

enn ou lev li dan en lot 
konteks, akoz i apel sey may 
mwan zanbek. Non ? Ok. 

Bon nou'n ariv ler pou 
nou pran en break la, letan 

nou retournen nou pou 

kontinyen avek Question for 
Oral Answer e Minis Lanplwa 

ki pe vini. Donk nou ava 
adjourn e nou ava repran 

travay 11er. Mersi.  

 
(BREAK) 

 

MR DEPUTY SPEAKER 
Welcome back tou dimoun e 

byenveni, e bonzour bann ki 
fek zwenn nou. Sirtou bann ki 

pe swiv travay Lasanble pou 
sa Mardi. 

Nou pe kontinyen avek 
Question for Oral Answer e 

prosennman nou annan 
kestyon pour Minis Lanplwa 

ek son delegasyon donk nou 
ava demann Hansard Reporter 

pou apel delegasyon.  
 Mon'n vwar lanmen 

Onorab Cosgrow ki'n vin vwar 
mwan dan break, ki'n demann 
mwan i oule lev en Matter of 

Privilege and I will do so under 
Order 35, 25 plito ki parey i le 

ka ki mon ti fer semenn pase. 

Malerezman Mardi mon ti fer 
en fot, mon ti donn Matter of 
Privilege byen bomaten. Be 

Order 25 i dir nou kote i 
dwatet vini. So, i vin apre 

kestyon, ki mon pou fer sa. 

Ok? Good. 
 Bon mon ava dir bonzour 

e byenveni dan Lasanble 
Nasyonal delegasyon ki fek 

zwenn nou ki sorti kot 
Minister Lanplwa e Zafer 

Sosyal, dirize par Minis 
Patricia Francourt. I 

akonpannyen Manmzel 
Veronique Bresson ki Sekreter 

Prensipal pou Departman 
Lanplwa, i annan osi Mr Steve 

Monnaie ki Direkter Zeneral 
pou Relasyon Travay. 

E parey nou ti fer 
bomaten, pou annan en pti 

sanzman nou pou fer avek nou 
Order kestyon. Akoz sa panel 

ki la zot dwatet reponn 
kestyon 149, 150 e 152, donk 

ler zot, zot leve zot ava ale lot 
dimoun i ava antre ki pou 
reponn kestyon 151. So, nou 

pou sot 151 zot swiv mwan? 

Zis pou nou kapab fer si i 
annan en lord dan Lasanble.  

Alor welcome to the 

National Assembly e mon pou 

pas lo premye kestyon, 149 ki 
dan non Manm Elekte pou 

distrik Anse Boileau Onorab 
Arissol. 

 
HON PHILIP ARISSOL  

Mersi Mr Speaker. Bonzour Mr 
Speaker. Bonzour Minis avek 
ou delegasyon, bonzour tou 

koleg Onorab, tou dimoun ki 
pe swiv nou. Mr Speaker, 

kestyon 149 i lir koumsa. 
 Eski Minis i kapab dir 

Lasanble ki demars proaktiv 
Minister Lanplwa pe pran pou 

promouvwar e ankouraz 
sitwayen Seselwa pou partisip 

aktivman dan lafors travay, 
sirtou dan sekter ki depan lo 

travayer etranze parey lotelri, 
sekirite e konstriksyon?  

B. Ki fason ki 
Gouvernman i kapab 

ankouraz e siport nou 
sitwayen pou kontribye 

efektivman dan lanplwa pou 
benefis zeneral e devlopman 

nou nasyon? Mersi. 
 

MR DEPUTY SPEAKER 
Mersi Onorab. Panel.  

 
MINISTER PATRICIA 

FRANCOURT 
Mersi Mr Speaker. Bonzour Mr 

Speaker, tou Manm Lasanble 
e bann ki a lekout. Mersi 

Onorab pou ou kestyon.   
 Dan son zefor pou 

promouvwar e ankouraz 
sitwayen Seselwa pou partisip 

aktivman dan lafors travay, 
Departman Lanplwa i annan 
plizyer stratezi an plas. Mon 

pou komans avek 
premyerman piblikasyon lalis 

louvraz ki an demann lo marse 
lanplwa dan nou 3 sekter. 

Savedir Gouvernman, 
parastatal e prive.  

 Sa lalis i ganny pibliye 
tou le semenn lo paz Facebook 
ek Website Minister Lanplwa e 

Zafer Sosyal. I osi ganny 
pibliye lo nou vacancy board ki 

trouve an deor lofis limero 2 
Ocean Gate House. Sa lalis 

louvraz i osi pas lo Televizyon 
SBC Mardi ek Zedi swar tou le 

semenn.  

 Pou asire ki mazorite 
Seselwa i ganny akse avek sa 

lalis louvraz, a sak fwa ki nou 

pibliye nou osi anvoy kot tou 
Manm Onorab Lasanble 

Nasyonal, Administrater 
Distrik, Zidisyer, Departman 

Zafer Sosyal, Lazans 
Proteksyon Sosyal, Liaison 
Officer Praslin ek La Digue, 

Occupational Health Clinic e 

menm Departman Prizon.  
 Zidisyer e Occupational 
Health Clinic i resevwar lalis 

louvraz pou zot osi kapab 

asiste kliyan ki zot travay 
avek. Departman Prizon i 

ganny kopi lalis louvraz ki 
permet en prizonnyen ki pe 

fini son santans ganny akse 
avek lenformasyon lo bann 

loportinite travay ki annan lo 
marse, pour ki i kapab fer 

laplikasyon.  
 Dezyenmman Mr 

Speaker, en lot stratezi ki 
Departman Lanplwa in adopte 

pou plizyer lannen deza, se i 
nou organiz job fairs lo nivo 

santral e rezyonal pou met 
lenformasyon a laporte tou 

dimoun ki pe rod en lanplwa.  
 Nou osi organiz pou 

serten kategori partikilye tel ki 
pou nou progranm My First 
Job, pou zenn ki'n fini zot letid 

kot sant profesyonnel. Sa 

aktivite i ganny organize an 
kolaborasyon avek nou bann 
partner kle tel ki Minister 

Gouvernman Lokal e Zafer 
Kominoter ek bann 

lorganizasyon.  
 Lobzektif sa aktivite se 

pour permet sirtou 

lorganizasyon travay pou 
showcase bann loportinite 

lanplwa ki zot annan e an 
menm tan manm piblik i 

kapab enterakte direk avek sa 
bann anplwayer, pou vreman 

konpran ki bann kalifikasyon 
skills e leksperyans e lezot 

lenformasyon enportan ki 
anplwayer i bezwen pou 

konsider en laplikasyon 
travay.  

 Mr Speaker, statistik i 
montre ki depi Avril 2022 

ziska Avril 2024, 221 
lorganizasyon enkli bann 

partner kle in partisip dan 
lafwar travay e sansibilizasyon 
e recruitment fairs ki'n ganny 

organize lo Mahe, Praslin ek 

La Digue par Departman 
Lanplwa.  

 Nou ti rikord 3299 
vacancies ki ti ganny 
showcase. Pou fer remarke, ki 

i annan serten lorganizasyon e 

partner kle ki fidel e partisip 
aktivman dan job fairs e zot 

prezan a sak fwa. 
 Trwazyenmman, 

Departman Lanplwa i osi 
travay an kolaborasyon avek 
bann lorganizasyon travay, 

par egzanp nouvo letablisman 
touristik ki pe ouver pou 
advertise zot bann pozisyon 

travay lo SBC.  

 Bi sa kolaborasyon se 
pour ki bann pozisyon ki 

egziste dan lorganizasyon i vin 
dan laporte job seekers pour ki 

zot kapab fer laplikasyon pou 
en pozisyon.  

 Katriyenmman, Mr 
Speaker koman enn nou 

manda nou osi ofer servis 
lanrezistreman job seekers ki 

son bi se pou nou ganny 
lenformasyon lo konbyen 

dimoun ki pe rod lanplwa e osi 
pou nou asiste sa ki bezwen 

nou servis pou retrouv enn pli 
vit posib.  

 La kantite piblik ki servi 
sa servis ti ogmante an 2023, 

kot nou ti anrezistre 2491 
dimoun ki ti pe rod en lanplwa 

konpare avek 2020 dimoun an 
2022. Sa i montre ki sa servis 

pe ganny byen servi par manm 
piblik.  

 Senkyenmman Mr 
Speaker, Departman Lanplwa 
i osi ankouraz anplwayer pou 
soumet zot vacancies ki zot 

annan kot nou lofis e i ganny 

pibliye lo lalis louvraz ki an 
demann. Sa i en fason pou kre 
plis vizibilite parmi job seekers 

lo loportinite travay ki egziste 

e ki zot kapab fer laplikasyon. 
 Mr Speaker, nou pe 

menm al pli lwen ankor kot sa 
lannen nou'n komans organiz 
sesyon job counselling avek 

bann dimoun ki'n anrezistre 
koman en job seeker, me ki pe 

rankontre difikilte pou antre 

dan en lanplwa malgre tou 
zefor ki ganny fer par zot 

menm e nou departman.  
 Lobzektif sesyon se pour 

pli byen ankadre zot avek 

bagaz neseser ki zot bezwen 
pou fer en interview, antre e 

osi gard en lanplwa. Bann 
topik ki kouver dan sa sesyon 
se interview techniques e etik 

dan louvraz, dan landrwa 

travay parmi lezot.  
 Mr Speaker, pou reponn 

dezyenm parti kestyon Onorab 
konsernan pou ankouraz e 

siport nou sitwayen e pou 
kontribye efektivman dan 

lanplwa, pou benefis zeneral e 
devlopman nou nasyon. Sa i 

ganny fer atraver bann diferan 
loportinite training lo nou 

diferan progranm ki nou 
departman i ofer e ki ganny 

siporte par en Bidze ki 
Gouvernman i fer disponib tou 

le lannen.  
 An premye lenstans, 

Departman Lanplwa i ofer 2 
Scheme Lanplwa pou bann 
zenn. My First Job i enn parmi 

sa 2 Scheme. Sa Scheme ti 

ganny entrodwir an 2016 avek 
bi pou facilitate bann 
graduates ki konplet zot letid 

kot zot sant profesyonnel pou 

antre dan lemonn travay 
vitman.  
 Sa lot Scheme Lanplwa 

se Skills Development Program. 

Anba sa progranm, sa bann 
zenn i ganny loportinite pou al 
on the job training dan diferan 

lorganizasyon pou ganny skills 

ek leksperyans neseser dan en 
domenn, ki apre zot training 

zot kapab ante dan lemonn 
travay bokou pli byen ekipe.  

 Reskilling e upskilling i 
en lot fason kot nou ofer job 

seekers loportinite aprann en 
nouvo skill ki an demann 

ouswa pe elev skills ki zot deza 

annan, pou zot reisir avanse 
dan karyer ki zot in pran.  

 Sa i ganny fer atraver 
bann kour a kour term e i en 

fason pou ede promouvwar e 
ankouraz sitwayen Seselwa 
pou partisip aktivman dan 

lafors travay.  
An plis ki sa Mr Speaker, 

Departman Lanplwa i osi 
senserman krwar dan en 

lemonn travay ki enkliziv e i 
fer son mye pou asire ki okenn 

group nou popilasyon pa 
ganny kit deryer.  

 Se pour kwa nou osi 
angaze pou kre loportinite 
training pou bann group 

dezavantaze, tel ki bann 

dimoun ki pe viv avek en 
dezabilite me ki annan abilite 

pou entegre dan lemonn 
travay. Bann zenn manman e 

osi bann ki pe swiv tretman 
reabilitasyon pou labi 

sibstans.   
 Departman Lanplwa i osi 
annan en unit ki promouvwar 

prodiktivite dan landrwa 
travay. Sa unit i organiz 

diferan sesyon dan bann 
Departman Gouvernman e 

prive. Sa bann sesyon i osi 
koman en form ledikasyon 

pou nou sitwayen ki deza dan 
en lanplwa, afen ki zot vin pli 

motive, pli efikas e kontribye 

pozitivman anver devlopman e 
sikse zot landrwa travay.  

 Mr Speaker, i osi dan 
plan Departman Lanplwa pou 
digitalize servis ki nou ofer, 

afen ki mazorite nou 

popilasyon i ganny akse avek 
nou servis. I enkli 

lenformasyon lo loportinite 
travay ek bann progranm dan 

en fason pli efikas.  
 Pou terminen mon oule 

fer resorti ki Departman 
Lanplwa i reste angaze pou 

promouvwar e ankouraz 
sitwayen Seselwa pou partisip 

aktivman dan lafors travay. 
Mon mesaz pou bann 

travayer se pou kontinyen 
demontre bann bon valer tel ki 

responsabilite, pozitivite e 
komitman dan zot travay e 
pran bann loportinite ki vin a 

zot laporte.  
 Pou bann ki pe rod en 

travay i enportan ki zot vin 
devan pou anrezistre e ganny 

lasistans pou retrouv en 
lanplwa, si zot bezwen nou 

servis. Mersi Mr Speaker.  
 

MR DEPUTY SPEAKER 
Mersi Minister pou ou 

larepons. Mon pou envit loter 
kestyon, Onorab Arissol pou 

ou siplemanter.  
 

HON PHILIP ARISSOL  
Mersi Mr Speaker. Mersi Minis 

pou ou larepons byen detaye. 
Mr Speaker, mon ti a kontan 
sezi loportinite pou dir avek 

tou Seselwa pou sezi sa bann 
loportinite ki'n ganny mete a 

zot dispozisyon, antre dan 
lanplwa e avanse osi dan zot 

lanplwa. Mersi.  
 

MR DEPUTY SPEAKER 
Ok, Onorab Pillay.  

 
HON SEBASTIEN PILLAY 

Mersi bokou, mon ti a kontan 
demann Minis en kestyon. 

Prenon kont sa larepons, tre 
gran larepons ki ou'n donnen. 

Be kote problenm i ete 
alors ki fer ki ou tann bokou 

Seselwa konplent, ki ler zot 
apply pou en louvraz zot al 
interview, zot dir zot pou 

ganny call, zot pa ganny call.  

Sa i enkli dan bann 
Departman Gouvernman. Zot 

dir zot pou ganny apele pou 
vin fer tel keksoz, zot pa 

zanmen gannyen. 
Konmsi, kote ki 

problenm i ete si ou dir nou 
poudir i annan tou sa bann 
keksoz ki pe arive ? Oubyen 

eski ou Minister pa pe kapab 
met lanmen lo bann landrwa 

travay kot i annan bann 
sityasyon ki pe evolye, kot 
bann dimoun ki apply louvraz 

pa pe kapab tir sa bann 
louvraz for whatever reason. 

E dezyenmman, mon ti a 

kontan nou klarifye pou nou. 
Nou’n deza tann en marsan 
dan en meeting avek Prezidan 

dir, ki zot bann marsan zot 

menm fer bann falsifikasyon 

sertifika pou zot kapab donn 
travay bann dimoun ki zot fer 
vini lo GOP.  

Eski dan sa konteks ou, 

ou Minister pe fer sir ki sa 
kalite pratik pa pe arive? Ki 
kan ou vwar i annan vacancy 

ki pe ganny pibliye, sa bann 
vacancy pa pe ganny ranpli 

par bann dimoun ki pa kalifye 
pou sa bann vacancy, atraver 

bann aksyon ilegal ki bann 

endividi i fer pou zot rod bann 
dimoun ki zot, zot anvi rode. 

Mersi Mr Speaker.   
 

MR DEPUTY SPEAKER 
Mon ava envit panel pou 
larepons. Minister.  

 

MINISTER PATRICIA 
FRANCOURT 

Mersi Mr Speaker. Mr 
Speaker, sa ta larepons ek sa 

ta stratezi, Polisi ki mon'n met 
devan. Mon krwar i montre 

poudir Departman Lanplwa i 
pe travay as pli byen ki i kapab 

pou fer sir ki tou dimoun i 
ganny en louvraz.  

Letan ou refer lo en 

kantite dimoun, mon napa 

levidans lekel sa kantite 
dimoun. I kapab 2, dimoun i 
kapab 10 dimoun, I don’t 

know. Until sa bann dimoun i 

vin devan, i vin raport serten 
ka kot nou, nou napa 
levidans. So, mon pa pou pran 

sa ki ou pe dir, poudir en 

kantite dimoun.  



Verbatim Report NAS Sitting Tuesday 09th July, 2024 
 

42 
 

So, mwan mon annan 
mon statistics ki vreman kler. 

Right now mon pe regard kote 
nou to unemployment i ete. 

2019 nou- 2018 si nou 
regarde ti the national was. 

Sorry, 2020 ti 4.2, 2022 3.9. 
Premye - dezyenm quarter 

2023 ti 3.2 e la nou pe ganny 
dir avek NBS which hopefully 

would be official soon, is 2.8. 

Which is the lowest in the 
region, nou pe koz larezyon.  

So, mon pa konnen kwa 

ankor ki Departman Lanplwa 
pou kapab fer, plus tou sa 

bann keksoz ki nou'n dir, pou 

nou kapab dir ek dimoun pran 
louvraz. Louvraz i annan e 

louvraz i annan loportinite 
pou dimoun come devan e vin 

pran louvraz. Nou pa donn 
louvraz Onorab, mon 

kontinyelman dir sa. Nou pa 
donn louvraz, me nou facilitate 

pou en dimoun antre dan en 
louvraz. 

Si ou konnen poudir i 
annan sa bann dimoun ki pe 
dir sa, demann zot pou vin 

devan e nou fer sir, nou 
departman i fer sir napa en 

dimoun ki ganny kit deryer. 
Mwan mon ganny let ek piblik 
on a regular basis. Mon vwar 

piblik on a regular basis. They 
come forward. Mon garanti ou, 

most of the time letan zot sorti 

sa bann dimoun i antre dan en 
louvraz.  

I pa bokou, sanmenm 
mon dir ou i kapab 4, i kapab 

5. Ou, ou anplifye sa ou. Ou 
kapab pe dir bokou, be mon pa 

krwar sa ki ou pe dir. Ou 
kontan anplifye keksoz. Ou 

kontan anplifye keksoz ki pa 
vre.  

 
MR DEPUTY SPEAKER 
Mersi Minister. Nou annan 4 

kestyon. PS i oule azout 
dezyenm bout. Ok, lo false 

certificate.  

 
PS VERONIQUE BRESSON 

Mersi Deputy Speaker. 
Bonzour tou Manm Onorab, 

bonzour tou dimoun ki a 
lekout.  

Pou reponn dezyenm 
kestyon Onorab Pillay, se ki 

verifikasyon ek kalifikasyon 
travayer etranze, ou pe refer lo 

travayer etranze ki pe vin 
travay dan pei. Verifikasyon 

zot kalifikasyon i ganny fer par 
Departman Imigrasyon. 

Parey zot konnen, 
laplikasyon pou travayer 

etranze i vin kot Departman 
Lanplwa an premye. Nou, nou 
regard. Ler zot vin kot nou, zot 
apply en post. I pa neseserman 

zot in fini vwar en kandida pou 
vin occupy sa post ki zot pe 

rode. 

Alors nou napa 
lenformasyon lo sa endividi ki 
pe vin antre dan sa post. 

Selman ler sa pozisyon i vin 

kot nou.  
Nou, nou annan 

responsabilite pou nou fer ki 

nou lokal, nou regard nou 
labour market lokal si i annan 

Seselwa ki'n anrezistre avek 
nou ki annan kalifikasyon pou 

fer sa louvraz. Sa i nou 
responsabilite lo nou kote.  

Alor, pou verifikasyon 
kalifikasyon sa travayer 

etranze. Si i annan okenn ka 
ki en Seselwa li i santi in apply 

sa pozisyon, in ganny dir i 
napa sa kalifikasyon sa 

travayer etranze ki vini li i 
annan levidans ki sa travayer 

etranze osi napa sa 
kalifikasyon, nou toultan 
welcome sa bann rapor ki vin 

kot nou. E investigation i a 

ganny fer, aksyon i a ganny 
pran kont sa anplwayer.  

Alors, pou stratezi ki 
Lotorite i annan pou verifye sa 

bann kalifikasyon, mon krwar 
sa i en kestyon ki ou pou 

bezwen demann avek 
Departman Imigrasyon. Mersi.  

 
MR DEPUTY SPEAKER 
Mersi PS. Onorab Romain. 

 
HON GEORGES ROMAIN 

Mersi Mr Speaker. Minis 
bonzour avek ou panel. Minis 

ler mon get loter kestyon i 
mansyonn lotelri ladan. I 

mansyonn lotelri, pou 
ankouraz plis Seselwa. 2 

semenn pase ti annan en 
Mosyon pou ankouraz plis 

zenn pou pran sa karyer dan 
lotelri, akoz nou konnen sa i 

enn nou pilye pou nou 
lekonomi.  

 Alors mon kestyon Minis, 
bann Seselwa ki pe travay, la 

nou pa pe koz lo zenn nou pe 
koz tou Seselwa ki pe travay 

dan lotelri. Ler zot antre 
byensir dan sa profesyon, mon 

konnen i en louvraz ki pa fasil 
par ler. 

Eski ou Biro, ou Minister 
zot pran- mon kapab dir sa, 
monitor tre pros sa bann 

Seselwa ler i annan de 

sityasyon ki leve. Eski zot 
ganny sans enterakte ek sa 

bann lotel pou regarde vreman 
ki problenm? 

Akoz kekfwa ennler 
sanmenm sa ki osi nou vwar 

bokou nou bann Seselwa zot 
pa kontinyen dan sa karyer, 
akoz kekfwa i annan bann 

sityasyon ki leve ki zot vwar 
zot bezwen kite al rod en lot 

louvraz.  
Alors mon kestyon 

vreman Minis, ki ou Minister 
pe fer pou vreman adres en pe 

sa bann sityasyon. Kot kekfwa 
ti kapab evit sa Seselwa kit sa 

louvraz? Mersi Mr Speaker.  
 

MR DEPUTY SPEAKER 
Panel. PS, please go ahead.  

 
PS VERONIQUE BRESSON 

Mersi Mr Deputy Speaker. 
Mersi Onorab pou ou kestyon. 

Onorab pa zis dan Lendistri 
Tourism. Mon mazinen partou 

dimoun i mouvmante en. Nou 

pou realize poudir Seselwa, 
nou dimoun i annan bokou 
swa lo labor market pou zot 

satisfer zot lekor konsernan 
zot career development.  

 Lo kote ou kestyon ki ou 

pe dir ki stratezi nou annan 
pou siport sa lendistri. Nou 
siport partou, i pa zis tourism 

malgre nou konnen tourism sa 
i nou main income. Nou siport 

partou. Parey zot konnen, 
Minis i al fer Ministerial Visit, 

son focus toultan i pli bokou lo 

tourism. iIal vizit dan bann 

lotel. 
E nou gannyen osi bann 

rapor ki vin kot nou. Be it zot 

fer li, zot siny zot non oubyen 

zot fer li, zot pa dir lekel ki pe 
fer sa bann rapor nou 
gannyen. E tou sa bann rapor 

ki nou gannyen konsernan 
malpractice avek bann move 

konportman par anplwayer 
dan tou sekter dan pei. 

Nou fer investigation pou 

vwar si i annan merit ladan. E 

si i annan merit sa bann rapor 
ki nou pe gannyen, i ok. Then 

aksyon nou fer anplwayer 
pran aksyon. Mon mazinen sa 

en pti pe ki ou ti pe demann 
nou ki mannyer nou pou fer. 

Mersi Onorab.  
 

MR DEPUTY SPEAKER 
Mersi PS. Onorab ou pa satisfe 

avek larepons?  
 

HON GEORGES ROMAIN 

Mersi Mr Speaker. Mersi pou 
larepons toudmenm. Mon 

kestyon vreman, mon konnen 
vreman zot pe donn tou travay 

dan pei. Me selman mon 
kestyon mon ti'n target 

spesifikman lotelri akoz nou ti 
anvi ankouraz plis, nou vwar 

nou bann Seselwa reste dan 
sa karyer.  

Me solman mon kestyon 
ti viz, nou konnen tou landrwa 

i annan son problenm. Me ler 
i annan problenm dan lotelri 

parey mon'n dir, kekfwa pa 
tou landrwa, i pa vreman fasil 

ennler. Ou vwar sa Seselwa i 
kit sa travay akoz i pa pe santi 

kekfwa i pe ganny ase sipor 
oubyen baze lo gravite sa 
sityasyon ki i ladan i kit sa 

travay.  
Mon kestyon ti kler ki, ki 

vreman zot Minister. Sa 
spesifik lendistri mon pe koze. 

Zot donn latansyon, akoz i gro 
sa lendistri. Ki zot pe vreman 

fer pou sey ed nou Seselwa 
pou zot vreman reste dan sa 

travay baze zot bann problem 
ki zot pe pas ladan. I kapab 

vreman zot annan tor, parfwa. 
Me selman i kapab dan 

sityasyon dan sa lotel ki ti 
kapab ede pou zot amelyore 

pou zot reste. E malerezman 
keksoz pa amelyore e zot vwar 

zot pe kite. Sa i ti en pti pe 
mon kestyon. Si ou ti kapab. 
Mersi Mr Speaker.  

 
MR DEPUTY SPEAKER 

Mersi Onorab. Mon krwar 
Minis ki oule reponn sa. 

 
MINISTER PATRICIA 

FRANCOURT 
Mersi Mr Speaker. Onorab si 

nou pe koz travayer an zeneral 
right, se sa ki ou pe koze. Ou 

pe koz travayer an zeneral? 
 

MR DEPUTY SPEAKER 
Non i pe koz spesifikman dan 

Lendistri Tourizm.  
 

MINISTER PATRICIA 
FRANCOURT 

Wi, wi me selman dan 
Lendistri Tourizm. Parey PS i 
dir, mon fer li en must pou 

mon vizit as many hotels ki 

mon kapab. I pa toultan fasil, 
me selman letan mon ale mon 
spend en zournen antye dan 

sa lotel. Mon pa pran detrwa 

lotel dan en zournen mon, zis 
enn. 

Nou komans depi 
bomaten si 9er bomaten, 

annan de fwa nou pa fini ziska 
5er. Akoz ? Nou pe fer sir nou 
pas dan tou sa divizyon enn 

par enn e nou fer sir nou pe 
vwar tou staff. Tou staff, tou 
staff i ganny sans asiz avek 

mwan kot napa ni 
management, napa personn. 

Nou kapab asize, koz en pti pe 

ki pe arive avek zot koman 
travayer.  

Mon ankouraze akoz 
sirtou lannen pase, sa lannen 

bann lotel ki nou'n vizite nou 

vwar sanzman ki arive. Sirtou 
bann ki pe koz lo zot 
localization plan, sirtou bann 

ki pe koz 5an zot pa ankor 

ganny en promosyon, oubyen 
zot review pa ankor ganny fer 

pou zot louvraz. Oubyen zot 
napa en sistenm HR ki efikas 

and stuff like that. We cover 
everything. 

Lafen sa lazournen letan 
nou'n fini, then mon asiz avek 

management from the top to 
the whole of the management e 
sirtou ek zot HR prezan, pou 

nou adres tou sa problenm 
ki'n arise.  

Ler non sorti, prezan nou 

fer nou rapor an ekri pou nou 
dir nou findings ti sa, sa, sa, 

sa, sa e nou rekomandasyon i 
sa, sa, sa, sa, sa. Then there is 
a review pou nou kapab vwar 

kisisa ki'n sanze. 

Parey nou konnen 
louvraz lotel i pa fasil, it’s not 
easy pou bann zenn, i pa easy 

osi pou bann dimoun. Me 
selman by being proactive lo 

teren pou mon al vwar mwan 

menm, mon krwar i donn en 
gran lankourazman bann 
staff. Me apre nou anmenn zot 

konsern devan. 

Konsern ennler i ptipti 
konsern li. Par egzanp dan 

dernyen lotel ki mon'n ale, en 
madanm i dir mwan koumsa i 

i lev 4er bomaten pou li vin 
travay. Sa i difisil pou li, petet 
si i ti komans 6er ti a pli better 

pou li, en madanm en pti pe, 



Verbatim Report NAS Sitting Tuesday 09th July, 2024 
 

46 
 

pe al lo laz. Me sa i en keksoz 
ki mon anmenn devan, mon 
dir avek GM be akoz ou pa 

konsider sa. Ki difikilte ki pou 
annan, but it’s done. Ou 

konpran. 
So, toultan nou pe 

kontinyelman lo teren. Lo 

Mahe, lo Praslin, lo bann leres 
zil osi nou al vizite. This is the 
objective of the visit, si non 

dimoun i kapab always write 

to us and let us know. Mersi.  

 
MR DEPUTY SPEAKER 
Mersi Minis. Vreman letan i pa 

dan nou faver. I annan ankor 
7 Manm ki'n eksprim lentere 

pou demann kestyon lo sa 
kestyon, 5 US avek 2 LDS.  

Me malerezman mon pe 
sey allocate 20 minutes per 
questions, pou nou kapab fini 

atan midi edmi. Donk nou pou 

bezwen malerezman bouz lo 
lot e sa i dan kestyon limero 

151, ki dan non Manm Elekte 
pou distrik Anse Royale 

Onorab Lemiel. Plito 150, 
Onorab Lemiel.  

 
HON SYLVANNE LEMIEL 

Mersi Mr Speaker. Bonzour 
Minis avek ou delegasyon. 
Mon kestyon i comme swivan. 

Vi ki bokou paran pe fer 

fas avek difikilte finansyel pou 
ed zot zanfan ki lo 
Apprenticeship Scheme, eski 

Minis pou Lanplwa pe mazin 
revwar sa allowance ki sa 

bann etidyan ki lo sa 
progranm i gannyen? Mersi.  

 
MR DEPUTY SPEAKER 

Mersi Onorab. Mon ava envit 
panel pou larepons.  

 
MINISTER PATRICIA 

FRANCOURT 
Mersi Mr Speaker. Mersi 

Onorab pou ou kestyon. Mr 
Speaker, kestyon Onorab i pe 
refer lo Skills Development 

Program ki enn parmi bann 
Scheme Lanplwa ki ganny 

enplimante par Departman 

Lanplwa.  
Sa progranm i target 

bann zenn aze ant 15an a 
17an ki pa'n reisir ganny en 

plas dan en sant profesyonnel 
oubyen ki'n kit lekol avan ki 
zot fini S5. Bi sa progranm se 

pour donn zenn en dezyenm 

sans pou zot kapab resevwar 
on the job training dan en 

domenn ki zot annan lentere 
ladan e ki osi an demann lo 

marse lanplwa.  
A lafen zot training, sa 

zenn i ekipe avek skills 

neseser ki permet ki li kapab 

antre vitman dan lemonn 
travay oubyen refer 

laplikasyon pou zwenn en sant 
profesyonnel.  

 Anba sa progranm en 
zenn i ganny loportinite pou 
atase avek en landrwa travay e 

swiv on the job training pandan 

en peryod 6 a 18 mwan. 
Depandan lo sa area ki zot pe 

train ladan, konpleksite sa 
travay ek skills ki bezwen pou 

sa travay.  

Pandan sa peryod letan 
partisipan i ganny en 
allowance pou asiste zot avek 

zot bezwen debaz. A lafen zot 
training partisipan i gannyen 

en sertifika ki konfirmen ki zot 
in swiv training anba sa 

progranm.  
 Mr Speaker, an se 

moman en zenn ki pe swiv 
training anba progranm i 
ganny en allowance R1900 e si 

ler i ankor lo sa training i 

ganny 18an, sa allowance i 

ogmante pou vin R2800.  
Pou note sa anplwayer i 

pey sa zenn sa allowance an 

plen tou le mwan zot lo 
training e an retour zot kapab 

claim refund 70poursan sa 

sonm peye avek Gouvernman.  
Departman Lanplwa i 

anvizaze fer en evalyasyon sa 
progranm dan son totalite 
lannen prosenn. Depandan lo 

rezilta sa evalyasyon, si i 
annan merit pou revwar 
allowance, rekomandasyon 

neseser a ganny fer. 

Antretan mon anvi fer 
konpran ki i annan lezot sipor 

an plas mete par Gouvernman 
pou tou fanmir dan Sesel ki 

vwar zot dan difikilte pou 
soutenir zot lakour, malgre ki 

tou dimoun ki ganny laz 
travay e kapab travay i dan 

lanplwa.  

Mon ti ava ankouraz zot 
pou vin devan e zot a ganny 

evalye pou sipor relevan.  
 Pou fer rapel ki 

Gouvernman in fek fer revi lo 
serten benefis legal pou 

benefis lafanmir e zisteman le 
bi sete pou donn sa sipor 

lafanmir kot i neseser. 
Mr Speaker, pou 

terminen mon ti a kontan 
remersye bann partisipan ki 

pe pran sa progranm o serye. 
Pou zot komitman, 

perseverans e bon 
konportman ki zot pe 

demontre dan sa landrwa 
travay kot zot in ganny antase. 

Ki pou permet zot konplent- 
konplet, eskize, zot training 

avek sikse.  
Mon oule osi remersye 

bann paran ki pe soutenir zot 

zanfan pou asire ki zot swiv zot 
training ziska ki zot terminen. 

Pli enportan ankor mon 
oule remersye bann anplwayer 

pou aksepte pou donn 
loportinite training nou bann 

zenn. Sa pou ekipe e ede pou 
devlop zot kapasite ki an 

retour nou ava annan en 
lafors travay avek skills ki 

marse lanplwa i bezwen. 
Mr Speaker, sa progranm 

i anmenn bokou sikse e i tre 
enportan dan devlopman nou 

bann zenn e nou pei. I ofer 
zenn en dezyenm sans parey 

mon'n dir pou devlop en 
lentere dan en karyer e prepar 

zot pou lemonn travay.  

Par kont mon pli gro swe 
se ki nou zenn i pran zot letid 

o serye e reste dan lekol pou 
termin zot letid. Sa i sa pli bon 

opsyon ki pou garanti zot en 
bon karyer pou zot byennet 

personnel e zot fanmir demen.  
Departman Lanplwa pou 

kontinyen donn tou sipor sa 
progranm ki pe ede pou fer ki 
unemployment rate parmi 

bann zenn i kontinyelman 

redwir. Mersi Mr Speaker.  
    

MR DEPUTY SPEAKER 
Mersi Minister pou larepons. 

Onorab Lemiel mon envit ou 
pou ou siplemanter.  

 
HON SYLVANNE LEMIEL 

Mersi Mr Speaker. Mon 
remersye ou Minis pou ou 
leksplikasyon ki ou'n donn 

mwan.  
Me dan ou larepons ou'n 

fer mwan konpran ki pou 
annan en revi, ou pe mazin 

annan en revi lo sa progranm 
e mwan mon pou rekomande 

ki ou Minister i konsider 
seryezman. Wi fer sa revi, akoz 

i annan en bon pe letan depi 
ler sa progranm i la e mon 

krwar depi rafal 2020 ki bann 
etidyan in komans ganny 

1950. Ki avan sa zot ti pe 
ganny en pti pe plis larzan ki 

sa.  
 So, i fer ki mon pou 

rekomande ki wi. Revwar sa 
progranm e an menm tan 

Minis mwan mon ti pou 

kontan konnen petet si la ou'n 
kapab vin dir nou zot pe 

revwar, eski dan Bidze 2024 
petet ou pe mazin fer en 

prozeksyon. Petet pou met en 
larzan dan Bidze, I mean 

2025. Si ou pe mazin met en 
larzan dan Bidze pou sa? 

Akoz definitivman ler ou 
pe fer sa revi Mr Speaker, mon 

pe mazinen ki i pou e revi 
pozitiv kot ou pe mazin pou 
annan en increase, ki sa 

mwan mon rekomannde. Ki ti 
ava annan en increase. 

So, eski ou pe mazin met 

en larzan dan Bidze lannen 
prosenn? E an menm tan 

Minis mon ti a kontan met a 
ou latansyon ki i paran dan 

mon distrik ki'n vin met sa 
case devan mwan e ki mwan 

mon'n bezwen anmenn sa 
kestyon pou zot.  

E lefe i se ki wi, i annan 
bann servis ki annan ki parey 
ou pou dir mwan welfare e 

lezot progranm. Me sa bann 

paran in ale pou al fer sa bann 
aplikasyon, me still zot pa'n 

kalifye e se sa ki nou pe 
bezwen anmenn sa kestyon en 

pti pe pli devan pou nou kapab 
vwar si vreman zot pe mazin 
annan sa revizyon? Mersi.  

 
MR DEPUTY SPEAKER 
Mersi. Panel larepons.  

 

MINISTER PATRICIA 
FRANCOURT 



Verbatim Report NAS Sitting Tuesday 09th July, 2024 
 

49 
 

Mersi Mr Speaker. Mersi 
Onorab. Wi sa evalyasyon 

parey mon'n dir i en 
evalyasyon total dan son 

totalite pou nou kapab regarde 
sikse sa progranm, si i annan 

sikse ki i pe fer. E mon kapab 
dir poudir i annan sikse ki i pe 

fer. 
Alor nou pa pou get li 

dan izolasyon zis kote 
allowance and the rate, akoz 
what I’ve been told is ti annan 

avan COVID zot ti annan sa 
progranm. Apre COVID came 

zot pa'n kapab. So nou, nou'n 
travay li lo sa 5an to come up 

to where we are for next year 

pou nou kapab fer sa 
evalyasyon.  

So, nou pe regard li dan 

totalite pou nou kapab regarde 

kisisa ki nou vwar i marse dan 
sa progranm, i en success 
story sa progranm. 

Lannen pase Desanm 
nou ti annan 102 bann 

zanfan, 102 zanfan ki parey 
nou dir graduate ki'n sorti dan 

bann diferan landrwa travay e 

nou ti fer en zoli seremoni pou 
zot, pou fer zot feel valued. 

Akoz bann zenn, si nou 
mazinen Onorab si nou pa ti'n 

donn zot sa dezyenm sans, 
petet zot ti pou on the street, 

dan drog, dan lalkol oubyen pe 
fer en lot keksoz ki pa favorab 

pou sosyete. Be ler zot in kit 
boner oubyen zot pa'n ganny 

sans, i en progranm ki 
ankadre zot. 

Allowance i toultan en 

bout ki pou la pou kapab 
soutenir zot dan zot bann 
basic needs. At the moment 

nou an diskisyon avek 
Minister Finans pou nou, akoz 
budget i still ongoing, me 

solman nou prime aim is for us 

to review it completely next 
year.  

Apre osi, nou pa bliye 
poudir sa bann manrmay pe 
aprann en kantite skills ki 

kekfwa zot ti napa. Pe prepar 
zot pou still ganny en pli bon 

loportinite antre dan lemonn 

travay.  
E mon kontan dir poudir 

laplipar ditan kot zot ete i pe 
recruit zot, zot la. E i annan 

bann benefis par egzanp si zot 
dan lotel, zot pe travay, zot 
pou ganny zot lunch, zot pou 

ganny zot breakfast. So, i 

annan bann kondisyon ki vin 
avek ki ede en pti pe. Me 

solman mon pran kont. Mersi.  
 

MR DEPUTY SPEAKER 
Mersi Minister. Ou annan.. 

 
HON SYLVANNE LEMIEL 

Mersi Mr Chair. Petet konbyen 
ou annan la aktyelman, 

konbyen etidyan ki nou annan 
la aktyelman la lo sa 

Apprenticeship Scheme? 
Mersi.  
 

MR DEPUTY SPEAKER 
Panel i annan sa statistik? 

PS VERONIQUE BRESSON 
Mersi Onorab. Pou ziska- pou 

lannen 2024 ziska la Avril nou 
annan 217. Wi.  

 
MR DEPUTY SPEAKER 
Mersi PS. Mon pou donn 

laparol aprezan Onorab Philip 

Monthy.  
 

HON PHILIP MONTHY  
Mersi Mr Speaker. Bonzour 

Minis. Minis sa progranm ou a 
dir mon si mon byen oubyen 

mon mal. 
En konplent ki mon'n 

gannyen ennler se ki sa bann 
anplwayer zot pran sa bann 
zenn pou train, zot pe ganny 

en allowance. Me selman once 
ki sa training in fini, ki zot 

konnen zot bezwen anploy sa 

bann zenn pou donn en saler 
konplet, zot pa proceed avek 

sa. 
Ler ou pe revwar sa 

progranm, eski zot pe mazin 
met serten lobligasyon lo bann 
anplwayer ki pou take in sa 

bann zenn pou train e ki apre 
zot training osi zot ganny pran 

dan sa bann landrwa travay. 

Ki apre ou pa vwar zot, zot 
graduate ki apre zot pe sey rod 

en louvraz ankor apre ki zot in 
fini zot formasyon? Mersi.  

 
MR DEPUTY SPEAKER 
Mersi Onorab. Mon ava envit 

panel. PS.  

 
PS VERONIQUE BRESSON 

Mersi Deputy Speaker. Mersi 
Onorab. Onorab aim sa 

progranm se pa pou, ler nou 
plas sa bann partisipan la i pa 

ki sa anplwayer i oblize anploy 
zot apre. Aim sa progranm se 
nou pe train sa bann 

partisipan pou zot ganny sa 
skills pou zot join labor market.  

 Laplipar anplwayer i, 
akoz once ou'n pran en. Par 

egzanp ou'n pran en 

partisipan pou 18mwan e sa 
manrmay i ankor zenn, ou'n 
train li dapre ou standar dan 

ou lorganizasyon. Of course ou 

pa pou oule sa dimoun i ale i 
al en lot landrwa pou al 

benefis lo sa kantite letan ki 
ou'n spend lo sa zenn.  

So, laplipar zot, zot 

abzorb. Be selman sa i depan 

lo sa lorganizasyon si i annan 
post e si i annan posibilite 
finansyer pou li maintain sa 

etidyan. E kekfwa en pwen ki 

mon ti anvi fer remarke se ki 
sa progranm malgre 

Gouvernman i sibvansyonnen, 
laplipar anplwayer pa rode sa 
refund. 

So, i annan sa volonte lo 

kote anplwayer pou zot pran 
sa bann partisipan pou train, 
e zot peye the full. I annan en 

bon pe zot, zot pay the full 
allowance san troun kot 

Gouvernman pou zot dir be 
mon pe vin rod mon refund sa 

parti ki ou sipoze koman 
Gouvernman. So, zis pou 

eksplik en pti pe what is the 

aim. 
 Apre ler sa, si sa 
partisipan pa ganny abzorbe 

dan sa lorganizasyon. La nou, 
nou pran sa partisipan akoz 

nou, sa progranm i anba nou. 
Nou ki fer son plasman parey 
nenport ki job seekers ki vin 

kot nou. Mersi.  

 
MR DEPUTY SPEAKER 
Mersi PS. Mon ava don laparol 

Onorab Vidot.  

 
HON AUDREY VIDOT 

Mersi Mr Speaker. Bonzour Mr 
Speaker. Bonzour Minis ek ou 

delegasyon, tou Manm Onorab 
e tou dimoun ki a lekout.  

Mon kestyon pou Minis, 
Minis swivan sa kantite, 

prenon kont sa kantite zenn ki 
lo sa progranm. Kantite zofisye 

ki zot annan, resours imen 
pou kapab monitor e osi evalye 

travay ant relasyon sa 
progranm ki lanplwa i fer 
ansanm avek bann 

lorganizasyon travay? 
E osi, kantite fwa petet 

zot annan dan sa peryod letan 
ki zot lo probasyon ki zot vizit 

sa bann zenn. Pour ki pou 
asire ki napa okenn labi 

oubyen bann, vreman sa bann 
zenn pe swiv byen formasyon? 

 E dezyenmman, mon ti 
oule rekomande petet osi dan 
Bidze pou 2025, in terms of 

letan zot pou annan sa 

revizyon, annan resours ki 

permet annan lespas pou 
konsiltasyon avek bann zenn 

ki lo sa progranm. Enkli zot 
paran, pour ki letan diskisyon 

dan sa evalyasyon pou regard 
zot kantite bezwen finansyel in 
regards to sa progranm, zot 

pwennvi i ganny valorize. 

Mersi. 
 

MR DEPUTY SPEAKER 
Mersi Onorab. Mon'n not en 

kestyon avek en propozisyon. 
PS.  

 
PS VERONIQUE BRESSON 

Mersi Deputy Speaker. Mersi 
Onorab. Ou premye kestyon 

konsernan zofisye, sa seksyon 
ki okip bann Special 
Employment Programs anba 

nou departman i tonm anba 
Divizyon Employment 

Promotions. Sa divizyon i 

annan li 25 travayer pour le 
moman an tou ki enkli 2 

Direkter avek 1 Direkter 
Zeneral.  

 Pou sa progranm 
spesifik, Skills Development 
Program. En Special 

Employment Programs nou 
annan My First Job, Skills 

Development Program apre 
Reskilling. Tousala i tonm 

anba sa seksyon e pour sa zot 

kantite zofisye ki zot annan 
pou sa, anba sa progranm i 

apepre 12. 12 zofisye, en. 
Of course toultan resours 

imen i pa ase. So, nou fer nou 

mye, nou serye lo kote vizit ki 

nou fer avek bann partisipan. 
Kantmenm nou pa toultan 

arive vizit zot kouran zot letan 
ki zot lo training, me selman en 
phone call nou kapab fer avek 

sa lorganizasyon. Apre nou fer 

avek sa partisipan li menm, 
pou nou vwar ki mannyer zot 

pe pase. 
Apre pou My First Job 

spesifikman, tou le lannen 
nou fer bann group WhatsApp 

ki nou kapab annan sa 
exchange kominikasyon ant 

zofisye avek sa bann 
partisipan. Ki a okenn moman 

zot annan difikilte, zot raport 
ek nou e nou pran aksyon.  

In arive dan lepase ki 
serten partisipan pa'n santi li 

byen kot i ete e nou, nou fer 
nou mye nou rod en lot 

plasman pou met sa 
partisipan pou li kapab 
kontinyen son training. Mersi 

Mr Speaker.  

 
MR DEPUTY SPEAKER 
Mersi PS. Mon ava donn 

laparol aprezan Andy Labonte. 

Onorab Andy Labonte.  
 

HON ANDY LABONTE  
Mersi Mr Speaker. Bonzour 
Minis avek ou panel. Minis 

mon anvi avan mon demann 
mon kestyon, salye ou zefor 

proaktiv ki ou pe fer dan 
Minister pou kontinyen ed nou 

ban zenn dan sa demars.  
 E parey kestyon i vize ver 
Skills Development Program. 

So, ou'n dir ki 70poursan sa 

2800 bann anplwayer i kapab 
claim avek Gouvernman, i 
annan zot ki pa pe claim.  

Sa i vedir ki i pa anpes 

okenn sa bann landrwa travay 
ki anploy sa bann manrmay 
pou reskill zot, donn zot en pti 

pe plis si zot vwar poudir sa 
bann manrmay i vreman pe 

donnen. Ou Minister i pa 
anpes  arive e sa i a diskresyon 

sa bann dimoun pou zot 
kapab kontinyen asiste. 

 Mon anvi pran sa 
lokazyon osi pou mwan felisit 

2 zenn dan mon distrik. I 
annan Ms Fabianna avek Ms 

Irinie Bonne 2 zenn dan nou 
distrik ki pe devoue e zot pe 

donn tou, e mon pou dir zot 
kontinyen i annan bokou plis 

ankor dan nou distrik pe fer sa 
travay. Mersi.  

 
MR DEPUTY SPEAKER 

Mersi Onorab. Minis i oule fer 
en komanter.  
 

MINISTER PATRICIA 
FRANCOURT 

Mersi Onorab. Mersi pou ou 
bann mo lankourazman osi. I 

en gran lankourazman sa 
bann mo pou mon bann staff, 

ki travay vreman dir pou fer sir 
ki tou lanplwa i reste - 
unemployment i reste vreman 

ba.  

 Ou'n byen dir Onorab 
nou pa ankouraze- nou pa 

dekouraze. Ou konnen nou 

bezwen profesyonnel ki 
mannyer nou travay. Me 

solman si en landrwa travay i 
deside pou li donn en pe plis 
sa zenn, they can do it. I zot 

diskresyon. 

Nou ganny bokou zenn ki 
vin dir nou poudir zot in ganny 
tel kantite an plis and so on. 

So, mon mazinen i depan lo zot 

latitid letan zot pe travay, i 
depan zot komitman letan zot 

pe travay. Si zot pe pran zot 
responsabilite serye ler zot pe 

travay, ki zot pe demonstre 
letan zot pe travay.  

E alor si ou employer i 

feel poudir ou deserve, of 
course. E sa i pa en keksoz ki 

nou, nou anpese, it’s up to 
them and the employer. Mersi.  

 

MR DEPUTY SPEAKER 
Mersi Minister. Onorab Spiro.  

 
HON RACHEL SPIRO 

Mersi Mr Speaker. Bonzour 
Minis avek ou delegasyon. 

Minis mon ti a kontan konnen 
apre ki ban zenn in konplet sa 

progranm, eski i annan en 
swivi de lapar Minister e pou 

konbyen letan zot ganny sa 
swivi? 

E si pandan ki zot pa 
ankor ganny en lanplwa, eski 

Minister i konsider en pti 
allowance touzour antretan ki 

zot pe esper an lanplwa, petet 
en dele letan 6 mwan apre. 

Akoz zot ti'n abitye ganny en 
allowance, e ki Minister osi i 

anvizaze si zot pa'n gannyen 
en lanplwa. Ki mannyer 

Minister i rod fason pou 
entegre zot dan en lanplwa? 

Mersi.  
 

MR DEPUTY SPEAKER 
Mersi Onorab. Mon ava envit 
panel pou en larepons.  

 

PS VERONIQUE BRESSON 
Mersi Onorab pou ou kestyon. 

Konsernan swivi, parey mon'n 
dir oparavan Onorab. Resours 

imen i en pti pe limite, nou 
kantite staff ki nou annan ki 

zot travay vreman dir pou 
siport sa bann partisipan, i pa 

touzour posib pou nou swiv. 
Espesyalman bann ki'n fini 

antre dan en lanplwa.  
 Me selman sa i lo nou 

plan pour le fitir, ki nou'n 
diskit lo la. Ki kantmenm nou 
pa swiv zot endividyelman, 
konmsi very often. Me selman 

a en serten pwen ler zot fini 

antre dan lanplwa, i enportan 
pou nou konnen si sa training 

ki zot in gannyen zot in reste 
dan sa field ki zot in ganny 
train. Konmsi pou nou kapab 

vwar poudir sa Scheme pe 

benefisye marse lanplwa. 
 So, parey Minis, nou’n fer 

konnen poudir lannen 
prosenn nou annan sa revi. 
So, tousala nou ava kapab 

annan bann stratezi going 

forward, ki mannyer nou fer 

sa.  

 Lo kote zot allowance, si 
zot ganny support pandan 

letan ki zot pe rod en lanplwa. 

Ler sa bann partisipan i fini lo 
sa progranm, zot vin en job 
seeker parey nenport ki job 

seeker.  
So, zot support ki zot pou 

gannyen si i pe pran zot en pti 

pe letan pou ganny lanplwa, la 
parey nou'n dir oparavan i 
annan bann lezot sipor parey 

anba Lazans Proteksyon 
Sosyal. Mon mazinen by sa 
letan ki zot in fini zot training 

zot pou’n fini ganny zot 18an. 

So, si zot in ganny zot 

18an zot kapab zot menm al 
rod sa sipor kot Lazans 
Proteksyon Sosyal e parey 
nenport ki job seeker nou, nou 

donn zot sa sipor anver Lazans 

Proteksyon Sosyal pou 
konfirmen poudir wi sa 
dimoun i actively pe rod en 

lanplwa, alor sa sipor i merite. 

Mersi Mr Speaker.  
 

MR DEPUTY SPEAKER 
Mersi PS.  E baze lo letan ki 

mon'n etablir pou zer bann 
kestyon, i annan 2 Manm 

ankor ki'n eksprim lentere pou 
demann kestyon, enn lo sak 

kote latab. Malerezman 20 
minit ki mon'n allocate in 

ekspire. 
 So, nou pou bouz lo lot 

kestyon. E parey mon ti pe dir 
zot nou pou sote la. So, nou 

pou al lo 152, akoz menm 
panel ki bezwen reponn e sa i 

dan non Manm Elekte pou 
distrik Mont Fleuri Onorab 

Roucou.  
 

HON MICHEL ROUCOU  
Mersi Mr Speaker. Bonzour 

Minis ek ou lekip, tou dimoun 
ki a lekout.  Minis mon 

kestyon i al koumsa. 
 Eski Minis i kapab dir 

avek Lasanble, ki plan son 
Minister i annan an plas pou 

asire ki bann etranze ki pe 
travay dan pei i ganny monitor 

e ki zot respekte bann 
kondisyon rekomannde par 

Departman Lanplwa, pour ki 
napa labi, osi pa bar plas 

Seselwa ki oule travay? Mersi.  
  

MR DEPUTY SPEAKER 
Mersi Onorab. Mon ava envit 
Minis pou son larepons.  

 
MINISTER PATRICIA 

FRANCOURT 
Mersi Mr Speaker. Mersi 

Onorab pou ou kestyon.  
Mr Speaker, pou reponn 

premye parti kestyon Onorab 
lo plan pou monitor travayer 

etranze dan pei. Departman 
Lanplwa i annan en divizyon 

ki ganny dezinyen pou fer vizit 
routin dan lorganizasyon 

travay, pou asire ki kondisyon 
travay tou travayer, enkli 

travayer etranze i ganny 
prezerve dapre Lalwa 

Lanplwa.  
 Mr Speaker, mon osi oule 

fer rapel ki Departman 



Verbatim Report NAS Sitting Tuesday 09th July, 2024 
 

55 
 

Lanplwa i travay de pre avek 
lezot departman, tel ki 

Departman Imigrasyon ek 
Seksyon Trafficking in Person 

dan Minister Imigrasyon e 
Zafer Entern ek Minister 

Lasante. Kot la i osi annan 
vizit konzwent ki ganny fer 

pou asire ki travayer i travay 
dan en lanvironnman ki sen e 

sof. E osi ki travayer etranze i 
travay dapre kondisyon zot 

permi.  
 Dapre lanplwa- 

Departman Lanplwa i osi fer 
lenvestigasyon si i annan 

okenn rapor ou konplent lo 
move kondisyon oubyen pratik 

dan lorganizasyon travay. 
Apre nou lenvestigasyon, si i 

annan okenn ka ki'n ganny 
dekouver konsernan permi 
travay oubyen sispekte en ka 
Trafik Imen, sa i ganny refer 

avek Lapolis e osi kot 

Departman Immigration ek 
Seksyon Trafik Imen pou 

lenvestigasyon pli profon.  
 Dan ka ki en anployer i 

refize pou rektifye okenn 
defayans ki'n ganny met a son 

latansyon, departman i kapab 
inisye aksyon legal kont sa 

anplwayer devan Lakour. Si i 
ganny trouve koupab i kapab 

fer fas avek en peyman 
lanmann ki ganny enpoze par 

Lakour.  
 Mr Speaker, pour reponn 

dezyenm parti kestyon Onorab 
lo kote loportinite travay pou 

bann travayer Seselwa. Parey 

mon'n mansyonnen oparavan, 
Departman Lanplwa i osi 
organiz job fair e osi fer 

lavertisman lo plas travay ki 

an demann. An kolaborasyon 
avek bann lorganizasyon 
travay lo lezot platform parey 

medya sosyal, pou asire ki 

Seselwa i ganny loportinite 
antre dan louvraz an premye.  

 Nou osi annan nou plan 
lokalizasyon ki donn posibilite 

Seselwa pou ranplas en 
travayer etranze atraver 
formasyon e skills transfer.  

 Mr Speaker, avan ki 

departman i donn 
laprouvasyon en post pou 

ganny okipe par en etranze, i 
osi annan verifikasyon ki fer 
pou evalye merit sa post. 

Verifikasyon i osi ganny fer 

atraver nou sistenm entern 
pou vwar si napa en travayer 

Seselwa ki'n anrezistre avek 
nou, ki kapab okip sa 

pozisyon.  
 Apre ki Departman i 

satisfe avek son verifikasyon, 
desizyon i ganny pran dapre 
nou sistenm kota ki an plas 

pou anploy travayer etranze. E 
osi lezot kondisyon, tel ki en 

plan devlopman ki ganny kree 
pour ki sa pozisyon i ganny 

lokalize a en serten letan. Osi 
pozisyon ki pa sipoze ganny 

renouvle ankor, lefe ki sa 
peryod letan i annan 
graduates ouswa travayer 

Seselwa lo marse lokal pour sa 

pozisyon.  

 Mr Speaker, mon pran sa 
loportinite pou remersye tou 

travayer Seselwa pour sa 
travay formidab ki zot pe 

kontinyelman fer a kote zot 
bann koleg travayer etranze, 

pou anmenn posibilite pou 
nou pei. Zot zefor i ganny byen 

apresye.  
 Mr Speaker, an 

konklizyon, Departman 
Lanplwa i kontinyelman reste 

angaze pou enplimant son 
manda pou asire ki tou 

anplwayer i respekte tou 
provizyon Lalwa lanplwa e 

promouvwar bon relasyon 
endistriyel dan tou zot 

lorganizasyon travay. Mersi 
Mr Speaker.  
 

MR DEPUTY SPEAKER 
Mersi Minis pou ou larepons. 

Loter kestyon, Onorab 
Roucou.  

 
HON MICHEL ROUCOU  

Minis mersi pou ou 
leksplikasyon, mersi bokou. 

Minis si ou kapab dir nou eski 
i annan moman letan ki ou 

Minister, sa departman ki ou'n 
mansyonnen ki dil avek bann 

sityasyon parey, ki zot vin 
bezwen entervenir pou zot 

apre ki zot in ganny serten 
konsern dan bann landrwa 

travay? 
E osi Minis si ou kapab 

dir avek nou, annefe lo kote 

bann pozisyon travay nou 
vwar poudir pli ale i annan 

bokou bann etranze ki zot pe 
tenir bann pozisyon kot en 

Seselwa ti kapab pe fer li. Ki 
bann difikilte annefe ki bann 

biznes ouswa bann departman 
li menm li i vin avek zot, pou 

zot kapab ganny travayer 
Seselwa pou ranplas bann 

etranze? Mersi.  
 

MR DEPUTY SPEAKER 
Mersi Onorab. Nou ava envit 
panel pou larepons. Mr 

Monnaie ki pou reponn.  

 
DG STEVE MONNAIE 

Bonzour Depite Speaker. 
Bonzour bann Onorab. 

Onorab mersi pou ou kestyon.  
Wi i annan lenstans kot 

Departman Lanplwa in 
bezwen entervenir baze lo 
serten konplent ki nou'n 
gannyen from travayer. I 

kapab etranze, i kapab Sesel. 

Kot sirtou bann mal tretman 
ki pa annakor.  

E bann lenstans ki nou'n 
ganny sa bann konplent, nou 

lenspekter i al dan sa landrwa 
travay. Premye keksoz ki i fer, 
se i interview sa i dimoun ki pe 

fer sa konplent e dezyenmman 
i interview sa dimoun ki sa 

konplent i kont li. E from there 
on, si i annan en HR oubyen 

en employer menm nou 
interview sa anplwayer 

oubyen sa HR. 

E apre Zofisye i fer son 
rekomandasyon. Baze lo 

rekomandasyon, toultan nou 

go back to sa anplwayer. Si sa 

anplwayer i kapab- si sa 
travayer i kapab en supervisor 
oubyen en manager oubyen en 

direkter ki pe mal tret en lot 

travayer, rekomandasyon pou 
ganny fer ek son anplwayer 
pou li pran aksyon kont sa 

travayer. 
E aksyon i kapab varye. I 

kapab en counselling session 

avek sa travayer, i kapab en 

reprimann, i kapab en 
warning.  

Dan lenstans kot nou 
vwar sa konplent i 

kontinyelman progrese i napa 
amelyorasyon, a nivo 
management i kapab mon 

nivo, nivo Minis, nivo PS, nou 
pou call in sa anplwayer. Nou 

pou fer li konpran poudir be 

napa amelyorasyon, konplent 
i ankor pe antre.  

E si apre en dele letan li 
koman sa anplwayer pa pe 

pran sa aksyon ki neseser 
kont sa travayer, nou prezan 

nou pou met en 
rekomandasyon devan 

Departman Imigrasyon kont 
karakter sa dimoun. 

So, nou pou dir 

imigrasyon nou pe ganny 
konplet kont serten manager, 

kont serten supervisor. Nou pe 

demann zot pou fer en 
envestigasyon kont son 

karakter.  
Akoz ler anplwayer pou 

vin kot nou pou rod en post, 

pou renew sa post.  Nou, nou 

get post, nou pou renew the 
post.  But sa dimoun, sa 

endividi baze lo kantite 

konplet ki antre kont li, 
imigrasyon pou bezwen pran 
en desizyon si pou kontinyen 

kit li dan sa landrwa travay. 
Mersi.  

 
MR DEPUTY SPEAKER 
Mersi Mr Monnaie. Next lo lalis 

se Onorab Cosgrow.  

 
HON WALLACE COSGROW 

Mersi Mr Speaker. Bonzour 
tou dimoun. Mr Speaker, 

Minis dan son larepons e osi 
dan siplemanter Onorab 

Roucou in koz lo bann 
travayer etranze ki petet pe 
pran plas or pe fer bann 

louvraz ki Seselwa ti kapab 

fer.  
Mon met 3 senaryo. SPTC 

in fer vini 18 Endyen pou dray 
bis, i annan ankor 10 pe vini.  

 Kot en lakonpannyen 
travel services, en madanm i 
fer product manager. Louvraz 

ki en Seselwa ti kapab fer. 
En imsye i text mwan, i 

dir mwan in apply en louvraz 
engineering dan en lotel e i 

ganny larepons back i dir li i 

over qualified.  
Sa i bann senaryo reel 

deor ki nou bann dimoun pe 
fer, pe konplent lo la. Now, 

eski Minis i kapab dir nou ki 
zot pe fer pou tackle sa bann 
issue e ki mannyer localization 

plan i antre ladan?  

Prezan lo size kestyon ki 
Onorab Roucou in met devan 

an sa ki konsern bann etranze 
ki pe travay. Nou annan en 

lenstans kot en biznesmenn i 
antre dan en meeting avek 

Prezidan, i dir li koumsa nou 
pe fer fo sertifika pou kapab 

anmenn dimoun. 
This should be a red flag 

pou kapab monitor sa bann 

dimoun e fer sir ki. Se bann 

anplwayer koumsa ki tret 
travayer mal. So, i en red flag.  

Koman nou vwar bann 
anplwayer koumsa, nou 

devret pe fer sir nou al vizit 
zot, nou al gete si napa 

problenm dan bann landrwa 
travay. So, ki zot pe fer, ki 

Prezidan pe fer dan sa laliny? 
Mersi bokou.  

 
MR DEPUTY SPEAKER 

Mersi Onorab. 2 kestyon 
lokalizasyon e kestyon ki ti 
leve taler lo kestyon false 

document. PS.  

 
PS VERONIQUE BRESSON 
Mersi Onorab. Onorab premye 
SPTC. Ou'n donn ka spesifik, 

premye SPTC en. Note poudir 

SPTC, bann lorganizasyon 

koumsa la, avan zot fer vini sa 
bann travayer. Sirtou bann 
group ki en pti pe gran, nou 
scrutinize sa laplikasyon byen 

e nou fer advert sa bann 

pozisyon ansanm avek zot. 

Sa mon mazinen zot in 
vwar in pase lo televizyon. 

Gouvernman i depans larzan 
pou fer sa, pou nou fer sir ki si 
SPTC in demann nou 20 post 

drayver, napa lokal lo labor 

market ki anvi antre dan sa 

pozisyon. Sa nou serye lo la.  
Nou'n toultan dir devan 

Lasanble, menm par egzanp 

ler i annan bann nouvo lotel 
dan tourism ki pe antre. Nou 
kolabor ek zot, nou fer advert 

pou nou fer sir. Ler nou 

kolabor ek zot la, nou osi nou 
ganny sa rezilta bann 

laplikasyon ki antre pou nou 
fer sir Seselwa i apply.  

E pour ou lenformasyon, 
kantite post ki SPTC in 

demande nou pa'n donn li tou. 
Nou’n donn li mwens, akoz ti 
annan Seselwa ki apply. Me 

selman malgre bokou Seselwa 
i apply, parey nou konnen pa 

tou ki kalifye pou kapab drive 
bis SPTC.  Akoz sa i annan son 

rezon safety, nou pe anmenn 

nou piblik, nou bezwen fer 
atansyon dimoun ki SPTC i 

anploye.  
Me selman zot ti gannyen 

en pe bann dimoun ki kalifye e 
SPTC i an demars pou anploy 

sa bann dimoun.  
Ou dezyenm avek 

trwazyenm legzanp ki ou'n 
donnen, sa enn ki'n apply 
engineering apre bann 

lenstans ki nou konnen i 

annan lokal ki annan 
kalifikasyon pou sa bann post. 

Onorab nou, nou kontan 
ganny sa bann rapor ler i vini 

en. Mon garanti ou, si en rapor 
i vini i dir nou poudir sa lokal 
in apply, sa landrwa pe dir li 

non mon'n advertise sa. Nou 

annan en ka la ki nou pe dil 
avek actually, from en lotel. I 

dir nou poudir sa anplwayer i 
dir li, be sa mon ti pe zis 
advertise akoz lanplwa i 

demann mwan pou advertise.  

Mon garanti ou nou pa 
aprouve sa post, akoz nou 

konnen. Si sa rapor i vin kot 
nou, sa Seselwa fodre zot 

raport avek nou sansan nou 
pa pou konnen. Sa Seselwa i 
bezwen dir nou. Mon'n apply, 

i pa pe pran mon i pe pran 

etranze. Nou pa aprouve.  
E nou komans ganny 

challenge Ankour pou sa bann 

desizyon ki nou pran, by the 
way. Pe komans vini wi. Me 

selman nou pa per pou nou 

pran sa bann desizyon 
koumsa, sa mon garanti ou.   

Nou plan lokalizasyon i 
pe marse. Pa toultan parey 

nou dir zot, i pa parfe. Lo tou 
lede kote i annan issues, lo 

kote lorganizasyon e lo kote 
bann partisipan osi.  

E mon profit sa lokazyon 
pou ankouraz nou Seselwa, pa 
give up, don’t give up. Nou, 

nou la, nou pare pou fight pou 

zot. Si i annan okenn Seselwa 
ki dan lorganizasyon, i pe 

santi i pe ganny met an kote 
fer nou konnen. Nou, nou pou 
fight pou zot kapab ganny 

bann pozisyon, si zot merite 
byensir. Mersi.  

 
MR DEPUTY SPEAKER 
Mersi PS. Mon pas laparol 

avek Onorab William.  

Lo kestyon sertifika, eski 
panel i annan en larepons 

ouswa zot santi ki zot in deza 
reponn sa taler?  

 
MINISTER PATRICIA 

FRANCOURT 
Mr Speaker, PS ti donn en 

detay, en larepons byen detaye 
mon pa pou al ladan ankor. 

Mersi.  
 

MR DEPUTY SPEAKER 
Mersi. En larepons, se en 

larepons. Onorab William.  
 

HON WAVEN WILLIAM 
Mersi Mr Speaker. Bonzour 
Minis avek panelist. Minis 

mon anvi pou piblik kapab 

konpran en pti pe deor la, mon 
konnen poudir i pa en size ki 
fasil pou diskit lo la. I ase 

kontansib.  
Letan ou pe koz lo kote 

lokalizasyon, zis pou ed nou 
konpran en pti pe. Par egzanp 
ou annan Mr A ki sipoze sa 

understudy e B li, i sipoze pe 
pass on sa post avek sa lot 

dimoun.  

Ki bann kalite mon 
kapab dir, kriter ki zot servi 

pou vreman evalye, pou fer sir 
ki apre tan kantite letan sa 
understudy avek sa enn ki pe 

pass on sa training avek li, sa 

tranzaksyon pe ganny fer 
byen. E ki at the end letan 

evalyasyon i ganny fer pou 
pass on, tou lede parti i 

satisfe? 
Akoz i resanble i annan 

en pti pe konfizyon ouswa 

dimoun pa tro konpran ki 
mannyer sa prosesis i pase. E 
si sa osi, akoz mon'n tann PS 

dir taler poudir lo tou lede kote 
i annan bann lack in.  

So, ki mannyer nou pe 

amelyor en pti pe sa, pou fer 
sir? Akoz i ankor en pti pe 

konfize sa. Mersi.  
 

MR DEPUTY SPEAKER 
Mersi Onorab. Mon ava envit 
panel pou en larepons. PS. 

 

PS VERONIQUE BRESSON 

Mersi Onorab. Onorab pou 

plan lokalizasyon, avan en 
post i ganny mete lo sa plan 
nou bezwen either internally 

oubyen an deor konnen poudir 

i annan lokal en, ki pare e ki 
kalifye pou antre dan sa post. 
Espesyalman si internally.  

Ler laplikasyon i vini nou, nou 
analyze zot establishment 

lease sa lorganizasyon. 

Establishment lease 
savedir en lalis tou son bann 

travayer ki annan dan son 
lorganizasyon. Pou nou evalye, 

pou regarde si i annan dimoun 
ki kalifye, kantmenm i pa 

ankor pare la, me selman dan 
le fitir i la. 

 Si en understudy in 

ganny idantifye, depi 
komansman menm i bezwen 
konn son parkour. Nou 
demann en development plan 

pou sa understudy. Sa i ganny 

fer lo komansman. 
Sa development plan i vin 

avek son timeline. Ki pou fer a 

tou lenstans pandan sa letan 
ki i pou understudy sa 

dimoun.  
 I kapab en post 

lokalizasyon pou 1an, i annan 
i kapab al pou 2an, i annan ki 
al pou 3an. Depan how ready 

sa understudy i ete. E en swivi 

i ganny fer par nou zofisye 
throughout. Nou pa esper sa 
post vini pou demann renewal 

pou nou vin dir be ki ou'n fer 

dan sa 2an?  
Throughout sa letan, nou 

annan sa plan, nou annan sa 
plan devlopman, nou fer en 

swivi. Ki mannyer nou fer sa 
swivi ? Nou al dan sa 
lorganizasyon, nou koz ek tou 

lede. Nou pa koz zis ek sa 
anplwayer, nou koz ek sa 
dimoun ki understudy. Sa i 

enportan, li ki pou donn nou 
feedback si i pe ganny sa sipor 

ki i merite.  

Si napa sa sipor nou, nou 
come in nou remet, redres 
keksoz pou met keksoz on 

track. Me selman si sa 

anplwayer li i kontinyelman li 
i annan son lot azanda, petet i 

pa anvi sa i arive. Ler i ariv 
letan pou ou renew sa pos,t 

nou pa renew. Nou dir ou be i 
an en Seselwa, now you have 

to take that local in post. 

Me selman parey mon'n 
dir, nou ganny issues avek tou 

lede kote. I kapab ler in ariv sa 
letan ki sa post pou ganny re 
okipe, sa Seselwa i dir nou you 

know what mon pa ankor tro 

pare, donn mwan ankor en pti 
pe letan. Oubyen sa Seselwa i 

dir ou be mwan mon'n pare 
mon, be selman. You know, 

bann keksoz koumsa.  
So nou, nou pran bann 

desizyon baze lo sa bann 
lenformasyon koumsa. Mersi. 

 
MR DEPUTY SPEAKER 
Mersi PS. Minis i oule azout 

keksoz?  
 

MINISTER PATRICIA 
FRANCOURT 

Mersi Mr Speaker. Onorab i 
byen ki ou'n bring sa up. Mon 

pou profite pou mwan fer en 
lanons avek dimoun an deor. 
Localization plan i la, i en 

rezon. Savedir zot in vwar en 

potansyel dan en dimoun pou 
kapab pran sa post. Pa toultan 
ki nou annan sa bann skills, 

alor the skills have to be 

transferred from the 
expatriate.  

Me selman mwan dan 
mon surgery letan mon pe 
meet piblik, enn bann keksoz 

ki toultan mon vwar. Nou 
menm dimoun, nou own 

Seselwa annan de fwa i vini i 

vin convince ou akoz. Mon pe 
dir convince koumsa, akoz i pa 

pou pare pou li pran sa post 
oubyen i pa oule sa post. 

E sa i fer leker en pti pe 

blese sa, akoz mwan. Ler ou'n 
ganny en localization plan, i 
annan objectives ki ganny set, 

i annan ou targets ki ganny 
set. Tou kou mon pe dir ek 

dimoun, si oule move from ‘a’ 
to ‘z’ i bezwen annan bann 

steps ki arive dan ou 

devlopman, pou ou konnen 
kote ou ete.  

Be annan de fwa zot pa 
kestyonn sa. Fodre nou letan 
nou step in, nou pe 

kestyonnen poudir be kote ou 
ete. For you to come from ‘a’ 

pou ariv kot ‘d’, from ‘d’ pou 
ou ariv kot ‘g’ ki ou bezwen fer. 

Annan de fwa bann ploys i 

ganny servi ki zot tenir lo la. 
Ou konpran ? Sa dimoun pa 

devlope.  
Mon lapel alor i pou bann 

dimoun kontinyelman koze. 
Letan ou vwar nou kriy zot 

oubyen nou vin kot zot, dir 
nou si zot vwar poudir zot in 

ganny peze oubyen sa 
devlopman pa pe arive. Me 

solman osi pran bann 
loportinite koman en 
challenge, pa sit back zis dir 

mon pa kapab. 
I dezapwentan sa letan 

mon vwar piblik ki vin kot mon 
i dir mwan, mon pa ankor pare 
mwan. Renew sa GOP pou sa 

etranze. Alor nou osi nou 



Verbatim Report NAS Sitting Tuesday 09th July, 2024 
 

62 
 

bezwen senser avek nou own 

devlopman. Apre demen ou 
ale, ou dir poudir sa dimoun in 
ganny en renewal.  

Be i anmar nou lanmen 
koumsa. Dimoun alor i 
bezwen proactive e pran bann 

challenge dan lavi. Ou 

konnen, dan lavi tou kou i 
annan bann challenges ki nou 

bezwen sot ladan, nou garde ki 
mannyer i ete. Mersi.  

 
MR DEPUTY SPEAKER 

Mersi Minister, mon reste dan 
time constraint ki devan nou. 
So, in ariv 10, nou'n expire 

nou 20 minutes. 2 Manm ki 

malerezman pa pou ganny 
sans demann zot kestyon.  

Alor se a sa pwen la ki 
nou pou sanz panel. Nou pou 

remersi Sekreter Prensipal 
pou Departman Lanplwa, 

Manmzel Veronique Bresson 
avek Direkter Zeneral pou 

Relasyon Travay Mr Steve 
Monnaie, pou zwenn nou 

bomaten. Mon ava swet zot 
bonn kontinyasyon lazournen 
e hopefully nou a vwar zot 

byento.    

Donk nou ava demann 
Hansard Reporter pou apel lot 

2 Zofisye ki pou zwen nou pou 
kontinyasyon question time.  

 Bon nou ava dir bonzour 
e swet labyenveni Mrs Linda 

William Melanie ki Sekreter 
Prensipal pou Departman 

Zafer Sosyal e i akonpannyen 
par Ms Beryl Laboudallon ki 

Direkter pou Servis Sosyal, 
ki'n zwenn Minis pou reponn 

kestyon 151 ki dan non Manm 
Elekte distrik Mont Fleuri 

Onorab Michel Roucou.  
 

HON MICHEL ROUCOU  
Mersi Mr Speaker. Bonzour PS 

avek madanm ki'n zwenn nou 
lo panel. Mr Speaker, mon 

kestyon i koumsa. 
 Eski Minis i kapab dir 

avek Lasanble, konbyen ka 
labi kont zanfan i ka neglizans 

zanfan. Neglizans paran, 
sorry. Kont zanfan, ki son 

Minister in anrezistre depi 
komansman sa lannen e ki 

travay ki son Minister pe fer, 
anvizaze fer pou pran aksyon 

kont bann ki koupab? Mersi.  
 

MR DEPUTY SPEAKER 
Mersi Onorab. Mon ava envit 
panel pou larepons.  

 

MINISTER PATRICIA 
FRANCOURT 
Mersi Mr Speaker. Mersi 

Onorab pou ou kestyon. Mr 
Speaker, kestyon i an 3 parti e 

mon repons pou osi ganny fer 
dan 3 parti.  

 Premye, konbyen ka labi 
kont zanfan e ka neglizans 

paran kont zanfan ki son 
Minister in anrezistre depi 

komansman sa lannen. Mr 
Speaker, depi Zanvye ziska Me 

2024 Servis Sosyal in rikord 
42 ka neglizans ki nou dir 
neglect, ki'n ganny raporte 

kont paran. 85 nouvo ka labi 
seksyel e 54 nouvo ka labi fizik 

lo bann zanfan.  
 Dan sa bann ka i annan 

ki Lapolis pe fer lanket ladan e 
i annan ki ankor avek Servis 

Sosyal pou etablir 
sirkonstans.  

 Dezyenm porsyon 
kestyon, ki travay ki son 

Minister pe fer? Mr Speaker, 
Servis Sosyal i annan 2 gid, 
guidelines parey nou, dir ki 

etablir prosedir travay pou 

adres ka labi. Premye i son gid 
entern ki apel Case 
Management Guidelines e SOP 

e lot se Working Together 
Document Manual, ki en 

dokiman ki souliny rol ki sak 

partner i devret fer dan son, 
dan bann ka labi.  

 Ler en ka labi i ganny 
raporte avek Servis Sosyal, 

prosedir ki an plas i ganny 
swiv pou komans fer en 
assessment pou etablir bann 

sirkonstans sa ka. Apre ki 

lenformasyon in ganny 
anmase e ki i annan levidans 
kredib, Servis Sosyal i refer ka 

avek Child Protection Unit kot 

Lapolis pou fer en 
lenvestigasyon kriminel.  

An menm tan Servis 
Sosyal i bouz lo lot letap pou 
fer en case conference. Sa i en 

meeting avek paran oubyen 

gardyen sa zanfan e lezot 
partner kle ki Servis Sosyal i 

idantifye. E sa i pou ed nou 
tonm dakor lo plan 

lentervansyon e servis 
adisyonnel ki sa bann lazans 

pou kapab donnen, pou asire 
proteksyon e sipor pou sa 

zanfan e fanmir.  
Mr Speaker, menm 

prosedir case conference i 

ganny fer dan bann ka kot 

lenformasyon lo sa prezimen 
labi pa ase sibstansyel pou 
Child Protection Police fer en 

lenvestigasyon kriminel.  

Pou asire ki menm sipor 
i ganny donnen pou adres 

okenn mankman oubyen 
difikilte ki sa zanfan e fanmir 

pe fer fas avek, servis sipor e 
counselling i ganny donnen 

pou en serten peryod letan. 
Avek bi pou ranforsi kapasite 

sa paran e manm fanmir pou 
kapab pran zot responsabilite 

e asir mezir sirveyans e 
proteksyon zot zanfan. 

 Mr Speaker, kot i 
konsern bann ka neglizans, 
neglect. Apre ki Servis Sosyal 

in fer son assessment e 

depandan lo gravite sityasyon, 
bann dokimantasyon neseser i 
ganny prepare e soumet avek 
Child Protection Police e osi 

Family Squad pour komans en 

lenvestigasyon kriminel. Avek 
lentansyon pou pourswiv 

paran ki kontinyelman negliz 
zot zanfan e lezot ki atraver 

neglizans zot ekspoz zot 
zanfan dan sityasyon tre 

danzere e riske.  
 Dan serten ka, Direkter 

Servis Sosyal i bezwen fer 

laplikasyon avek Tribinal 
Lafanmir pou retir sa zanfan 

dan sa lakour pour ki i pa 
ganny ekspoze avek plis 

danze. Zanfan i kapab ganny 
plase avek lezot manm fanmir 

oubyen dan bann fwaye 
apropriye.  

 I vo lapenn mansyonnen 
ki apard case work, Servis 

Sosyal i osi ofer bann sesyon 
pou sansibiliz e edik manm 

piblik lo bann diferan size labi. 
Partaz konesans avek zot, edik 

zot lo bann mezir ki zot kapab 
pran pou pli byen protez zot 

zanfan.  
 Nou'n ariv sa zistans kot 
nou pe edik paran lo online 

safety par egzanp, pou zot 

zanfan e danze ki teknolozi i 
kapab annan lo nou zanfan. Si 

koman paran nou okouran ki 
nou zanfan pe ganny akse 

avek ler zot pe servi teknolozi.  
 Trwazyenm parti ki 
Onorab in demande, ki ou 

anvizaze fer pou pran aksyon 
kont bann ki koupab. Mr 

Speaker, Servis Sosyal i 
kontinyen son travay an 

itilizan tou son resours pou 
deservi son manda e sirtou 

dan bann ka proteksyon 
zanfan.  

 I bezwen langazman e 
kolaborasyon tou partner pou 

ede avek lenvestigasyon. Sa i 
pa vedir zis Lapolis, me osi 

enportan se dimoun ki bezwen 
donn lenformasyon e pare pou 

denons sa bann ki koupab. 

Alor mon Minister pou 
kontinyen ranforsi lo bann pli 

bon lapros travay avek bann 
partners.  

 Mr Speaker, lot aksyon 
konkret ki mon Minister 

atraver Servis Sosyal i 
anvizaze fer tre prosennman, 

se ranforsi sa kolaborasyon 
avek Biro Attorney Zeneral 
atraver stake holders meeting. 

Kot nou pou kapab diskit en 

pe pli profon bann ka ki avek 
Lapolis e Biro Attorney 

Zeneral, pou rod solisyon pli 
apropriye pou anmenn, pou 

pran aksyon avek bann ki'n 
akize pou bann ka neglizans.  

An konklizyon Mr 
Speaker, mon pa pou kapab 

terminen san fer rapel avek 
tou manm piblik, paran, 

lafanmir e bann ki kapab donn 
soutyen dan kominote. Pou 

kontinyen raport bann 
sityasyon e kontinyen travay 

ansanm pou nou bann zanfan 
ki dan bann sityasyon difisil. 

Mon remersye fortman 

bann ki pe fer, akoz zot annan 
byennet zanfan aker e mon 

kontinyen ankouraz lezot pou 
fer parey, akoz tou rapor ki 

ganny fer Servis Sosyal i 
koman en lenvestigasyon pou 

etablir bann fe.  
Mr Speaker, mon oule 

remet lanfaz ankor pou dir ki 
bokou travay pe ganny fer e 

pou kontinyen ganny fer 
ansanm avek nou bann 
partner. 

Mon profite pou rekonnet 
Sosyete Sivil ki ede pou edik 

paran e fer bann progranm 
pou donn koudmen sansibiliz 

zanfan lo zot byennet e 
sekirite. E osi bann ka labi 

oubyen neglizans ki zot in 
idantifye avek Servis Sosyal. 

Mersi Mr Speaker.  
 

MR DEPUTY SPEAKER 
Mersi Minister. Mon konpran 

kontrent letan ki devan nou, 
solman mon'n en pe soke avek 

statistik ki Minis in donn nou 
e mon pou santi lentere bann 

manm dan sa size.  
Solman ki mon pou fer la 

i annan 4 Manm ki'n lev 
lanmen pandan ki Minis ti pe 
donn son larepons. So, mon 

pou limit selman sa 4 Manm ki 

pou kapab demann kestyon. 
Sa i Onorab Naidu, Onorab 
Pillay, Onorab Aglae avek 

Onorab Regina Esparon.  
E mon ava zis demann 

leskiz SBC, nou pa pou rann 

zot lantern definitivman midi 

edmi. Me i en size mon krwar 
nou merit konsernen koman 
bann Community Leaders pou 

ou ganny en pti pe plis 

larepons lo la.  
Donk Onorab Naidu ou 

premye, non, hold on, hold on. 

I annan son siplemanter avan. 

Wi.  
 

HON MICHEL ROUCOU  
Mersi Mr Speaker. Mr Speaker 

mon osi tou mon parey ou 

menm, mon osi mon en pti pe 
soke lo la kantite ka ki Minis 

in met devan nou.  
Minis dan bann lenstan 

kot i annan bann case ki pe 

ganny investigate pou anmenn 

Ankour kont bann ki koupab. 
Bann zanfan, ki ganny arive 

avek zot si ou kapab dir nou. 
Si i annan en manm fanmir 

oubyen i annan en dimoun ki 
la, en paran adoptiv ki take 
care avek zot? 

Apre osi si ou kapab dir 

avek nou, ou Minister li menm 
li ki mannyer zot pe travay 

vreman pre avek manm piblik 
li menm li, pou fer sir poudir 

bann ka parey i ganny alert zot 
pli vit posib. E osi ek bann 

lezot lotorite pou fer sir poudir 
bann ki konplis, ki koupab li 

menm li, ki aksyon neseser i 
ganny pran kont zot? Mersi.  

 
MR DEPUTY SPEAKER 

Mersi Onorab. Mon ava envit 
panel pou larepons.  

 
DIRECTOR SOCIAL 
SERVICES BERYL 

LABOUDALLON 
Bonn apre midi Depite 

Speaker. Bonn apre midi tou 
Manm Onorab e tou bann ki a 

lekout.  Onorab mersi pou ou 
kestyon. Mon pou reponn sa 

enn kot ou pe demande ki 
arive avek bann zanfan letan 
ki investigation pe ganny fer.  

 Sa i tou depan Onorab, lo 

ka ki ganny raporte, akoz ler 

nou pe koz lo labi parey Minis 
in mansyonnen i annan labi 

fizik, labi seksyel e osi 
neglizans. Ler case pe ganny 
investigated depandan ki nivo 

risk sa zanfan i ladan ler i dan 

lakour, pou nou deside si nou 
pour tir sa zanfan pou met li 

avek en lot manm fanmir 
oubyen dan en lot plasman.  

 Be i annan ka ki malgre 
case i still on, sa zanfan i 

kontinyen reste dan milye son 
fanmir me solman avek sipor 
social worker, pou nou gete ki 

pe arive avek sa zanfan. Parey 

mon’n dir i depan lo ka.  
Par egzanp si mon pran 

labi fizik ki statistik in montre 
pou labi fizik 54, en. Depi 

Zanvye ziska Me. Si, akoz i 
annan dimoun i panse krwar 

ki ler paran i abiz zanfan 
fizikman, nou devret tir sa 

zanfan dan lakour.  
Me non, dan ka labi fizik 

byen rar ki nou tir zanfan. 
Fodre absoliman nou vwar 
poudir ki sa zanfan ditor ki pe 

ganny komet lo li i sever e par 
kit li la i pou met li plis dan 
risk. Otherwise si i annan labi 

fizik, i annan ka kot nou kit 

zanfan parey mon’n dir dan 
lakour. Prezan nou, nou 

kontinyen donn sipor koman 
social worker sa paran. Nou pa 

kapab zis tir li. 
Me labi seksyel ankor i 

depan. Si labi seksyel in ariv 
dan lakour, sa dimoun ki'n 

abize i la dan sa milye, wi nou 

pou tir sa zanfan. E neglizans 
i enn ki ase o pou Sesel, mon 

kapab dir. Nou kontinyelman 
donn sipor paran, me i annan 

ka ki nou bezwen pourswiv 
paran pou neglizans. Mon pa 

konnen si mon byen reponn 
ou kestyon Onorab.   

  
MR DEPUTY SPEAKER 

Mersi. Manmzel Laboudallon.  
 

DIRECTOR SOCIAL 
SERVICES BERYL 

LABOUDALLON 
Wi, lo kote piblik. Byensir nou 
travay, koman social worker 

nou travay pre avek kominote. 

Nou angaze par fer bann 
sesyon avek diferan kours 

lasosyete. Nou fer sesyon avek 
lekol, depi zanfan ziska 
teachers. Dan kominote nou 

fer sesyon avek bann paran, 
avek bann lezot lorganizasyon. 

Par egzanp la i annan en 
group social worker pe fer en 

pe sesyon avek lekol Mont 
Fleuri avek bann paran, kot pe 

sansibiliz zot lo vyolans, 
domestic violence. So, nou fer 
training avek child minders, 

avek daycare operators. 

Partou kot nou kapab 
sansibiliz piblik pou zot 

konpran ki nou rol e ki 
mannyer nou kapab pli byen 

protez zanfan, nou 
kontinyelman fer li. Mersi.  

 
MR DEPUTY SPEAKER 

Mersi. Manmzel Laboudallon. 
So, savedir next one la i 

Onorab Naidu.  
 

HON SATHYA NAIDU  
Mersi Mr Speaker. Bonn apre 

midi Minis ek ou delegasyon. 
Sa bann sif ki ou'n met devan 

nou i trakasan koman en 
dirizan. Annefe nou tou ki la 

dan sa lenstitisyon i bezwen 
anmenn bokou lenkyetid. 

 Mon premye kestyon se 
eski sa bann sif, nou pe vwar 
sa trend i pe desan ouswa i pe 

monte an relasyon avek bann 

ka ki pe ganny rikorde?  
 E zisteman ki travay ki 

pe vreman ganny fer pa zis lo 
nivo Departman Sosyal akoz i 

pa en problenm ki limite avek 
zis Departman Sosyal, me i 

konsern plizyer lezot 
departman.  

Pou asire ki annan en 

sinerzi pou kapab fer resorti 
pou dir ki nou annan en 

problenm devan nou. E menm 
lo nivo lekol, i annan sa 

sansibilizasyon parmi bann 
manrmay a laz primer, lekol 

primer ki nou pe koze pou dir 
ki bann parti lekor ki i pa 

apropriye pou en endividi tous 
ou. 

  Par egzanp an term 
sansibilizasyon, eski i annan 

travay ki pe vreman ganny fer 
lo sa kote? 

E dezyenm pwen se ti 
annan en ka seksyel ouswa 

labi seksyel ki ti'n ganny 

raporte Ankour kot 3 endividi 
ti'n ganny anprizonnen pou 

plizyer lannen. E sa in fer ki i 
ti'n annan en Komite ki ti'n 
ganny etablir lo Child Law 

Reform Committees. 

E Dr Mathilda Twomey ki 
ti'n prodwi en rapor ti'n 

soumet avek Prezidan 
Ramkalawan depi Zen 2021. 
In annan enn NCCP osi ki'n 

zwenn ansanm avek bann 
diferan stakeholders pou 

kapab anmenn Prozedlwa ki 

azour avek lannen 2024. 
Espesyalman sa Sexual 
Offences Bill, bokou koze. 

Me kan eski Lasanble 

Nasyonal pou finalman ganny 
sa loportinite pou nou debat lo 

la, pou nou fer sir ki nou 
annan lezislasyon an plas ki 

morde, ki kapab dil avek sa 
bann pedofil ki pe afekte lavi 

nou bann manrmay, ki pe 
afekte nou bann trezor. E nou 

lavenir, i an danze si nou pa 
regard sa sityasyon de pre. 

Mersi Minis.  
 
MR DEPUTY SPEAKER 
Mersi Onorab. Panel, mon 

prezimen ki zot in not bann 

pwen.  
 

PS LINDA WILLIAM 
MELANIE 

Mersi Onorab pou kestyon 
ankor. I vre sif pe 

kontinyelman monte, 
posibleman i osi annan pou fer 

avek ou bann, parey mon'n 



Verbatim Report NAS Sitting Tuesday 09th July, 2024 
 

68 
 

mansyonnen pli boner. Nou 
bann sesyon, nou bann 
sesyon awareness ki nou pe 

fer sirtou dan bann lekol.  
Wi nou social workers pa 

zis pe fer case work. Actually, 

nou bokou dan lekol primer 
pou edik bann zanfan lo danze 

labi e ki mannyer zot pou 
protez zot lekor.  

 E atraver sa bann sesyon 
nou'n realize ki vre manrmay i 

vin devan pou dir ki pe arive 
ek zot. Menm si pa dan sa 

sesyon egzakteman, pli tar zot 
akonte poudir sa in deza arive 

ek mon. 
  Alor ler sa bann rapor 

koumsa i vini, nou 
definitivman port latansyon lo 

la pou nou ed sa zanfan. 
 Sansibilizasyon parey 

nou dir pe kontinyen. Parey 
Minis in mansyonnen osi dan 
son speech la, nou pe 

sansibiliz dimoun depi zanfan 

ziska adilt lo danze labi sirtou. 
E nou pe osi parey Minis 
ankor in mansyonnen, nou pe 

osi fer bann travay pou edik 
paran lo danze online. Akoz 

bann abizer, bann pedofil 
parey ou'n mansyonnen zot pa 

zis pe vwar zot fizikman la. Zot 
osi online par deryer kot zot pe 
induce, tant nou bann zanfan. 

Pe entis zot dan labi.  

 E sa sif pe osi kontinyen 
monte. Nou vwar i pou 

kontinyen monte, akoz si nou 
fer en pti kalkil la. Neglizans 

2023 ti 60 lannen antye, la 

nou'n ariv. Mon'n donn ziska 
Me 42, e ler lannen i fini 

definitivman sa pou al double 
i pou plis ki 60.  

 Labi seksyel 2023 ti 119, 
la pou Me in ariv 85. Savedir 

ler lannen i fini i pou sot sa 
2019 e labi fizik osi ti 138 la i 
54 i kapab i break even ler 

lannen i fini. 
 So, parey nou'n dir sa 

logmantasyon i kapab osi akoz 

nou travay ki nou pe fer pou 
fer sir nou pe edik piblik ek 

bann zanfan lo bann danze. E 
ki mannyer zot pou raporte e 

keler zot pou rekonnet poudir 
sa i mal pou zot kapab fer 

rapor. Mersi.  
 

MR DEPUTY SPEAKER 
Minister oule azoute?  

 
MINISTER PATRICIA 

FRANCOURT 
Mersi Mr Speaker. Mr 
Speaker, sa bann sif ki ou 

donnen nou pou al plis detay 
ladan letan nou fer nou Press 
Conference, nou annual 

statistics in the coming weeks.  

I vreman konsernan pou 
pei. Nou tou la dan sa lasal ek 

piblik ki pe ekoute i devret 
konsernen. I montre poudir i 
annan en landscape dan 

society ki'n sanze, ki labi olye 

redwir, labi i vin plis. Akoz?  
Nou bezwen regarde ki pe 

arive, kisisa ki dysfunctional 

dan nou society ki pe arive 
right now, ki en adilt i feel 

poudir i ok pou abiz en zanfan. 
It’s not ok. So, ki pe arive dan 

son mental health, ki pe arive 
avek psychic sa dimoun menm 

pou li al fer bann keksoz 

koumsa.  
 So, nou lapel i devret nou 

tou ansanm. Sa travay pa en 
travay zis Servis Sosyal parey 

mon kontinyelman dir. Me 
selman nou fer pa mal 
sensitization e raise 

awareness lo ki pe arive dan 

sosyete. Si dan lekol, si avek 
paran. We are still trying our 
very best pou nou kapab raise 

awareness.  

 En kote i montre poudir 
reporting is getting better. Akoz 
si nou kapab catalogue sa 

bann figures, i vedir pe 

raporte. Lontan kekfwa 
reporting was less. E mazinen 
nou annan nou helpline osi, 

kot zanfan zot menm zot 
kapab report. E nou bann 

statistics lo nou helpline 116, 

116 i montre poudir i annan 
en kantite dimoun ki actually 
report.  

 Nou helpline on a 
monthly basis i pe average 

apepre 80, 90 ki zanfan 

oubyen leres manm piblik i 
kapab pe call. Savedir i annan 
en active social worker on the 

line ki pran, pou pran sa 
konsern onboard. I bokou. Me 

solman ki nou pe fer, nou pe 

donn en lavwa. Sirtou zanfan, 
si zot bann adilt pa pe raporte. 

Be at least zanfan i kapab 

raporte.  
 Tou dimoun dan Sesel i 
annan en duty of care parey 

nou dir, pou fer sir ki nou 
sirveye ki e arive avek nou 

bann zanfan. Ki dan lakour, ki 
dan lekol, wherever they are 
nou bezwen annan en duty of 

care. So, i pa en louvraz ki nou 

fer nou tousel, i en louvraz ki 
nou fer avek tou dimoun.  

 Parey mon'n dir dan mon 
speech osi, nou pe travay very 
closely avek Attorney Zeneral 

son Lofis, pou sa bann cases 

ki ganny anmenn devan. I 
annan en speed at what rate ki 

sa bann case i pas Ankour and 
so on, e i konplete. I enportan 

pou konplete.  

E nou bezwen anvoy en 
mesaz for letan i ganny 
konplete. What is the message 

out there? Ki if you do this, si 

ou fer sa, sa i konsekans ki 
pou arive.  

E alor Mr Speaker, mon 
lapel se pou nou tou annou 
donn en koudmen e konpran 

ki pe arive dan nou sosyete, ki 
dimoun i feel poudir zot kapab 
abiz zanfan and then get away 

with it. Me nou bann social 

workers i travay nonstop, 
nonstop pou sey capture tou sa 

ki pe arive.  
So, Mr Speaker si i posib 

akoz sa dernyen bout lo the 
report of Dr Twomey, PS i 

kapab reponn lo la. Mersi.  

MR DEPUTY SPEAKER 
Mersi Minister. Nou a donn 

laparol PS.  

 
PS LINDA WILLIAM 
MELANIE 

Mersi Mr Speaker. Mersi 
Minis. Zis pou fer mansyon se 
ki sa Sexual Offence Bill wi, in 

ganny drafte, in annan en 

kantite staz konsiltasyon ki 
Lofis Attorney Zeneral pe fer. E 

dernyen kominike ki nou'n 
gannyen avek Lofis Attorney 
Zeneral, se avan lannen fini 

zot pou oule anmenn sa Bill isi 

devan Lasanble pou kapab 
ganny debat. 

E sirtou sa Bill pe pran 

kont en kantite bann diferan 

lenstans labi seksyel ki kapab 
arive kont en zanfan oubyen 
kont en adilt. So, Onorab 

byento mon mazinen Lasanble 
i a kapab debat lo sa Bill. 

Mersi, Mr Speaker.  

 
MR DEPUTY SPEAKER 
Mersi PS. Mon pou donn 

laparol Onorab Pillay.  

 
HON SEBASTIEN PILLAY 

Mersi Mr Speaker. Mr 
Speaker, mon'n ekout 

atantivman bann larepons ki 
Minis in donnen e mon soke 

pou vwar ki bann statistik i pe 
monte.  

Dernyen fwa zot ti 
prezant statistik zot ti donn 

nou serten statistik pou 
lannen 2022 osi, ki ti ganny 

raporte dan bann nouvel. E a 
sa moman zot ti raporte ki ti 

annan an tou 644 ka ki ti'n 
ganny etablir an tou. Savedir 

nou pe al pou kas sa rikord la, 
ki 644, ki pou mwan i raise en 
alarm bell. Akoz 644 i pran tou 

bann diferan, tou bann ka, 

Tou, tou, tou ka labi.  
Me sa ki konsern mon, 

selman an 2021 nou ti annan 
nou zis an tou 26 ka neglect e 
by 2023 nou ti'n ariv 60. E la 

nou pe on course pou al pres 

80. Akoz nou zis Me la. An sa 
ki konsern sexual abuse, 

preski menm parey. E ankor 
nou on course pou ogmante e 
physical abuse ti 138 e la li in 

exponentially ogmante.  

Prezan kestyon ki mwan 
mon annan mon. Vizavi sa, 
case lo nou bann Zofisye an 

2022 ti 50 a 60 case. E ou ti 

annan 100 dimoun ki pe 
travay kot Departman Zafer 

Sosyal.  
Ki case load bann social 

worker ozordi, prenon kont sa 

logmantasyon exponentiel dan 

bann ka ki pe vini. Eski nou 
annan plis social worker ki pe 

travay lo sa bann case, oubyen 
bann social worker ki ti deza 

pe pran en case load 50 a 60 

case on average. 
Sa i departman menm ki 

ti dir nou. Eski la aprezan zot 
pe bezwen pran plis ki 50 a 60 
case pou zot kapab cope avek 

sa sityasyon ki pe evolye? 

E ler zot ti disaggregate 
bann figures, zot ti vwar 

poudir par egzanp parmi bann 

distrik Cascade ti raport 55 
ka, apre ti vin Roche Caiman e 
English River ki ti annan 40 
ka. Ladan ti annan 3 ka high 

risk e dan sa 55 ka ki ti 

Cascade ti annan 6 high risk.  

Eski zot fer okenn travay 
pou etablir si i annan okenn 
bann common denominator, 

bann keksoz ki parey across 
sa bann case high risk. Either 

paran pa pe travay, either 

keksoz ki annan pou fer ek 
labi sibstans pou etablir 
whether or not, lefe ki nou 

annan nou apepre 5mil a 6mil 
addict. E bann, san pran kont 

bann lezot problenm sosyal. Si 

sa pa pe osi met en presyon lo 
nou sityasyon? 

E la mon met en konsern 
devan Lasanble avek ou 
permisyon, Mr Speaker. Ler 
mon regard data ki nou biro 

statistik pe donn nou lo 
employment vizavi employment 

to population ratio, mon 

konsernen prezan.  
Eski nou pe ganny the 

right statistics? Akoz 67 

poursan dimoun ki sipoze 
kapab travay i sipoze pe 
travay, me selman non-

employment rate i sitan ba. So, 

i bezwen annan en problenm 
dan statistics or something.  

So, sa i ava vin pou biro 

statistik. Me eski ou kapab 

reponn sa bann pwen ki mon'n 

demann ou, pou nou vwar 
prezan eski nou annan 

resours pou nou met, pou dil 
avek sa problenm ki pe 

kontinyen ogmante? Mersi.   
 

MR DEPUTY SPEAKER 
Mersi. Panel mon not 2 pwen 
case load avek common 

dominator dan bann high risk 
cases.  

 

PS LINDA WILLIAM 
MELANIE 

Mersi Mr Speaker. Mersi 
Onorab pou ou kestyon. 

Onorab parey Minis in dir e 
parey nou kapab konstate, sa 

bann sityasyon dan nou 
fanmir wi i alarman.  

 Ler nou pe get bann 
statistics parey nou pe koz, ler 

nou pe koz lo labi fizik. 
Souvandfwa difikilte ki nou 

bann travayer i fer fas avek kot 
labi fizik e nou menm nou dan 

sa Lasanble en kantite fwa 
nou’n koz lo la, se ki bokou 

paran i ankor kontinyen krwar 
pou koriz zot zanfan i bezwen 
annan bate. E se sa bate ki vin 

sa laspe labi fizik e bokou fwa 
kot i annan mark lo zanfan e 

se sa rezon ki letan en ka i 
ganny raporte kot Servis 

Sosyal.  
 E sa i bann keksoz ki ariv 

toulezour dan bann lakour 
bann fanmir. Malgre parey 

direkter i dir, bokou travay 
sansibilizasyon pe ganny fer. 

So, nou pe konstate 

parey Onorab in dir poudir i 
annan bokou stres dan lavi 
lafanmir. I annan bokou paran 

tousel ki petet pa vreman 
kapab manage bann sityasyon 

avek zot zanfan. La nou pe koz 
kot labi fizik i konsernen. Si en 

keksoz pa'n ganny fer dan 
lakour, swa i annan en dispit, 

en dispit ki swivre par en bate 
ki petet pa apropriye a sa 

moman.   
E kot i konsern labi 

seksyel ankor kot i pe monte. 
Se ki i annan diferan rezon ki 

pe fer li arive. I annan zanfan 
ki pe ganny ekspoze avek 

diferan materyo. I annan labi 
seksyel ki pe arive, petet kot 

lekol kot i annan bann touse 
ki pa fodre. 

I annan bann sityasyon 
kot manrmay i ganny neglize e 
i ganny kit li tousel kot lakour, 

kot bann adilt i kapab pe profit 
lo bann sityasyon. E bokou 

zanfan i kapab raporte e se sa 
rezon i annan bokou bann ka 

ki raporte.  
Kot Onorab in demande 

vizavi nou bann travayer. Nou 
bann travayer son figure i pa 

ankor ogmante. Me par kont, 
dan bann ka zot case load kot 
i annan bann i high risk, 

medium avek low risk. Otan ki 
posib, zot bann supervisor i 

travay avek zot pou donn zot 

sa sipor. 
E i annan bokou ka ki 

nou pe ganny sipor avek bann 

partner an deor. Parey lekol i 
annan school counsellor osi ki 

ede avek serten parti travay ki 
bezwen ganny fer kot lekol. E 

kot i annan en nesesite pou 
nou refer avek bann NGO pou 
parenting nou fer. E osi, ler 

nou bezwen deescalate 

savedir i montre ki i annan 
bann fakter proteksyon ki 

ganny met an plas kot lakour, 
then case load i redwir. 

Me parey nou pe 
konstate, nouvo ka i 

kontinyen vini e alors si ou pe 
tir 5 ka dan en mwan ki petet 
i lo medium. Ou'n assess, ou'n 

vwar i annan en nesesite fer li 
redwir son risk level. I annan 1 

nouvo ka ki pe, oubyen 2 

nouvo ka ki pe ganny raporte 
lo nivo distrik.  

So, i en keksoz ki 

kontinyen. I pa en keksoz fasil 

pou nou kapab annan en 
kontrol lo la, akoz i 
konportman dimoun at the 

end of the day. Me selman nou 

realize poudir wi sa bann 
fakter risk i asosye avek lalkol, 

i asosye avek drog e asosye 
avek stress e neglizans. 

Sa i bann fakter ki 
montre dan sa bann lakour 

kot nou pe vwar sa bann ka ki 
pe ganny raporte. Mersi Mr 

Speaker.  
 

MR DEPUTY SPEAKER 
Mersi PS. Ou annan 
klarifikasyon, selman be 

mindful of letan. Sertennman 

mon pa anvi reste ziska apre 
1er, akoz nou pou deranz 
progranm SBC konpletman.  

 

HON SEBASTIEN PILLAY 
Mr Speaker mersi. Lo sa pwen 
SBC mon ti oule zis dir ou nou 

lo SBC 2 e son bann progranm 
i lo SBC 1.  

 

MR DEPUTY SPEAKER 
Son nouvel, son nouvel.  

 
HON SEBASTIEN PILLAY 
Son nouvel i lo SBC 1, Mr 

Speaker. Pa lo SBC 2.  

 
MR DEPUTY SPEAKER 

Be radyo? 
 

HON SEBASTIEN PILLAY 
Petet kekfwa radyo, selman 

mon pe mazinen son nouvel 
lo… Selman mon pe al dan 

mon kestyon, Mr Speaker.  
 Mon konpran larepons ki 

ou'n donn nou, me selman 
mon eksprim en konsern. Vi ki 
nou'n vwar sa escalation dan 

lakantite ka. E zot kapasite 
pou cope ek sa bann ka i baze 

lo la kantite dimoun zot annan 

pou travay. An 2019 statistik 
ki NCC ti donnen ti 279 ka.  
 So, depi 2019 nou'n sorti 

279 nou'n ariv 600, nou pe al 

menm 700. Me selman ler mon 
regard zot Bidze, mon pa vwar 

gran sanzman an sa ki 
konsern pirman pou social 

work.  

So, eski Minis i kapab dir 

nou ki zot pe fer e ki 
propozisyon zot annan la ki 
midyear review pe vini e ki zot 

in vwar sa logmantasyon pou 
annan resours adisyonnel pou 
either fer recruitment, anmenn 

dimoun pou travay pou revwar 

bann striktir. Akoz sa i poz en 
problenm, en danze reel pou 

nou sosyete. Mersi Mr 
Speaker.  

 
MR DEPUTY SPEAKER 
Mersi. Mon ava envit panel 

pou en larepons. Minister.  

 
MINISTER PATRICIA 

FRANCOURT 
Mersi Mr Speaker. Onorab 

mon pran kont ki ou ape dir. 
Post nou annan nou pou social 
workers. Ki letan nou met nou 

Bidze devan, nou gannyen 
additional post. 

Difikilte annan de fwa ki 
nou gannyen, as you know the 

training is done at NIHSS ki sa 
konponan i ankadre not just 

social workers me osi 
counselors and others. Ler sa 

zenn i sorti dan sa domenn 
lenstitisyon, i an en choice 

kote i ale. Laplipar zot, if not 
mistaken, all of them zot vin fer 

zot placement kot sosyal. Zot 

ganny sans vin fer.  
Me zot fer en swa letan 

zot sorti. I petet letan zot vini i 
pa neseserman zot anvi antre 
dan sa post as a social worker 

oubyen en assistant social 

worker.  
So, nou napa bokou 

kontrol lo sa recruitment 

process e i annan de fwa ou 

menm vwar en zenn ki'n sorti 
NIHSS i al dan en field 

konpletman diferan. E si bann 
i menm kite annan de fwa, i sa 

presyon ki sa louvraz, sa 
konpleksite sa louvraz ki vin 
avek.  

So, supervision i ganny 

fer, lankourazman i ganny fer. 

Mwan mon asize avek bann 
social workers dan diferan 

fason. Si mon konnen in ariv 
en keksoz ki vreman 
traumatic, tromatik mon asize 

mon sey ankouraze. Mon sey 

met sipor, nou sey met sipor 
devan koman en management 

team.  
Me selman it’s always 

difficult pou recruit. Akoz si 

ou'n ganny ou dizon 100 
zanfan ki'n sorti NIHSS, 75 

ladan i deside antre dan en 
laliny konpletman diferan, we 

don’t have control over that. So, 
nou bezwen, you know nou 

travay ek sa ki nou annan.  
In addition to that, sa 

bann case ki nou klasifye i 

annan low risk, medium and 
then the high risk. So, ou pou 

vwar kot bann case i high risk 
this is the areas ki nou bezwen 

donn bokou plis latansyon, 

akoz i merite pou ou donn plis 
latansyon.  

So, nou pe try nou very 
best with what we have pou 

nou kapab fer sir poudir the 
needs of bann zanfan out there 

i still ganny meet.  

Ou pe koz lo bann 
common denominations ki ou 

vwar. Annan de fwa i bann 
keksoz vreman senp ki nou 
koman paran, sosyete out 

there i bezwen realize nou pa 

kit zanfan tousel dan lakaz. 
Nou vwar bokou bann ka 

ki paran i kit zanfan anba laz 
tousel dan lakaz. E i pa 

neseserman i al travay. Ou 
kapab konnen ou kote paran i 
kapab ale. Si i al shopping, si i 

annan leres keksoz ki go on, I 
don’t know, not necessarily ki 

zot in al travay. Me si in al 

travay, i bezwen annan 
laranzman. 

Responsabilite i lo sa 
paran pou annan laranzman 
childcare, right. Sa pa mwan ki 

bezwen dir koman en Minis. I 
en keksoz normal e i en keksoz 
ki commonsense pou zot 

realize lekel ki vey mon 

zanfan.  
So, bann keksoz koumsa 

i enportan. Ki mannyer ou 
detect en abuser? En abuser i 

kapab pe pase la zanmen ou 
pou realize poudir sa dimoun i 
en abuser. But the person is. 

So, ouver sa lizye dan nou 

lanvironnman, dan lakour, 
dan sosyete i vreman 

enportan.  

Ou vwar ou. Abusers can 
be anybody ki mentally ill, 

oubyen i annan bann 

dysfunctional mentality going 
on, i deside abiz en zanfan. 

So, en kantite 

denominators nou bezwen 

konsidere. I malere Onorab, 
me selman sa i en zefor 

sosyete antye pou nou kapab 
ganny en koudmen. Mersi.  
 

MR DEPUTY SPEAKER 
Mersi Minister. Prosen 

entervenan i Onorab Esparon.  
 

HON REGINA ESPARON  
Mersi Mr Speaker. Mr 

Speaker, mon ti ava anvi 
demann avek Minis si eski i 
satisfe avek sa system 

reporting ki i annan pou bann 

ka an se moman.  Si i enn ki 
efektiv e ou satisfe avek? 

E dezyenmman, eski tou 
bann lazans, sa sinerzi ant 

bann lazans i enn ki pe marse, 
pour ki okenn ka pa ganny 

reste deryer e ki kantite ka ki 
zot annan an se moman 

Ankour oubyen ou pe esper 
prosekisyon? Mersi.  

 
MR DEPUTY SPEAKER 
Mersi Onorab. Panel, Manmzel 

Laboudallon.  
 

DIRECTOR SOCIAL 
SERVICES BERYL 

LABOUDALLON 
 

Mersi Onorab pou ou kestyon. 
Ou kestyon  se ki si nou satisfe 
avek sa system reporting.  

Parey dan tou keksoz 

parfwa i annan serten 
defayans. Nou koman en 

Minister, koman en 
departman osi nou santi ki i 

annan en kantite louvraz ki 
nou kapab fer pli byen kot 
reporting i konsernen.  

 E nou'n vwar nesesite ki 

aktyelman nou pe travay lo en 
action plan kot nou pou 
bezwen involve tou bann 

partner kle ki travay avek nou, 

pour ki nou annan en sistenm 
pli sere ler reporting i, kot 
reporting i konsernen.  

Vedir Lapolis par egzanp, 

si ou annan en ka miner ki ou 
fer fas avek in vin kot ou, ou 

bezwen konnen poudir ou 
bezwen refer kot Servis Sosyal 

akoz Servis Sosyal ki sa 
gardyen bann zanfan anba laz 

pou nou pran aksyon.  
E lekol osi, nou bezwen 

konnen poudir e nou bezwen 
aksepte. Nou bezwen viv dan 

sa kalite monn, kiltir kot si ou 
vwar en zanfan vini avek en 
sityasyon blesir oubyen i pe 

raport avek ou lo sityasyon 
neglizans dan lakour. Ou pa 

zis frenm lizye oubyen ou dir a 
mon les pase. 

Nou pe travay lo en 
sistenm ki lekol osi pou 

bezwen kapab raporte. E nou 
tou nou bezwen pran sa 

responsabilite tre serye akoz 

avek nou plan ki nou pe al met 
ater soon, i pou annan 

konsekans kot si ou pa pe 
raporte ouswa si ou pa pe pran 

lentere dan en sityasyon 
zanfan ki bezwen led.  

So, Servis Sosyal pe seye 

plis ankor pour ki sa 

kolaborasyon i vin pli sere 
parey mon'n mansyonnen pli 

boner e tou dimoun i pran 
responsabilite pou nou kapab 

protez nou bann zanfan la 
deor. Mersi.  

 
MR DEPUTY SPEAKER 

Ti annan en kestyon lo 
statistik devan Lakour.  

 
DIRECTOR SOCIAL 

SERVICES BERYL 
LABOUDALLON 

Nou napa statistik pou 
Lakour, me selman nou annan 
statistik lo kantite ka ki 
Lapolis in anvoy kot AG pou 

pran aksyon lo la.  
Minister in mansyonnen 

pli boner, i neseser sirtou kote 
Biro Attorney Zeneral. I annan 

en travay pli entans nou anvi 

angaz nou ansanm pou travay 
kot statistik i konsernen. E osi 

pou ganny bon lenformasyon 
lo kantite ka pe ariv dan 

Lakour e kantite ka ki pa pe 
arive, pou nou konnen ki bann 

aksyon pou pran.  
Par egzanp lo kote 

Zanvye, mon kapab dir ki 
Lapolis in anvoy. Zis Zanvye 

en, Lapolis in anvoy 2 ka labi 

seksyel kot Attorney Zeneral, 5 

ka annefe avek 4 ka neglizans. 
Or si mon pran zis pour Me, 

dernyen mwan pase lapolis in 
anvoy 2 ka labi fizik wi, e 5 ka 
seksyel.  

So, January to May nou 

annan 6 ka neglect ki lapolis in 

anvoy kot Biro Attorney 
Zeneral, 16 ka sexual avek 17 

ka physical. Sa statistik ki nou 

kapab donn ou.  
 

MR DEPUTY SPEAKER 
Mersi Manmzel Laboudallon. 
Nou dernyen entervenan lo sa 

kestyon se Onorab Aglae.  
 

HON EGBERT AGLAE 
Mersi Mr Speaker. Minis ek ou 
panel. Minis letan mon'n 

regard bann statistik parey 

nou'n dir i en pti pe alarman, 
petet mon ti a kontan demann 
ou premyerman ok. 

An term modernizasyon 

nou bann Lalwa, mon konnen 
zot pa travay zis sosyal i 
annan bann lezot partners ki 

zot bezwen travay avek. Ou'n 
nonm AGs, i kapab annan 

ledikasyon, i kapab annan 

bann lezot ki ede pou donn sa 
bann sipor. 

Eski zot pe, dan totalite 
zot pe regard tou sa bann 

Lalwa pour fer ki, akoz ou 
vwar poudir i annan dimoun 

ki ganny trouve koupab. Me 
selman zot pa pe, napa ki 

ganny kondannen ouswa zot 

kontinyen repet menm keksoz. 
Sa i enn.  

Dezyenmman Minis, eski 
zot bann lenstitisyon osi. Par 

egzanp osi zot annan bann 
lenstitisyon ki tonm anba zot 
care zot osi, ki zot pran 

zanfan. Eski osi zot pe regard 

osi dan bann fason fer, ki pou 
anpese osi ki i annan- napa sa 

bann labi ouswa sa bann 
neglect dan bann lenstitisyon 
ki anba zot care osi. Sa i mon 

dezyenm kestyon. Mersi.  

 
MR DEPUTY SPEAKER 
Mersi Onorab. Panel, PS.  

 

PS LINDA WILLIAM 
MELANIE 

Mersi Mr Speaker. Mersi 
Onorab pou ou kestyon. Kot i 

konsern Lalwa Onorab, pa tou 
bann Lalwa ki tonm anba 
purview Minister Zafer Sosyal. 

I annan en Lalwa mazer, se 

Children’s Act. 
E lannen pase nou ti fer 

en expression of interest pou 

nou ganny en dimoun, en 
konsiltan avek background 

legal pou nou kapab ed nou 
get bann gaps dan Children’s 

Act. Me par kont a moman ki 

travay in komanse, apre sa 
dimoun in bezwen arete e sa 
travay pou al re ganny tender 

out la pour sa lannen. 

Akoz nou santi i annan 
bann Lalwa, i annan bann 
provizyon dan Children’s Act 

ki pa pe ganny servi petet 

parfwa. Pou letan bann 
lenvestigasyon i ganny fer par 

Lapolis, pou kapab servi 
provizyon Children’s Act petet 

pou anmenn en sarz kont 
serten paran.  

Me par kont anba Penal 

Code, bann provizyon i la e 
parey nou konnen pou en case 

kapab ariv devan Lakour i 

bezwen annan bann levidans 
ki solid. E se ler pe anmas 

bann levidans ki Lapolis pe fer 
son envestigasyon, kot i 

annan serten difikilte, kot 
bann ka petet pa ariv devan 

Lakour ase vit ki nou ti ava 
swete i arive. 

So, Lalwa Penal Code i la, 

i kler. Me i annan son prosedir 

e fason ki levidans i ganny 
anmennen e letan ki osi i pran 

pou li pas devan Lakour pour 
sa dimoun kapab ganny en 

kondannasyon.  
Me kot i konsern 

Children’s Act, i en travay ki 

nou koman departman nou pe 

ale pou nou fer li. Me selman 
nou bezwen ganny sipor bann 

konsiltan legal e apre nou a 
kapab anmenn devan Attorney 

Zeneral pou vwar, ki bann 
provizyon ladan ki bezwen swa 
ranforsi oubyen bann nouvo 

provizyon ki bezwen ganny 
met dan Lalwa Children’s Act. 

Mersi Mr Speaker. 
 

MR DEPUTY SPEAKER 
Minister i oule azout keksoz lo 

la.  

MINISTER PATRICIA 

FRANCOURT 
Mersi Mr Speaker. Onorab just 

to build on what PS has said 
apre osi ki ou, ou'n demande 
lo ki mannyer bann homes i 

tret zanfan.  

Letan nou tir en zanfan 
kot en lakour, kot i deza pe 

ganny abize. Nou espekte ki 
ler nou pe al met li dan en 
landrwa ki sipoze safe e 

caring, bann dimoun ki la i fer 

egzakteman sa.  
Me selman ennler i 

malere. Toultan mon lapel 
mon dir, si ou pa kontan 

zanfan oubyen ou pa kapab 
travay ek zanfan pa al rod en 

louvraz kot i annan zanfan. 
Akoz ou pe al fer plis ditor en 
zanfan e i sad, i vin en double 

abuse la, right. 
So, pour nou depi Out 

2022 nou ti kre bann standar, 
bann standards ki nou ti met 

an plas e nou'n donn bokou 
ledikasyon e bokou training 

pou bann homes oubyen bann 

landrwa kot nou plas zanfan. 
Implement sa bann standar, i 

enportan e nou bezwen 
kontinyelman pe fer sa bann 

ongoing training. 
But also verifikasyon, 

pou fer sir ki bann standar i 
ganny enplimante e si bann 

standar pa ganny enplimante i 
bezwen annan en fason ki nou 
hold sa landrwa accountable.  

 Apre at the same time, si 

nou konnen poudir i annan 
staff ki maltret zanfan parey 

mon dir. Ou vini ou fer ankor 
labi, ou bate, ou zoure, you do 
whatever. I bezwen, i annan 

en disciplinary procedures ki 
nou bezwen follow.  

E mon lapel la se ki, 
again bann adilt ki konsernen, 

ki travay ek zanfan pa kasyet 
sa bann keksoz, they need to 

come forward. I annan de fwa 

zanfan ki vin dir, me solman 
adilt ki’n la pa report oubyen i 

pa vin dir. 
I malere sa, i malere akoz 

la pou sa zanfan ou'n tir mon 
dan en landrwa ki mon pa ti 
safe, me selman ou anmenn 

mon dan en lot landrwa ki fer 
mon plis pa safe.  

Mon lapel la i dimoun i 

bezwen pran responsabilite e 
ler ou konnen poudir ou pe al 

travay ek zanfan, devlop sa 
zanfan dan en fason ki ou 
care. Tou zanfan i matter, ou 

pa kapab dir ou pe vin travay 
dan en landrwa me selman 

you can’t stand children or you 
don’t care for children. 
 Having said that, laplipar 

sa bann dimoun ki travay ek 
zanfan they do a very good job 

e zot annan a lentere zanfan 
aker. So, mon kontinyelman 

dir annan lentere zanfan aker 

e si nou tou nou fer sa nou pou 
war en gran diferans. After 
all,zanfan i bezwen feel safe. 

Mersi.  

MR DEPUTY SPEAKER 
Mersi Minister. E mon krwar 

nou tou ki la koman bann 
Community Leaders nou ava 

rapel parol Minis, ki nou 
annan en duty of care pou 

sirveye ki pe arive avek zanfan 

dan kominote.  
Sa i anmenn nou lafen 

nou question time pou ozordi. 

Nou ava remersi panel ki la 

avek nou sorti kot Minister 
Lanplwa, Zafer Sosyal dirize 

par Minis Patricia Francourt e 
i ti akonpannyen par Sekreter 

Prensipal pou Departman 
Zafer Sosyal Mrs Linda 

William Melanie avek Direkter 
Servis Sosyal, Manmzel Beryl 

Laboudallon. 
Nou ava eskiz zot parmi 

nou. I annan 2 pti matter pou 

nou dispose of e apre nou ava 
adjourn. Mersi e bonn 

kontinyasyon lazournen.  
 Ok, premye size ki nou 

bezwen  dil avek, se parey mon 

ti pe dir zot taler.  Onorab  
Cosgrow  in vin vwar mwan 
pou li lev en matter of privilege 

ki anba Order 25(2).  In fer 

provizyon kote ki i vini.  Parey 
mon pe dir zot, koumsa nou ti 

merit pran li, ki malerezman 
mon ti fer en lerer Mardi pase 
pou met matter of privilege, 

premye keksoz bomaten. 

 Donk, mon ava donn 
laparol e Order, zis pou 
kosyonn ou.  Order 40(3) i dir 

ou, the Member shall briefly 

state the grounds on which the 
Members believes that the 

matter raised affects the 
privileges of the Assembly. 

Mersi. 
 

HON WALLACE COSGROW 
Mersi Mr Speaker.  Mr 

Speaker, mon’n demann ou en 
matter of privilege bomaten.  

La nou pe fer li apre midi baze  
lo Order 25 akoz mon 

konsernen an relasyon avek ki 
mannyer  ou’n tret mon 

kestyon bomaten  anver 
Sekreter Zeneral  Lenstiti Lar 

e Kiltir. 
 Mon kestyon ler mon ti 

pe demande, mon ti diriz li ver 
Sekreter  Zeneral Lenstiti Lar 

e Kiltir e non pa ver Sekreter 
Zeneral LDS.  Mon santi ki in 

annan en move konprenezon e 
mon ti a prefere ganny mon 
matter of privilege sa letan, 

there and then ler ki ti arive.  

Me malerezman mon pa’n 
gannyen.  

 Me mon ti a kontan Mr 
Speaker, ki met lo rikord 

Lasanble ki mon pa ti pe adres 
ou koman Sekreter Zeneral 
LDS, me mon ti pe adres 

Sekreter Zeneral Lenstiti Kiltir 
avek Lar e an repons Mr 

Speaker, mon santi ki ou’n fer 
en latak  lo mwan koman en 

Manm Lasanble Nasyonal. E 
ou’n akiz mwan koman Sekter 
Zeneral US, ki ou pa konnen ki 

mannyer mon’n ganny 
apwente or elekte. Menm si 

ozordi  mwan koman Sekreter 
Zeneral US mon’n fer 5 rally, 

LDS pa ankor fer ni enn. 
 So, Mr Speaker, mon ti a 

kontan ki, met sa lo rikord 

Lasanble Nasyonal e mon pa 
konnen si i normal pou mwan 
demann en apology or ki 

mannyer keksoz i mase.  Me 
selman mon santi ki poudir 

mon’n mal ganny trete  an 
relasyon ek sa kestyon ki ti 

ganny leve boner avek 
Sekreter Zeneral Lenstiti pou 

Lar.  Mersi Mr Speaker. 
 

MR DEPUTY SPEAKER 
Mersi Onorab pou ou pwen ki 

ou’n leve.  Mon rekonnet si 
mon’n en pe abrupt bomaten e 
I take it back.  Si mon’n pran 

ou remark dan en fason ki ou 

pa ti pe dir, me la ou’n 
eksplike.   
 So, I take it back e mon 

panse ki mon.  Mon pa pou 
apologise pou le senp rezon ki, 

e permet mwan la zis adres ou 

personnelman lo en keksoz.  
 Sa zafer mwan koman 

Sekreter Zeneral Parti in deza  
ganny leve on the floor e prezan 
kekfwa in fer, in met  mwan on 

the spot en pe e alors si nou ti 

kapab tonm dakor ant mwan 
avek ou, agree to disagree.  Ou 

en  Sekreter Zeneral en parti, 
mwan mon Sekreter Zeneral 
en parti.  So, we dont bring our 

political position in the 

Assembly. 

 So, parey mon pe dir ou, 
I take it back  and mon panse 

ki nou kapab move on lo sa 

sityasyon e mon swete ki zot 
kapab konpran mwan.  E ok, 

mersi pou sa. 
  Dezyenm pwen ki mon 

oule fer resorti avan nou ale, 
bomaten depi ler mon'n dan 
Chair mon'n not en keksoz. 
Mon tann bann komanter i off 

mic li, piblik pa tande. Solman 

mon krwar i enportan ki mon 
port latansyon bann Manm lo 
Order 57 nou Standing Orders 

e Order 57 (7) ‘a’ and ‘b’ ki koz 

lo. Non, non, pa Order 57 li, 
me Order 59(7); - 

‘A member shall not use 

offensive words or expressions 
ouswa ‘b’ use unbecoming or 

offensive language against 
members’.  

Now nou Standing 

Orders i annan en Code of 
Conduct li me solman i silans 

lo en kantite keksoz, e mon 

krwar depi lepok ki in ganny 
ekrir i enportan ki nou sanz 
nou Standing Orders pou met 

li azour avek bann trend 

modern ki pe rantre. 
Akoz i kapab ki bann 

komanter ki nou fer off mic ver 

en Manm i kapab ganny 
konsidere koman bullying, i 

kapab ganny konsidere 
koman bann mind games ki 

dimoun i zwe. Move tretman ki 

nou pe fer vizavi en lot Manm 
ouswa sa ki zot apel arselman 
psikolozik.  

E sa dan bann Parlman 
zot pe pickup sa zot. So, avan 

ki i get out of hand and control 

mon'n tande bann komanter 
ki ganny off mic. Silvouple, 

mon zis port latansyon bann 
Caucuses lo Order 59(7) e ki 
alor nou show en pe restren 

dan en fason ki nou konport 

nou vizavi kanmarad.  
Donk, mon konnen i 

annan Bills Committee meeting 

ki pe al fer la, apre FPAC 

mon'n ganny dir i annan en 
meeting. So, nou'n debord en 
pe. Leskiz pou SBC avek zot 

progranmasyon. 

Nou pou repran travay 
2er edmi avek Fisheries Act, 

koumsa i ava donn bann 
manm letan dan zot Komite. 

1erdtan, 30minit apre pou 
manze. Nou, nou ava rezwenn 
2er edmi. Mersi.  

 
(BREAK) 

 
MR DEPUTY SPEAKER 

Bonn apre midi tou dimoun e 
welcome back. Sorry pou sa 2 

pti minit retar, akoz bann 
Committee meetings in fini en 

pe pli tar ki nou ti pe antisipe. 
Me toudmenm mon 

panse ki nou kapab catch up 

ek letan apre midi, lo nou 
prosen item ki pou en 

Prozedlwa.   
So, nou ti ava demann 

Hansard Reporter pou apel 

delegasyon ki pou avek nou 
silvouple. Mersi.  

Nou ava dir bonn apre 
midi e byenveni panel ki fek 

zwenn nou, dirize par Minis 
pour Lapes, Mr Jean François 
Ferrari e sa panel i la pou nou 

Prozedlwa ki nou pe al pran la 
apre midi. Sa se Seychelles 

Fisheries Authority Bill, 2024 

ki dizyenm Bill pou sa lannen. 

E delegasyon dirize par 
Minis Ferrari i konpri Mr 
Yannick Roucou ki Legal 

Advisor, Seychelles Fisheries 
Authority. Mrs Irene Sirame ki 

Legal Advisor dan Minister 

Lapes e Lekonomi Ble e Mr 
Victor Hill ki Assistant 
Principal Legal Draftsperson. 

Nou annan en panel bann 
dimoun legal heavy weight 

konmsi ozordi avek nou. 

Donk la aprezan ki nou 
pou fer, se ki mon pou 

demann en Mosyon pou 
Second Reading of the Bill 
silvouple. Chief Whip LDS, 

Onorab Arissol.  

 
HON SANDY ARISSOL  
Mersi Mr Speaker. Bonn apre 

midi Minis avek ou lekip. 
Bonn apre midi tou bann 

Manm Lasanble Nasyonal e 
tou dimoun ki a lekout. 

 Mr Speaker, parey nou 
Standing Orders i fer provizyon 
anba Order 69(2), mon oule 

move ki Bill Seychelles 

Fisheries Authority Bill, 2024 
Bill No.10 of 2024 i ganny lir 

en dezyenm Fwa. Mersi.  

MR DEPUTY SPEAKER 
Mersi Onorab Arissol. E mon 

ava demann en Manm pou 
segonde. Onorab Esparon.  

 
HON REGINA ESPARON 

Mersi Mr Speaker. Mr 
Speaker, Mosyon in ganny 

segonde. Mersi.  
 

MR DEPUTY SPEAKER 
Mersi Onorab Esparon. E la 

aprezan mon ava envit Minis 
Ferrari pou entrodwi Bill ki 

devan nou silvouple. Mersi.  
 

DESIGNATED MINISTER 
JEAN-FRANCOIS FERRARI  

Bonn apre midi Mr Speaker. 
Mersi bokou. Bonn apre midi 

tou bann Manm Onorab e 
bann sitwayen ki a lekout.  
 Mr Speaker, mon ti a 

kontan avek ou permisyon fer 
lentrodiksyon lo sa Bill e son 

bann merit. Lotorite lapes 
Sesel Mr Speaker, ti ganny 

etablir an Out 1984 anba 
Lalwa Lotorite Lapes Sesel 

1984. I ti ganny etabli koman 
sa mekaniz ki Gouvernman i 

servi pou zer bann aktivite 
lapes Sesel.  

 Sa ti pandan en letan kot 
Sekter Lapes Ton Endistriyel ti 

pe komans son devlopman e ti 
annan bokou aktivite ki ti pe 

aparet dan sa sekter.  
An Zanvye 2019, Lotorite 

Lapes Sesel ti tranzisyonn 
koman en lantrepriz ki 

depandan lo Bidze 

Gouvernman pou li vin en 
lorganizasyon ki 

finansyerman otononm.  
 A sa lenstans Mr 

Speaker, Minister Lapes e 
Lekonomi Ble avek Lotorite 

Lapes Sesel ti inisye en 
prosedir pou reviz e moderniz 

Lalwa Lotorite Lapes Sesel.  
Sa linisyativ ti enportan 

non selman pou met azour 
Lotorite Lapes Sesel vizavi 
Lalwa e vizavi Lalwa PEMC, 

bann Public Enterprise 
Monitoring Systems e sa ti 

enportan ki i ganny fer a sa 

letan me osi pou en lot rezon 
sete pou revwar bann 

fonksyon sa Lotorite ki 
Lotorite Lapes.  

 Sepandan, an vi bann 
defi tel ki pandemi COVID-

2019 e lezot priyorite Minister 
e Lotorite Lapes Sesel 

finalizasyon sa bann revizyon 
ti ganny retar.  

 Prozedlwa 2024 Lotorite 
Lapes Sesel i alors entrodwir 
diferan sanzman enportan. Sa 

i enkli sanzman dan non sa 
Lotorite ki vin Lotorite Lapes 
Sesel, Seychelles Fisheries 

Authority. Sa sanzman i ganny 

fer pou li pli byen reflekte 
diversite dan sa sekter e son 

bann fonksyon ki'n devlope o-
fir bann lannen.  

Sa nouvo Prozedlwa Mr 
Speaker i prezan fer ki sa bann 

fonksyon primer Lotorite 
Lapes Sesel ki promouvwar, 

devlop e regilariz lapes in 

aprezan pli efikas. E an menm 
tan zot in ganny elarzi e son 

definisyon lapes in ganny 
elarzi pou enkli akwakiltir ki 

zot konnen i en sekter ki an 
nesans e bann aktivite ki relye 

avek lapes tradisyonnel e 
endistriyel. 

 I enportan pou note ki 
akwakiltir i sa sekter ki 

emerzan, parey mon'n dir pli 
boner dan Sesel e alors i 

enportan pou li ganny son plas 
dan sa revizyon. An plis Mr 

Speaker, sa Prozedlwa i donn 
Lotorite Lapes Sesel 2 nouvo 

fonksyon. Sa i enkli fer bann 
aktivite syantifik e devlop 

resers ki relye avek lapes e osi 
permet sa Lotorite pou antre 
dan bann lagreman avek 

Lotorite Por Sesel pou zesyon 
konzwent Por Lapes. 

 Sa 2 nouvo adisyon i 
formaliz bann fonksyon ki 

oparavan pa ti ganny enkli 
dan manda orizinal Lotorite 

Lapes Sesel, sa enn ki ti ganny 
konsevwar an 1984.  

Bann lezot amannman i 
fer ki sa Prozedlwa i aprezan 
anliny avek Lalwa Public 

Enterprise 2023. Sa i enkli re 

organizasyon striktir e 
fonksyon Board of Directors.  
 Sanzman non dan post 

pou sorti Managing Director 

pou vin Sef Egzekitif e 
entrodwir en pozisyon Depite 

Sef Egzekitif. Sa Prozedlwa i 
osi entrodwir provizyon pou 

distribisyon dividend avek 

Gouvernman.  
 Sa i reflekte stati sa 
Lotorite koman en antrepriz 

piblik e osi donn Minis 
pouvwar pou donn direktiv lo 
Polisi lo bann matters of policy 

ki sa Lotorite i kapab pran.  

Sa bann sanzman dan 
Prozedlwa i an vizyonn 

ranforsi kapasite Lotorite 
Lapes, siport son kapasite 

finansyel e son stati koman en 
antrepriz piblik e promouvwar 

nouvo prensip standar e osi 
moderniz zesyon lapes. 

I enportan pou note ki sa 
lannen le 31 Out 2024, 

Lotorite Lapes Sesel pou 
selebre son Karantyenm 

Lanniverser. Avek zot sipor 
bann Manm Onorab alors, 

nou anvizaze pou nou ganny 
laprouvasyon sa Prozedlwa 
atan pou selebrasyon sa 40an 

Lanniverser.  
Mr Speaker, mon dir 

mersi e mon envit bann Manm 
pou fer bann klarifikasyon lo 
sa Bill e an menm tan mon ti a 

kontan remersye Bills 
Committee ki nou'n rankontre 

semenn pase e ki nou'n fer 

enn de bann pti. Nou'n tonm 
dakor lo enn de bann pti 

laranzman teknik e 
administratif, ki mon krwar 

tou bann kote e lo kote 
Lasanble e lo kote Minister ek 

Lotorite in ganny aksepte.  
Alors mon ti a envit bann 

Manm pou pronons zot lo sa 

Bill e siport li ler zot vote. 

Mersi.  
 
MR DEPUTY SPEAKER 

Mersi Minis Ferrari pou 
lentrodiksyon lo Bill ki devan 
nou, Seychelles Fisheries Bill 

2024. Aprezan in ariv ler pou 

ouver lasal pou deba lo merit 
zeneral Bill, e premye 

entervenan ki'n endike i oule 
koze se Onorab Phillip Arissol.  

 
HON PHILIP ARISSOL  

Mersi Mr Speaker. Bonn apre 
midi Mr Speaker, Minis ek ou 

delegasyon, tou koleg Onorab 
e tou dimoun ki pe swiv nou.  

 Mersi Mr Speaker pou 
donn mwan laparol pou dir 2 
mo lo Fisheries Management 

and Development Authority 
Bill, en Lezislasyon esansyel ki 

vize revolisyonniz zesyon e 

devlopman nou Sekter Lapes.  
 Sa Prozedlwa i reprezant 

en letap enportan dan aliman 
nou pratik avek nonm 

enternasyonal, standar e pli 
bon pratik. Asir litilizasyon 

dirab nou resours maren pou 
nou zenerasyon fitir.  

Etablisman en Lotorite 

Lapes, Lotorite dedye pou 
siperviz Sekter Lapes i en 

mezir progresif ki pou aport en 
striktir, lekspertiz, 

responsabilite ki vreman 
neseser dan sa lendistri 

dinamik.  
 Ler nou asire ki lapes pe 

ganny zere dan en fason dirab 

nou pe protez lasante nou 
ekosistenm maren e mwayen 

pou viv bann dimoun ki depan 
lo la.  

Mr Speaker, sa Lotorite 
ki pe ganny propoze avek 

laksan lo lendepandans 
finansyel e responsabilite 

koman en antite ki pa depan lo 
Bidze, i en laprev langazman 

dan bon gouvernans ek 
transparans.  

Ler nou aliny sa 
provizyon avek Public 
Enterprise Act 2023 epi 

soumet li anba sipervizyon 

Komisyon Sirveyans 
Lantrepriz Piblik, nou pe 
prepar en letap pou regulatory 

body ki responsab en efikas 

pou deservi lentere nou 
nasyon.  

Koman en Leta Zil Sesel i 
depan en kantite lo resours 

maren pou plizyer laspe son 
lekonomi, kiltir e nouritir. 

Sekter Lapes i zwe en rol 
enportan pou donn sekirite 
alimanter, mwayen pou viv e 

loportinite ekonomik pou nou 
pep.  

Nou diversite biolozik 
maren i ris ki antour nou zil. I 

pa selman siport nou Lendistri 
Lapes lokal me i osi egalman 

atir touris atraver lemonn. 
Kontribye dan en fason 

signifikan dan Sekter Touris 
dan pei. Deplis resours maren 

i esansyel pou bann pratik 
tradisyonnel, lidantite kiltirel, 

kolizyon sosyal parmi Lepep 
Seselwa.  

Etandonnen lenportans 
resours maren pou Sesel Mr 

Speaker, i alor enperatif pou 
zer e devlop sa bann resours 

dan en fason dirab pou asir zot 
vyabilite a lonterm e byennet 

zenerasyon prezan e fitir.  
Etablisman Lotorite 

Zesyon ek Devlopman Lapes 
atraver sa Lezislasyon ki pe 

ganny propoze i en letap 
pozitiv dan direksyon pou 
attend lobzektif dan 

promouvwar en fason 

responsab pou zer nou 
lanvironnman maren, siport 

krwasans Sekter Lapes e 
protez lentere nou dimoun ki 

konsernen dan sa demars.  
An adoptan bann Polisi e 

linisyativ ki aport priyorite 

soutenabilite konservasyon e 
itilizasyon responsab resours 

maren, Sesel i kapab 
kontinyen benefisye dan son 

losean pandan ki pe osi 
prezerv li pou zenerasyon ki pe 

vini.  
Fisheries Management 

Development Authority Bill, 
avek son focus lo standar 

enternasyonal e meyer pratik i 
aliny avek sa vizyon e i 

reprezant en loportinite 
enportan pou amelyor zesyon 

resours maren Sesel dan en 
fason dirab e efikas.  

Pandan ki nou anbark lo 
sa voyaz dan direksyon pou 

zesyon e devlopman lapes 

dirab i enperatif pou nou 
abord kestyon ek lenkyetid 

souleve par serten dimoun. 
Limero 1. Ki fason eski sa 

Lotorite pou asir konformite 
ek standar enternasyonal?  

2. Ki mezir ki pou ganny 
mete an plas pou enplik 
stakeholders dan prosesis pou 

pran desizyon? 

3. Ki fason eski 
tranzisyon dan sa nouvo 

Lotorite i anmenn lenpak lo 
nou Sekter Lapes? 

4. Eski Minis i kapab 
donn en legzanp bann 
provizyon spesifik dan sa Bill 

ki anliny avek Public 
Enterprise Acts? E  

5. Ki stratezi ki sa 

Lotorite pou enplimante pou 
ankouraz pratik dirab dan 

Sekter Lapes?  
Mr Speaker, pou konklir 

mon demann tou Manm sa 
Lasanble pou donn zot sipor lo 

Fisheries Management 
Development Bill. Annou sezi 

sa loportinite pou fer en 
sanzman enportan, prezerv 
nou resours maren e asir 

lavenir prospere pou Sesel. 
Mersi Mr Speaker.  

 
(APPLAUSE) 

 
MR DEPUTY SPEAKER 

Mersi Onorab Arissol, mon 
pou pas laparol aprezan avek 

Onorab Clifford Andre.  
 

HON CLIFFORD ANDRE   

Mersi Mr Speaker. Mr 
Speaker, avan mon oubyen 

letan mon pe fer mon 
prezantasyon, mon ti a kontan 

kekfwa fer en pti koreksyon an 
referans avek mon koleg.  

Bill ki nou pe pran an 

referans avek Onorab Arissol 
ki in dir, in dir Fisheries 

Management Bill be nou pe 
pran Seychelles Fisheries 

Authority, kekfwa sa authority 
ki in met management mon 

mazinen dan son 
lentervansyon. So, mon ti anvi 

zis asiste li avek sa koreksyon.  

 Mr Speaker, Minis in dir 
ki poudir 40an SFA pe al 

selebre sa lannen e sa 
Lasanble mwan koman 

Chairman Bills Committee, 
mon kontan pou être par sa 
selebrasyon an siportan sa Bill 

ki devan nou.  

I montre ki poudir Sesel 
in pas atraver en parkour kot 

in vwar, in idantifye bann 
fason ki nou kapab fer keksoz 

pli byen e an fezan sa mon 
konnen ki nou annan Joint 
Management Committee. Kot 

nou get en pti pe ki mannyer 

pou zer nou bann resours 
natirel. 

E se an prenon kont ki sa 
i an egzistans, ki en Lotorite i 

bezwen ganny reformen. Son 
non in ganny sanze, me 

selman an Kreol i apel lapes. 
Nou napa en mo pou nou dir 
fishing avek fisheries. So nou 

pou bezwen, i pou reste 

Lotorite Lapes Sesel an Kreol 
me selman an Angle in annan 

en transformasyon, en 
sanzman dan non parey in 

ganny dir dan son lobzektif ki 
devan nou.  

Mr Speaker, mon pa pou 
long lo sa Bill akoz Minis in koz 

bokou e Onorab Arissol in koz 
en pe lo bann keksoz ki 

annan. Me selman mon ti a 
kontan dir ki poudir sa Bill ki 
devan nou i pe focus lo 

soutenabilite. Soutenabilite 

diferan dimoun i pran li dan 
diferan fason.  

Me selman nou bezwen 
annan en common ground ki 

nou al lo la pou nou kapab dir, 
akoz nou pe koz lo bann resers 

syantifik osi ki ganny fer e 
normalman se rezilta en resers 

syantifik ki dir nou ki 
mannyer nou bezwen zer nou 

stok lapes pour ki i soutenab 
dan le fitir e ki zenerasyon lo 

zenerasyon i ganny sans 
benefisye.  

Letan mon pe get sa Bill 

Mr Speaker, mon vwar li enn 
ki mon konfortab avek. Mon 

konfortab avek akoz in pran 
konsiderasyon diferan keksoz 
ki annan pou fer avek en Bill 

lo sa lanpler.  

Sa Lotorite li i pa pou 
depan lo Bidze Gouvernman. 
So, okenn fonksyon ki 

Lotorite, nou a dir Seychelles 
Fisheries Authority i fer, i pou 

annan son prop resours. I pou 
kapab pran en loan, i pou 

annan lotorizasyon pou li fer 
sa e nou nou'n donn li sa 

lotorizasyon la anba sa 
lamannman, sa Act ki pe 

ganny fer ozordi. 
Alors i pou perform son 

bann fonksyon an fezan bann 
aktivite ki sa Lalwa i permet li 

fer pour ki i a kapab zer reveni 
finansyel pou li fer sir ki sa 

Lotorite i fonksyonn alaoter 
parey i devret fonksyonnen.  

Mr Speaker, andizan sa 
mon ti a kontan osi felisit 
Minis avek son lekip pou être 

prezan dan Bills Committee 

letan nou diskite, akoz i annan 
bann laspe ki nou pran an 

konsiderasyon, nou touse. E si 
i an en nesesite pou nou diskit 

en pti pe oubyen pou nou pran 
en desizyon la nou fer li. 

E sa i vreman, vreman 
enportan akoz i pa retard sa 

travay ki zot osi koman 
Legzekitiv zot oule fer sir ki i 
pas atraver Lasanble ki nou, 

nou la pou nou fer e ki i pa met 
sa retar e ki la i fer dizyenm 
Bill ki nou pe dil avek sa 

lannen. 

E mon siny lafen lannen 
nou pou annan nou apepre en 

kenzenn en ventenn ki nou 
pou’n dil avek. Savedir i fer 

plis ki enn tou le mwan ki 
mwan mon konsider sa koman 

akseptab. Me si nou kapab fer 
li plis, nou bezwen fer li dan en 

fason pli sistematik e organize.  
Avek sa detrwa mo Minis, 

mwan mon ti a kontan donn 

ou mon lasistans ki mon pou 
donn sipor sa Bill. E mon pou 

osi demann lezot, akoz lapes i 
en sekter ki konsern nou tou 

distrik menm si nou elekte 
oubyen nou proporsyonnel, 

kot nou ete i annan peser. 
E mon kontan ki mon'n 

pran laparol akoz nou fek 
ganny nou bazar la Anse Aux 

Pins, ankor enn fwa mon 
vreman kontan ki at least 

Anse Aux Pins nou'n ganny en 
bazar. Nou pa'n ganny en 

lakaz parey kekfwa Bel Ombre 
in gannyen, me selman nou'n 

ganny nou bazar e nou, nou 
en kominote peser. 

Alors, mon konnen nou 
proze lakaz pe vini me selman 

la nou pa la pou koz lo.  Nou 
la pou koz lo lapes e lapes i 

enn sekter ki preokip mwan e 
i pres ek mon leker. Mon en 
spesyalis dan Lalwa Maritim, 

alors i fer ki mon pe koz lo en 
sekter ki mon konnen e mon 

sir ki lezot, i annan bokou nou 
ki konn sa. 

E mon anvi, mon 
konnen. Mon annan mon 

koleg lot kote ki’n Minis Lapes 
letan i ti dan Gouvernman, i 
nepli, I mean Onorab Cosgrow. 

Alors, mon konnen nou 

konpetan dan sa domenn dan 
nou Lasanble, alors mon ti a 

kontan donn ou lasirans Minis 
ki mwan mon pou donn ou 

sipor. Avek sa 2 mo Mr 
Speaker, mon ti a kontan 

remersi ou. Mersi.  

(APPLAUSE) 

 
MR DEPUTY SPEAKER 

Mersi Onorab Andre. Permet 
mwan borrow en laliny ki ou'n 

servi dan ou prezantasyon la. 
Pli sistematik e organize, sa ki 

mon anvi fer avek deba la.  
So, mon pa oule ki sak 

fwa en manm pe koze, en lot 
pe lev lanmen akoz mon pa 

konnen keler nou pou arete. 
Mwan letan mon pe asiz la 
mon bezwen manage letan 

pou mon konnen si nou pou 
expend dan Committee Stage 

demen Merkredi ouswa si nou 

pou fini ozordi, i enportan mon 
konn sa. 

So, mon pa pou aksepte 

ki nek nou lev lanmen enn par 

enn e mon pa konnen kot nou 
pe ale. So, next la i annan 2 

manm ki'n lev lanmen. 
Onorab Naidu apre i pou swiv 

par Onorab Loze, Onorab 
Naidu pran laparol. 

E savedir letan i pe koze, 
letan Onorab Naidu pe koze 

tou Manm ki oule entervenir lo 
la silvouple les mon konnen 
pou mwan kapab kalkil letan 

mannyer nou pou fer sa deba. 
Mersi.  

 
HON SATHYA NAIDU  

Mersi Mr Speaker. Bonn apre 
midi Minis ek ou delegasyon. 
Bill ki devan nou, ler ou pe 

regard bann provizyon legal an 

konparezon avek sa enn ki 

nou pe al repeal, ou vwar ki 

laplipar bann provizyon i pe 
mirror an sa ki konsern sa 
provizyon de loi ki devan nou 

ozordi.  

E i annan serten lezot 
lazistaz ki'n ganny fer pou 
etablir sa laspe soutenabilite e 

osi pou etablir ki Sekter Lapes 
in evolye e alors ler nou pe 

pran kont bann laspe tel ki 
aquaculture ki provizyon pe 

ganny fer, i fer ki i annan bann 
lezot eleman dan sa sekter e 

alors Prozedlwa i senpleman 
evolye avek letan. 

E mon bezwen felisit sa 
242 travayer kot SFA, sakenn 

de zot pe pran zot 
responsabilite serye. Mon 
vwar ki SFA in, well I mean 

Fisheries Authority i en 

Lotorite ki tanzantan dan 
nouvel 8er mon vwar zot pe 

ouver bann proze atraver sa 
Lotorite partou kote dan bann 

distrik. In annan bokou 
devlopman ki'n ganny fer. 

E mon panse sa i baze lo 
sa lagreman sa laspe 

komersyal dan sa lagreman 
avek EU ki'n kapab permet 

bann proze ganny fer e alors 
mon bezwen felisit tou bann 

endividi ki enplike. Depi Minis 
ziska tou bann lezot travayer 
ki'n zwe en rol tre enportan 

pou materyaliz bann proze. 
E SFA parey nou'n fer 

resorti 242 travayer ler me 
mon regard zot website. 

Felisitasyon zot annan en bon 

website, i en keksoz ki pa tou 

Lotorite i annan e alors sa i en 
bon pa de lavan.  

Ler mon pe regard zot 
divizyon, Port and 

Management Development, 

Aquaculture, Product 
Development and Quality 

Assurance Department, 
Fisheries Infrastructure 

Project, Monitoring Control and 
Surveillance, Fisheries 

Research, Fisheries 
Management. 

E apre servis zot donnen 
certificate of authorization, 

boat owners fisherman 
registration, fisheries loan, 
Fisheries Scheme, fishing 

license, en ta divizyon e en 

kantite an term servis. 
E pou vwar ki zot pe fer 

zot mye posib pou pa met en 
fardo lo Leta atraver Bidze zot 

en antite ki otosifizan dan en 
serten sans, ki zot pa budget 
dependent e sa i en tre bon 

keksoz. 

E mon rapel dernyen fwa 
ler zot ti pe koz lo bann PEMC, 
ler nou ti pe regard zot. SFA ti 

enn bann Lotorite ki ti'n pey 
en dividend, so i montre 

klerman poudir i en Lotorite ki 

pe bouze avek letan.  
Mwan mon napa gran 

issues avek sa Bill e lo kote 

bann divizyon, enn bann 

divizyon ki enportan se sa 
laspe resers e se resers ki 

determinen ki mannyer eski 

nou pou eksplwat nou 
resours. 

E mon felisit tou bann 
endividi ki enplike dan sa 

domenn akoz parfwa i annan 
bann rezilta ki ganny prodwi 

ki pa neseserman favoriz 
lentansyon bann peser e i 

kapab annan bann keksoz ki 
pa neseserman popiler.  

Me selman desizyon pou 
bezwen ganny pran ler nou pe 

pran ka avek nou 
lanvironnman e nou 

Gouvernman i en 
Gouvernman ki fermeman 

krwar dan proteksyon 
lanvironnman. 

E mon asire poudir ki ler 
nou pe regard bann resers ki 
ganny fer si fodre nou met en 

poz lo en serten desizyon pou 
kapab fer sir ki the stock 
replenishes, napa naryen mal. 

E an zeneral mon oule zis 

dir felisitasyon pou tou bann 
travayer, kontiny sa bon 

travay. Mersi.  
 

(APPALUSE) 
 

MR DEPUTY SPEAKER 
Mersi Onorab Naidu. E parey 

mon ti'n dir bann Manm ki 
oule koze, ler Onorab Naidu pe 

koze endike e i annan 4 Manm 
ki'n endike zot oule koze. 

Onorab Cosgrow, Onorab 
Aglae, Onorab Pillay, Onorab 

Loze ou ti'n lev lanmen ou? Wi 
you are next on the list actually 

e apre i vin Onorab Woodcock. 

So, ti napa ankor savedir nou 
lalis i fermen. Very well. 

Onorab Loze you are next.  

 
HON JOHAN LOZE 

Mersi Mr Speaker. Mr 
Speaker, kote nou ete an se 
moman fas a sa size ki lo latab 

devan nou ozordi? 
Mondyalman bann topik ki ou 
vwar pe trend se prezervasyon 

ekosistenm maritim, mentenir 

biodiversite maritim e 
konservasyon bann lespes 

maritim. Sa i bann pwen for ki 
sorti enternasyonalman.  

En lot size ki monte ase 
for ankor, menas e la nou pe 

koz bann menas ki swa 
klimatik ou lezot sirtou 

klimatik. Be Sesel nou annan 
nou en problenm partikilye 
avek illegal fishing.  

E lot size osi ki lemonn 

pe sey dil avek pou bann pei 
maritim parey Sesel, se 
lentrodiksyon bann nouvo fish 

capture technology e opening 
up bann nouvo fishing 

grounds. E rezon pou bezwen 
open up nouvo fishing grounds 

se zisteman sa, mon pa 

konnen si mon pou dir 
lefikasite SFA.  

Parey nou pe vwar, bazar 
dan tou distrik pe ouver. 
Kannot pe ganny fer available 

atraver loan e bann diferan 

lenstriman finansyel e presyon 
i ganny mete lo bann stok 

pwason ki lo lakot.  

So, sa dernyen pwen ki 
mon'n leve lentrodiksyon fish 

capture technology avek 
opening up nouvo fishing 

grounds i posibleman the way 
forward ki nou pou bezwen 

eksplore. E Mr Speaker, kote 
SFA i ete li. So, enter SFA ki pe 

ganny son 40an à la fleur de 
son âge e dan en lemonn kot i 

annan en lanfaz lo 

prezervasyon ekosistenm 
akwatik.  

E nou Lezislasyon devan 
nou se pou en Lotorite Lapes. 
Be Sesel, étant sa pei ki i ete, i 

pa pou sirprann personn mon 

krwar pou konnen, konpran ki 
SFA. Sa lenstitisyon, sa 200 
ekek staff ki travay laba, zot 

parmi bann primary experts ki 

Sesel i annan lo sa bann size 
ki mon'n nonmen.  

Si sa pei i annan li en 
lespwar pou avans devan lo sa 

bann dosye, se zisteman 
posibleman gras a SFA, par zot 

konesans, leksperyans e sa 
pool dimoun ki zot annan pe 

travay laba.  
So, ki son prezervasyon 

ekosistenm maritim, ki 
mentenir biodiversite maritim, 

ki swa konservasyon bann 
lespes. Personnelman mon 
napa okenn traka ki SFA i pou 

fer son bout lo sa bann size. Lo 
kestyon bann menas ki nou 

pei i fer fas avek klimatik 
ouswa lezot. La osi mon 
konnen bout ki tonm kot SFA, 

zot en lorganizasyon ki pou fer 
zot mye.  

Posibleman sa dernyen 
pwen ki mon'n leve, fish 
captured technology. I nouvo. 

Fish captured technology avek 

opening up new fishing 
grounds sa, i a prouv en pe pli 

challenging. I a pran plis letan, 

be sa ki arive letan ou konnen 
ou annan dimoun konpetan. 
The right people, doing the right 
job. Pli ki problenm i 

challenging, pli ki ou espekte 

ganny en solisyon. 
Alors personnelman 

mwan, mon santi posibleman 
ki Lezislasyon ki devan nou i 

met nou an realite avek sa 
bann keksoz ki mwan mon'n 

nonmen. Mon'n al dan bann 
lezot keksoz ki posibleman i pa 
strikteman antre dan Bill, 

ekrir dan Bill I mean. Be mon 

ti oule aborde ki mannyer 
mwan mon vwar sa Bill i pe 
met SFA an realite, anliny 

avek larealite ki SFA i deza pe 

dil avek e ki i pou dil avek dan 
lefitir.  

So, an dizan sa Mr 

Speaker mon napa plis pou dir 

lo sa Lalwa apard ki mon santi 
ki i en Bill ki pou fer sa ki i 

annan pou fer e ki i tonm 
anliny avek filozofi maritim ki 

Sesel i bezwen e ki Sesel i 
sanpyonn pandan plizyer 

lannen. Mersi Mr Speaker.  
 

(APPLAUSE) 
 

MR DEPUTY SPEAKER 
Mersi Onorab, mon ava envit 

aprezan Onorab Cosgrow pou 
pran laparol.  

 
HON WALLACE COSGROW 

Mersi Mr Speaker. Bonn apre 
midi Minis avek ou 

delegasyon. Bonn apre midi 
tou manm e tou dimoun ki pe 

ekout nou apre midi.  
 Mr Speaker, mon pran 

laparol ozordi apre midi 
koman Manm Onorab Caucus 
United Seychelles, me osi 

koman parey mon koleg 

Onorab Clifford Andre in dir, 
koman en ansyen Minis Lapes 

dan Sesel.  
 So, Mr Speaker ler mon 
get sa Bill ki devan nou, pou 

mwan, mon vwar li i en 
formalite rather than okenn 

keksoz apard sa i en formalite. 
Akoz ozordi SFA i deza pe 

fonksyonn en pti pe parey, pou 

en pe letan i deza pe 
fonksyonn en pti pe parey sa 
Bill ozordi ki devan nou in, pe 

donn nou.  
Par egzanp SFA pou en 

pe letan i deza en autonomous 
organization, kot i pa demann 

larzan avek Gouvernman e 

mon krwar si mon pa tronpe i 
ti pe menm donn dividend 
serten dividend Gouvernman. 

I ti annan lotonomi pou 

fer bokou, bokou keksoz lo li 
menm. I ti pe hire son bann 
staff lo li menm, i pa ti bezwen 

pas atraver Public Service 

Bureau.  
So, SFA ti deza 

autonomous. Me selman mon 

krwar sa ki mon pe mazinen se 

ki legalman petet bann 
lenstriman legal pa ti 
neseserman an plas pour ki 
kapab met SFA drwat lo sa 

laliny ki i sipoze pe ale.  

 Par egzanp ti annan en 
nesesite depi avan, ti annan 

en nesesite ki ti'n ganny vwar 
pou reaziste son non akoz i pa 

ti neseserman pe reflekte sa ki 
i fer, or petet i pa ti the proper 
English term pou ganny servi 

pou son non. Parey mon'n dir 

ankor i en pe letan i pa dan 
budget dependent entity. 

E ankor la avek sa Lalwa 
ki pe vini i pou en 

lorganizasyon, en Lotorite ki 
ganny monitor e i tonm anba 

Public Enterprise Monitoring 
Commission.  
 So, sa Lalwa li menm 

parey mon dir i zis pe formaliz 

serten provizyon legal pou fer 
sir ki SFA i tonm anliny avek 

bann lorganizasyon bann 
antite en pe parey li.  
 En disant ça Mr Speaker, 

mwan mon ti a kontan dir 2 pti 

parol en kou apre midi lo e 
annefe mon ti dir sa dan Bills 
Committee ler mon ti pe fer 

serten lentervansyon. Petet ki 
mannyer mon krwar SFA a sa 

pwen apre 40an ti devret ete.  

E sa i baze lo serten 
travay ki'n deza ganny fer dan 

lepase e serten vizyon petet ki 
mannyer SFA apre ki in fer sa 

travay pour plis ki 40an i 
devret evolye e vin en 

lorganizasyon petet pa 
konpletman diferan me bokou 

diferan avek ki i ete ozordi.  
 Parey bokou Lotorite Mr 

Speaker, mazorite Lotorite 
ozordi pa provide bann 
fonksyonn servis. SFA i enn 

bann very few e la apre midi 

nou fek pe get enn, en Lotorite 
ki pe kas son servis avek son 

regulatory part. SCAA 
evantyelman pou vin devan 

Lasanble. 
Si mon pa tronpe Ports 

Authority osi pe fer menm 

zafer, be SFA nou vwar li apre 

40an i mentenir menm 
trazektwar, i mentenir menm 

larout e i kontinyen koman en 
Lotorite regilatwar e osi koman 

en lazans dan en sans kot i 
provide serten servis avek 

lakominote lapes.  
 Selman, mwan mon ti pe 

espekte Mr Speaker ki petet 
SFA or bann dimoun ki pe 
oversee SFA ozordi, ti ava en 

pti pe al dan sa laliny kot zot ti 

ava kit sa bann fonksyon 
regilatwar SFA anba sa 

Lotorite e i annan bokou lezot, 
bann lezot keksoz ki SFA i fer 
par egzanp manage bann por 

lapes, donn ice - vann ice 

pardon, vann bann lekipman 
lapes ensidswit eksetera, 

eksetera.  



Verbatim Report NAS Sitting Tuesday 09th July, 2024 
 

93 
 

Mon pou mwan, mon 
krwar sa en servis petet swa 

prive, swa dan en Lazans 
Gouvernmantal, en parastatal 
par egzanp Ports Authority ki 

deza pe manage bann ports e 

fer li vin en aktivite bokou pli 
efikas ki i ete. 

Mon pa pe dir i pa efikas 
me selman posibilite pou fer li 

vin bokou, bokou pli efikas ki 
i ete ozordi. Me selman 

malerezman nou pa'n vwar, i 
pa en gran problenm me 

selman en konsiderasyon pou 
le fitir akoz mon krwar dan sa 

laliny ki nou devret ale e 
konsantre, SFA i konsantre 

bokou lo bann servis 
regilatwar.  

E ozordi Mr Speaker, SFA 

i annan serten challenges 
menm si Act i pe dir nou 

poudir zot oule etablir en 
Lotorite ki oversee the 

sustainable management and 

development of the fisheries 
sector e zisteman parey sa ki 

mon'n dir, sa bann bout servis 
ki atase avek SFA i fer li en pti 

pe difisil pou zot kapab deservi 
sa fonksyon ki zot in nonmen 

la.  
Par egzanp ozordi 

Onorab Loze in koz en pti pe 
lo. Bann fonksyon ki zot pe fer 
ki pe increase zefor lapes, par 

egzanp diferan dimoun i vwar 

li diferan fason. Par egzanp i 
annan dimoun i get sa servis 

bazar koman en akse pou 
piblik kapab ganny pwason, 

pou vin aste zot pwason dan 
en fason pli izyenik. 

Me bann dimoun ki dan 
domenn lapes, i annan 

domenn soutenabilite i dir ou 
pli ou met plis akse par egzanp 

bazar, par egzanp ou donn plis 
loan konsesyonnel. Par egzanp 
ou donn loan lo bato 

konsesyonnel eksetera, 

eksetera ou pe dan en sans 
donn dimoun plis loportinite 
pou lapes plis, pou al deplete 

plis sa stok.  
So apre ou menm ou, ou 

pe donn sa bann konsesyon 

ou pe fer sa bann zafer. Me 
prezan apre ou menm ou 

koman en Lotorite ou pe regle. 
So, mon krwar si ou konpran 

akoz mon dir ou mon krwar sa 
2 fonksyon ti devret petet 

separe e les enn al fer enn, al 
fer lot ou pou kapab pli byen 

regle li la.  
So, e apre letan ou asize 

ou mazinen osi Mr Speaker, 
pou le moman nou annan nou 

bann lapes tradisyonnel, lapes 
semi-industrial. Nou annan 

nou lapes banbara, lapes 
oumar, apre napa lezot 
fisheries ki'n ganny devlope.  

So, tou zefor tou bann 

dimoun ki dan sa domenn 
lapes pe focus lo sa 4, 5 fishery 

ki la e i met en presyon lo 
sirtou plato Mahe, sirtou bann 

lespes ki ozordi nou pe 
komans tande poudir i 

komans vin swa an 

disparisyon swa threatened 

parey nou dir an Angle.  
So, mwan mon ti ava 

kontan Mr Speaker ki Minis 
avek son tim SFA i petet i 

mazin seryezman lo sa bann 
pwen ki mon'n mete e mazin 
pou evantyelman apre 40an ki 
SFA in deservi son fonksyon, 

son manda. Mazin pou al en 

pe pli devan, pli lwen an term 
soutenabilite, an term 

management sustainable 
management of fisheries Sesel 

pou nou kapab separ bann 
fonksyon e fer SFA vin sa real 

Lotorite regilatwar ki mwan 
mon santi petet i devret ete.  

So. avek sa Mr Speaker 

mon napa gran problenm avek 
sa Bill ki'n etablir sa Lotorite 

apard sa 2 pti zafer ki mon'n 

dir. Avek sa mon ava remersi 
ou e mon ava esper Minis ek 
son larepons. Thank you.  

 

(APPLAUSE) 
 

MR DEPUTY SPEAKER 
Mersi Onorab Cosgrow. 

Laparol aprezan i pou Onorab 
Aglae.  

 
HON EGBERT AGLAE 

Mersi Mr Speaker. Mon a dir 
bonzour panel ki devan. Bonn 
apre midi sorry.  

Mr Speaker, mon pa pou 
tro long lo sa Bill, me selman 

mon krwar i enportan pou 

anmenn serten klarifikasyon 
ouswa demann serten 

klarifikasyon an menm tan ki 
nou bouze lo sa Bill.  

I kler ki SFA pe al selebre 

son 40an depi son egzistans. 
In zwe en rol vreman 
enstrimantal dan devlopman 

lapes Sesel, ki swa dan son 
baz komersyal e osi lo son baz 

resers avek proteksyon. 
E nou bezwen rekonnet 

sa. E osi mon partaz sipor 
avek bann travayer ki travay 
dan sa SFA laba e dan laliny 

kot i konsern nou Lendistri 

Lapes. Ki i en pilye ase 
enportan ekonomikman pou 

anmenn reveni pou pei.  
 Me osi mon konstate ki i 

enportan osi pou annan bann 
rol ek regilasyon ki kapab 

siport sa sekter, akoz parfwa 
ou tann dir poudir nou 

Lendistri Lapes i an kestyon lo 
an term soutenabilite. 

Tanzantan dan nouvel 
ou tann bann lanons ki ganny 
fer ouswa bann reportaz ki pe 

koz lo la kantite lespes ki pe 
ganny trouve dan nou lanmer. 

Bann ki swadizan pe komans 
vin anvwa disparisyon. Zot 
stok pe ganny deplete, la 

kantite ki bann peser i 

anmenn ater in diminyen, nou 
annan lefe sanzman klima osi 

ki pe zwe en rol. 
Tousala i bann eleman 

mon krwar ki enportan pou 
nou mazin lo la letan nou 

mazin nou Sekter Lapes.  
E si nou pa fer atansyon 

byensir nou riske pas parey 

serten bann pei ki'n dan zot 
delo zot in vwar en gran 

rediksyon. Dan zot lanmer 
bann stok pwason e i annan 

bann pei osi ki’n pran bann 
mezir ki'n redres ouswa zot in 

fer tournen, retournen baze lo 
bann Polisi lo bann regilasyon 

ki zot in vin an mars - met an 
mars pou kapab rearanz zot 

bann stok pwason avek bann 
Polisi ouswa regilasyon ki zot 

in met an pas.  
 Dan Bill li menm letan 
mon pe gete SFA mon vwar 

poudir i annan 3 rol prensipal 

ki zot pe donn li la en, i annan 
rol regilater an menm tan zot 

pe anmenn en rol komersyal 
avek li e lot rol se sa rol resers.  

Resers pou li kapab 
advice Gouvernman parey dan 
Bill i dir. Kan ki pou moman 

letan apropriye pou pran bann 

desizyon ouswa si bann 
desizyon ki Gouvernman i 

pran li menm li baze lo sa 
Sekter Lapes i relevans ouswa 
i fer sans pou kapab regard sa 

sekter an totalite li menm.  
 Me parey mon koleg 

Onorab Wallace Cosgrow in 
met devan. Mon osi mon en pti 

pe konsernen lafason ki sa 
kantite pouvwar ki nou pe 
donn sa Fisheries Authority la, 

ok. 

Letan nou pe regard 
lapes li menm, parfwa mon 

konpar li en pti gin avek nou 
bann fermye osi. Dan lepase 
nou'n annan en Lotorite SAA 

ki ti zer Seychelles Agricultural 
Agency. Ki ti zer bann 

konponan ki annan pou fer 

avek fermye.  
Me li i ti reste li sof lo en 

laliny. Sa sete pou fer 

regilasyon e osi asiste fermye 
dan devlopman lagrikiltir. I pa 

ti neseserman antre dan sa 
bout komersyal sof ki i ti gard 

en stor lagrikiltir kot ti annan 
bann langre ladan, ok.  
 Me dan konteks SFA li i 

diferan la nou pe regarde, akoz 
dan Bill pe permet li fer bann 

diferan aktivite komersyal. 

Letan mon vwar, konmsi mon 
vwar li en pe vast mon. Letan 

ou pe donn li pouvwar anba 
Powers of the Authority (5); - 

I dir i kapab engage in 

any activity either alone ouswa 

avek bann antite ouswa avek 
bann departman e menm 
bann body enternasyonal ki 

pou fer relevans avek Sekter 

Lapes.  
Mon napa problenm ek 

sa mwan, me selman nou 
bezwen osi annan en 

distenksyon lo kalite aktivite e 
limitasyon osi. Nou pa kapab 
vwar SFA pe antre an direk 

konpetisyon avek the Private 
Sector. I sipoze la pou li ed 

okenn bann endividi ouswa 

biznes ki'n antre dan Lendistri 
Lapes. Siport zot, pou zot 

kapab kontinyen devlope, pou 
zot kapab anmenn reveni pou 

pei.  

Mon pa ti a swete vwar 
SFA, akoz ladan menm ou'n 

dir poudir SFA i kapab 

operate, own, operate and 
charter any vessel. Konmsi 

nou bezwen kler dan sa bann 
laliny, ki kalite aksyon 
komersyal ki li i pou al antre 
ladan, eski pou vwar SFA 

demen pe lwe bato avek 

endividi, ouswa pou bann 
rezon syantifik resers ki i 

kapab donn son bato, lwe sa 
lorganizasyon.  

Konmsi mon anvi kler lo 
la. Akoz mon pa ti a swete li i 

pe antre direk konpetisyon 
avek nou Sekter Prive. Akoz 

nou mazinen poudir i pou pli 
avantaze akoz tou resours i 

avek li, tou konesans i avek li. 
Tandis ki sa endividi li ki'n al 
pran en gro loan, i kapab vwar 

li dan problenm demen ok. Sa 

i en lot pwen.  
Lot pwen ki mon anvi 

refer sorti, se la ki pou annan 
sa bann kalite sanzman 
anyway SFA i deza pe fer sa 

bann serten pratik an term 

kapasite, an term resours 
imen ki zot pe konsevwar nou 

la? 
Eski pou annan bann 

sanzman dan 

ladministrasyon. Akoz deza la 
ou pou annan en Board ek en 
Lotorite. Eski bann staff li 

menm li prezan li menm li i 

pou bezwen pe vwar li pou 
annan bann additional duties 

ki pou ganny donnen. Ouswa 

pou annan bann seksyon ki 
pou bezwen ganny formen pou 
kapab meet bann kriter azour 

avek regilasyon.  

Lot pwen Mr Speaker, i 
konsern aquaculture. Mon 

krwar i enportan sa size 
aquaculture akoz i pe vin en pti 

pe pli, nou pe tan li en pti pe 
pli souvan konmela sa. 
Aquaculture.  

E nou konnen poudir zot 

in deza komanse, ti annan 
Lalwa ki ti ganny met devan 

nou dan Lasanble koman pou 
kapab permet sa ki enterese 

antre dan sa biznes 
aquaculture.  

Letan mon pe regard 
aquaculture li menm li, Minis 

mon konnen poudir i annan 
en devlopman ki zot pe vin fer 

dan mon distrik kot i konsern 
aquaculture e mon'n demann 
ou bann staff pou annan en 

pti pe langazman avek distrik 

pou nou kapab konnen lo ki 
magnitid sa proze pou ganny 

fer e ki son retonbe e osi ki son 
lenpak. Nou ti a kontan konn 

sa. 
Akoz nou pa zis swete 

vwar bann pti setup ki'n ganny 

fer aquaculture e ki apre i koz, 

komans koz en danze 
lanvironnman li menm. Akoz i 

annan son bann reperkisyon 
ki antase avek aquaculture. So, 

sa bann keksoz nou bezwen 
fer li kler. 

En lot pwen se conflict of 

interest dan Bill. Mon krwar i 

enportan pou nou ganny en pe 
leklersisman letan nou pe koz 
lo conflict of interest.  

Mon konpran pe fer 

referans avek bann Manm, Sef 
Egzekitiv, bann office bearers 

ki pou dan Lotorite. Eski la ou 
pe dir nou poudir, akoz SFA ti 
deza annan son Board e lo son 

Board sa ki mwan mon 

konnen, i annan dimoun ki 
annan biznes dan fisheries li 

menm.  
Eski nou pou dir sa i en 

conflict of interest ouswa nou 

pe get li dan en lot kalite fason. 

Mon ti a kontan sa 
leklersisman, si en staff ki 

travay anba ou 
ladministrasyon li i deside 

annan son bato petet i deside 
fer serten aktivite ki kapab 
relye e tie in avek louvraz ki li i 

pe fer. Eski nou pou konsider 
sa conflict of interest?  

Konmsi mon ti a kontan 

nou fer kler lo la pangar 
demen nou tann entel i laba, 

selman i pe fer biznes avek son 
prop lorganizasyon ki li i 

travay avek. Ouswa, in ouver 
en pti lakonpannyen menm si 

pa lo son non i pe fer sa bann 
aktivite.  

So, we need to be sure ki 

mannyer nou pou defini sa 
conflict of interest pou anpese 

ki i annan sa ki nou apel 

koripsyon alavenir.  
So, avek sa Mr Speaker 

mon krwar sa i mon 
leklersisman ki mon ti a 

kontan gannyen an term sa 
Bill. Sa Bill li menm li mon 

kapab dir napa naryen ki mon 
kapab dir as contention, me 

selman mon bezwen sa bann 
klarifikasyon. Mersi.  

 
MR DEPUTY SPEAKER 

Mersi Onorab. Nou'n ariv 
preski 3er edmi, e tou bann 

entervenan ziska prezan 
maksimonm ki'n koze 10 

minit. 
So, la letan nou pou pran 

break nou pou retournen 4er e 

i reste nou zis 2 Manm, 

Onorab Pillay apre Onorab 
Woodcock. So, mon swete ki 

tou bann entervansyon i osi 
dan sa time limit so nou kapab 

fini a ler. Nou ava zwenn 4er.  
 

(BREAK) 

 

MR DEPUTY SPEAKER 
Welcome back tou dimoun e 

bonn apre midi bann ki fek 
zwenn nou. Nou dan staz deba 
lo merit zeneral Bill ki devan 

Lasanble Nasyonal. Seychelles 
Fisheries Authority Bill, 2024. 

Prosen entervenan lo lalis se 

Onorab Pillay.  
 

HON SEBASTIEN PILLAY 
Mersi e bonn apre midi tou 

dimoun. Mon'n ekout 
atantivman prezantasyon 

Minis lo sa Prozedlwa ki'n ariv 
devan Lasanble Nasyonal. 

E premyerman mon pou 
komans par dir ki i bezwen 

annan en Lotorite Lapes Sesel. 
Nou napa swa, akoz lapes i en 

parti entegral pa zis nou 
lekonomi me nou kiltir e i 

bezwen annan en dimoun, 
Lotorite, en lorganizasyon ki li 

i fer provizyon pou annan 
bann doit de regard, met an 

plas bann striktir neseser, 
etablir bann sistenm anba ki 

sa lendistri si oule i 
fonksyonnen.  

Me tradisyonnelman osi 
son lenpak ki li i annan lo nou 

bann kominote.  
Mon pou sey fer mon 

prezantasyon an 
konsiderasyon sa bann 

diferan eleman, premyerman 
son eleman tradisyonnel e 

kiltirel ki lapes i annan pou 
nou, son lenportans. 

Dezyenmman son laspe 

ekonomik e lenportans ki i 
annan pou nou lepanouisman 

e devlopman nou pei e 
trwazyenmman an sa ki 

konsern kreasyon lanplwa e si 
oule devlopman nou bann 

resours imen ki nou annan. 
Akoz apre tou nou en pei 

antoure par lanmer e parey 
mon'n dir lapes i form en parti 

entegral nou pei.  
Premyerman, mon'n 

ganny loportinite pou mon pas 
dan sa Lalwa e mon'n regard 

bann provizyon ki pe 
anmennen. Mon napa gran 

konsern an se ki konsern sa 
bann provizyon. Me selman 
lefe i reste ki i annan serten rol 

ki SFA pe zwe ozordi ki Minis i 

bezwen pli byen defini pou nou 
dan son right of reply.  

 Premyerman, an sa ki 
konsern sa laspe kiltirel ek 
tradisyonnel. Parey nou tou 

nou konnen nou annan sa ki 
nou apel lapes artizanal e se 
SFA li menm ki provide bann 

striktir ki an plas si oule 

premyerman lo en pwennvi 
lenfrastriktir, i met an pas 
bann bazar bann  gear store, 

ice plant ki permet bann peser 

ki pratik lapes artizanal pou li 
fer pou zot kapab fer sa ki zot 

fer. 
 An menm tan SFA osi i 

bezwen met an plas bann 
regilasyon ki protez pa zis sa 

bann peser ki pratik sa kalite 
lapes, me osi bann nespes ki 

sa bann peser i lapes.  
Par egzanp nou'n vwar 

resaman SFA in entrodwir en 

mezir en grander bann 
pwason demersal fish bann 

pwasondfon, parey bourzwa e 

menm grander zob. Bann 
pwason ki si oule i annan en 

lenportans komersyal 
enportan e si nou overfish zot 

demen nou bann zenerasyon 
fitir pou zis vwar bourzwa dan 

en portre oubyen zob dan en 
portre oubyen dan en video, e 

nou pa pou kapab lapes enn 
dan nou pei.  

 Ler mon vin lo sa pwen 
Mr Speaker, mon ti a kontan 

ki Minis i klarifye pou nou 
bann rol ki SFA par egzanp ki 

pe zwe an relasyon par egzanp 
avek fuel concession.  Ki pe 

zwe avek lanrezistreman bann 
bato, ki pe zwe avek 

lanrezistreman bann peser. 
Eski i pou ranforsi striktir ki 

annan an plas an sa ki 
konsern sa? 

 Parey nou konpran, 
Lalwa pa pou rezourd bann 

problenm ki egzistan. Par 
egzanp i annan plizyer 

konsern ki annan labi lo bann 
mezir ki Gouvernman i met an 

plas kot par egzanp an sa ki 
konsern konsesyon fuel, ou 

annan bato ki zis bato lo non 
me pa zanmen al lapes. Me 
selman i annan bann claims ki 

ganny fer pou bann konsesyon 
fuel e partou kot ou pase dan 

bann kominote ou tann bann 

peser koz avek nou lo la.  
 Dezyenmman, nou pe 

komans vwar ptitapti bann 
landrwa, bann encourage kot 

bann peser i servi i komans 
vin crowded. En kantite bato 
pe ganny mete e la i an en mix 

ant bato plezan sye, bann 
dimoun ki fer recreational 

fishing mon napa problenm 

avek sa. Mon menm mwan 
mon fer li personnelman.  

E lezot dimoun ki bezwen 
fer lo koman zot gannypen. 

Savedir zot pouvwar, zot 
travay pou zot kapab ganny 
zot lavi. Me ler mon'n regard 

Lalwa, mon pa vwar ki 
mannyer SFA in separ sa 2 

segment.  

Mon konnen poudir anba 
Fisheries Act nou fer en 

separasyon pou recreational 
fishing e nou met an plas bann 

mezir ki préconisé pou lapes 

rekreasyonnel. 
Me lefe i reste ki lapes 

rekreasyonnel ozordi i annan 

en potansyel enportan pou 
nou pei e ou pa kapab zis get 
li koman en sport me nou 

bezwen get li koman en parti 

entegral nou Polisi an se ki 
konsern tourism e lenpak ki sa 

i kapab annan lo nou 
lekonomi. Me an retour lenpak 

ki sa i kapab annan lo nou 
lanvironnman.  

Mon ti a kontan kler ki 
rol ki SFA pou zwe koman en 

Lotorite an relasyon ek sa akoz 
mon ganny en tandans pou 

mon vwar, pou mon krwar 
petet mon mal. Ki sa Lalwa pe 
prekoniz rol SFA pirman from 

en perspektiv manage lapes lo 

en nivo komersyal. E mon pa 
ti a kontan krwar poudir sa i 

leka. 
E ler mon dir sa, mon'n 

fer en letour pou mon regard 
Fisheries Act 2014 ki ankor 
annegzistans until ki i ganny 

repeal e mon ti a kontan ki 

Minis i pronons son lekor lo la. 
Si pou annan en repeal Lalwa 
sa Fisheries Act ki egziste, 

akoz Lasanble ti ganny en 

Fisheries Aquaculture Bill 
resaman me ki ti ganny 

retournen kot Gouvernman 
akoz pa ti pase e ti annan 

bann travay ki sipoze ganny 
fer lo la.  

Anba Fisheries Act li 

menm i fer provizyon pour ki 

Minis i annan serten pouvwar. 
Apard bann lezot pouvwar ki 
Minis i annan anba Fisheries 

Act se pour li apwent bann 

zofisye sa Lotorite.  
Sa Lalwa ki devan nou la 

ki nou pou pase koman 
Lasanble Nasyonal pe dir ki se 

sa Lotorite ki pou annan 
pouvwar pou li apwent son 

bann prop zofisye. Eski Minis 
pou dir avek nou ki until ki zot 
retourn avek sa Fisheries Act 

pou aranz li, sa Lalwa ki la pa 

pou ganny met an aplikasyon 
zisteman akoz i pou annan en 

konfli ant rol Minis anba 
Fisheries Act e rol Minis anba 

sa enn Lalwa ki la.  
An sa ki konsern sa 

Lalwa ki la, Minis i kouraman 
pe donn bann Lotorite bann 

direksyon Polisi. Me ler nou 
regard Fisheries Act li menm 

Minis i annan en rol pli larz ki 
i zwe e i annan en rol pli 

enportan. 
Dezyenm eleman ki mon 

ti a kontan ki Minis i pronons 
son lekor lo la, i konsern 
Appeals Board anba Fisheries 

Act. I annan en Board ki ganny 

etablir e i ganny apwente par 
Prezidan anba Fisheries Act ki 

li son rol se pou li regard en 
laplikasyon. E parey nou'n 

vwar, anba sa nouvo Lalwa 
SFA pou annan pouvwar pou 

li grant bann licenses oubyen 

bann permi.  
 Mon ti a kontan ki 
Gouvernman i vin kler, eski 
nou pou annan en body 

outside SFA ki pou en 

appellate body ki en dimoun ki 
son license pa'n ganny granted 

par SFA pou kapab al appeal 

kot sa dimoun.  
 Si nou pou annan sa 
body ki pou ganny kree, par 

egzanp ozordi i ganny kree 

anba seksyon 38 anba Lalwa 
Fisheries Act. Si nou pou 
annan sa body ki ganny kree, 

mon ti a kontan kler konmsi ki 

mannyer nou pou armoniz sa 
2 rol e ki mannyer SFA pou 

ganny sa lotonomi vreman ki 
sa Lalwa i annan lanbisyon 

kree. Pour ki nou annan en 
Lotorite Lapes ki dan li menm 
i kapab fer regilasyon serye lo 

bann, lo sa Sekter Lapes an 
zeneral e tou son bann eleman 

ladan?  
 Mon pe petet mazinen ki 

sa pou vin dan lamannman ki 
pou vin dan Fisheries 
Aquaculture Bill an vi ki nou 

pa ankor war sa Bill dan son 

versyon final, me nou pe 
regards sa enn ki la. 

Mon krwar i neseser pour 
ki sa i ganny pran an 
konsiderasyon in drawing up 

the Fisheries Aquaculture Bill 

pou asire ki si demen mwan 
mon en operater ki'n apply 
avek SFA pou ganny en license  

e mon license in ganny 

rejected dan okenn fason, mon 

bezwen kapab parey tou 
prosedir i egziste anba bann 
Lalwa annan en appeals 

process ki mon kapab swiv 

pou mon kapab regarde si 
desizyon SFA in ganny fer dan 

en fason ki korek.  
 Dezyenm vole mon 
lentervansyon Mr Speaker, i 

konsern si oule en pti pe bann 
provizyon ki annan pou fer 

avek bann dimoun ki pou form 
par Lotorite Lapes Sesel.  

Mon krwar ozordi Sesel i 
trouv li dan en sityasyon kot 

malgre nou annan dimoun 
konpetan, me mon santi 

poudir nou devret kapab 
annan plis dimoun ki 

konpetan dan domenn lapes.  
E plis dimoun ki aktiv dan 

domenn lapes. 
 E malerezman sa ki nou 
pe vwar se ki, ki mannyer SFA 

konman en Lotorite i kapab 

osi ede pou si ou le sanz 
konteks ki mannyer nou vwar 

lapes. E dan fason ki bann 
nou train, nou kree posibilite 
pou dimoun train pou vin dan 

domenn lapes, ki swa lo nivo 

konman en syantis ouswa pou 
partisip aktivman dan 
devlopman lapes li menm par 

kree bann konpannyen.   
 I enportan pou dir sa Mr 

Speaker, akoz ler nou regarde 
ozordi apard ki nou annan 

bann amater Seselwa ki pe fer 
semi endistriyel, nou annan 

bann konpannyen Seselwa ki 

deal bycatch.  Nou devret 

annan en relev.  I enportan ki 
nou annan en relev. 
 Akoz bokou bann 

dimoun ki ozordi pe fer lapes 
semi endistriyel i bann 

dimoun ki’n ladan pandan 
bokou lannen.   

 E demen si ou annan sa 
bann akter ki’n la pandan 

bokou lannen ek bokou 
leksperyans i kite, ou bezwen 

kapab osi asire ki ou annan en 
lot zenerasyon Seselwa ki form 

parti sa aktivite. 
 Dan labsans en lot 

zenerasyon Seselwa form parti 
sa aktivite, ankor enn fwa ou 

pou vwar larantre plis etranze 
ki pou fer sa bann aktivite.  

 E mon krwar sa i en 
keksoz ki nou, nou bezwen 
konsidere konman en 
Lasanble going forward si nou 

oule get it right avek sa enn 

Lalwa Fisheries, Seychelles 

Fishing Authority Bill.   
 Mr Speaker, mon 
trwazyenm vole mon 

lentervansyon i plito konsern 
si oule, sa laspe lendepandans 

Gouvernman avek 
management lapes e 

regilasyon lapes.   
 Mon krwar Onorab 

Cosgrow in tous lo la.  Mon 
konnen ki veikil ki Minis i 

annan ozordi, ki Gouvernman 
i annan ozordi se servi SFA 

akoz se li ki reini bann larzan 
ki nou gannyen anba bann 

progranm sektoryel pou nou 

envestir, re envestir dan lapes.  
Sirtou lapes artizanal e li i 
regard bann license fees.  

 But at the same time SFA 
pa kapab regulate son prop 

lekor.  E mon pe vwar poudir 

Gouvernman pe propoz fer 
regilasyon atraver PEMC.  
 Me eski PEMC i konpetan 

dan sa konteks given 

spesifisite sa domenn pou 
regulate SFA?  Eski i pou 

kapab, eski i pou annan sa 
konpetans? 
 Petet i ava regulate nou lo 

en pwennvi administrative, lo 

en pwennvi organizasyonnel. 
Me lo en pwennvi son rol, son 

rol aktiv pou li kontinyen 
devlop nou Sekter Lapes eski 
PEMC pou annan sa 

konpetans?  E ki mannyer 
Gouvernman pe propoze going 

forward pou build sa 

konpetans dan bann 
lenstitisyon ki pou exercise 
oversight lo rol ki SFA pe zwe?   

 Akoz apre tou par egzanp 
si SFA i sipoze anba son 

progranm sektoryel konstri 

bann bazar, konstri bann 
diferan landrwa.  Ou bezwen 

osi kalkile poudir plis bazar i 
vedir plis bato, plis bato i vedir 

plis lapes, plis lapes i vedir plis 
presyon lo stok ki nou annan.   

 E personn pa oule koz lo 
eski nou pou ariv en staz kot 

nou pou dir be, nou kapab 
annan tel kantite bato ki pe 

lapes a sa moman, ki swa 
perspektiv semi endistriyel, en 

perspektiv endistriyel lo nivo 
purse seiner e lo nivo 

tradisyonnel.  
 Sesel pa oule entame sa 

diskisyon akoz kiltirelman i 
vin en problenm pou tou 

dimoun.   
 Me si nou kontinyen dan 

sa laliny ki nou pe ale, nou 
pou parey bann pei parey 
Zapon, ki’n almost detri zot 

coastal waters ozordi an se ki 
konsern pwason avek over 

fishing e bokou lezot landrwa 

in pas koumsa.  
 E nou bezwen aksepte 

ozordi ki malgre bokou 
dimoun pa pou dakor avek sa, 

ki i annan serten lespes 
pwason ki ou ti pe tyonbo pli 

pre avek lakot, ki ozordi ou 
nepli kapab tyonbo. Ou pa pe 

kapab ganny li lo sa kantite.  
 E tousala i bann keksoz 

ki nou, nou bezwen konsidere 
konman en pei pa akoz,  i napa 

en konsiderasyon politik 
ladan. Akoz konman en 

Nasyon, si nou pa fer sa i pou 
annan en lenpak lo 

zenerasyon fitir. 
 So, i pou annan en laspe 
sa rol konservasyon osi ki SFA 

pou bezwen ede pou li zwe e 

partisip aktivman ladan. 
 An konklizyon Mr 
Speaker, nou pou annan 
Committee Stage ki nou ava 

swete demann Minis serten 

kestyon lo serten desizyon 
Gouvernman pou apros serten 
fason deal avek SFA dan sa 

dan lafason ki zot pe propoze.  
Personnelman mon santi ki 

zot pa’n vreman fer en gran 
departure from lafason ki 

keksoz in toultan ganny fer.  E 
mon santi poudir sa i kapab 
akoz en baryer going forward.  

Akoz ou pa’n vreman eksplor 

potansyel pou nou, wi si oule 
really sanz sa sekter. 

 Mon’n vwar Gouvernman 
i pe aktivman rod lezot 
partener, zot in al Oman, zot in 

al zot pe rod lezot partener pou 

vin partisip dan lapes Sesel, e 
rezon pour sa se akoz nou 

menm nou personnelman 
konman en pei nou napa 

kapasite pou fer li.  I pou difisil 
pou nou aquire sa kapasite 
pou fer li. At the same time nou 

bezwen regard ki lenpak sa 

pou annan lo nou. 
 So, mon ava espere pou 

ekout sa ki Minis i annan pou 
dir dan son drwa repons.  Me 

mon ti a kontan ki Minis i 
mazinen poudir going forward, 

si Sesel nou pa pran bann 
mezir serye an se ki konsern 

sityasyon lapes, nou pou 
demen vwar sa afekte nou dan 

en fason konsiderab lo 
lonterm. E se nou popilasyon, 

se nou zenerasyon fitir ki pou 
perdi.  Mersi Mr Speaker.   
 

(APPLAUSE) 

 

MR DEPUTY SPEAKER 
Mersi Onorab.  E dernyen 

entervenan lo, dan sa deba lo 

merit zeneral se Onorab Wavel 
Woodcock.   

 
HON WAVEL WOODCOCK 

Mersi Mr Speaker.  Bonn apre 
midi Designated Minister avek 

ou tim.   
 Mr Speaker sa Bill ki 

devan nou i enn ki vreman, 
vreman enportan.  Mon pa pe 
siport sa Bill non selman akoz 

mon krwar ki sa Bill i enn ki 

enportan, ki neseser. Me mon 
pe siport sa Bill osi akoz mon 

santi ki pandan sa detrwa 
dernyen lannen, sirtou 

pandan sa dernyen 3an, in 
annan bokou devlopman kot i 

konsern lapes Sesel. Sirtou 
kot i konsern lapes 

tradisyonnel, lapes artizanal 
parey bokou bann entervenan 

avan mon in koz lo la.   
 Mr Speaker, parey in 
ganny dir sa Bill ki devan nou 

menm si i paret senp, i pe 

repeal The Seychelles Fishing 
Authority pou ranplas li avek 

The Seychelles Fisheries 
Authority.   

 En Lotorite ki depi 2019 
parey Minis in fer resorti.  I 
annan son financial autonomy.  

E i pa depan lo Bidze 

Gouvernman, annefe i pe 
zener son prop reveni e i pe osi 
pey en dividend lafen tou le 

lannen si mon pa tronpe, 
Minis i ava koriz mon. An 2021 

SFA ti pe pey en dividend R75 

milyon an 2021, Minis i ava 
koriz mon lo la.   

 Sa Bill parey in ganny 

dir, i pe fer lapes vin pli , kot 
lanfaz pe osi ganny mete lo 
aquaculture, ki pa en sekter 

nouvo pou nou, me en sekter 
ki nou anvi devlop li plis 

aprofondi plis ladan. Ki mon 
krwar i enportan.  E i pe osi 

kontinyen met lanfaz lo lapes 
tradisyonnel.   

 Me petet eleman pli 
enportan dan sa Bill e kot i 

konsern bann resers syantifik. 
Bann fisheries research Mr 

Speaker, ki mon santi a sa 
pwen i enportan pou nou met 

bokou lanfaz lo resers.   
 Akoz se resers ki pou fer 

nou ganny lenformasyon, 
sirtou lenformasyon bann 
resers parey bann habitat 

studies ki pou ed nou konpran 

lanvironnman ki nou pwason i 
ladan e bann diferan lespes 

akwatik ki nou annan dan nou 
lanmer e ki mannyer zot pe viv 

dan nou lanmer, zot 
behaviour, tou sa.   
 Stock assessment ki mon 

santi, monn tann plizyer repriz 
bann expert in vin lo televizyon 

sirtou sorti kot SFA. E plizyer 
bann workshop, bann seminar 

pe ganny fer kot i annan 
diskisyon pe ganny fer lo stock 

management, kot i enportan 
pou nou annan en estimate 

data lo popilasyon pwason, 

popilasyon tou bann lespes 
maritim ki annan dan nou 
lanmer e pou nou konnen how 

sustainable fisheries i ete 

Sesel.   
E osi en topik enportan 

ki nou bezwen resers plis lo la, 
se lo kote fish biology and 

ecology.  Kot nou kapab ganny 

en konpran en pe plis lo life 
cycle bann lespes maritim dan 

nou lanmer, zot konportman e 

lenteraksyon avek bann lezot 
lespes maritim.  
 E pli enportan ki Minis 

osi in met lanfaz lo la ki anba 
sa Bill i pou annan sa Lotorite, 

kot i kapab donn direktiv lo 
bann Polisi matters, se kot i 

konsern fisheries 

management.   
 I enportan ki SFA i 

kontinyen devlop bann Polisi e 
bann pratik ki pou ensure the 

long term sustainability of 
bann lespes maritim, nou 
resours pwason, resours 

maritim dan nou lanmer.   
 So, sa lanfaz ki sa Bill pe 

mete lo bann resers, lenpak 
sanzman klima lo nou lanmer, 

lenpak imen li menm lo nou 
lanmer, lenpak polisyon lo 

nou lanmer i bann keksoz ki 
nou bezwen gete, Mr Speaker.   

 E mwan mon apresye ki 
sa Bill i fer provizyon pou bann 

resers enportan ganny fer dan 
nou lanmer. 

 Mr Speaker, mon pou osi 
met en pti pe lanfaz annefe lo 

en obzervasyon ki monn fer 
pandan sa dernyen 3an. Akoz 

pou bokou lannen monn santi 
poudir lapes tradisyonnel in 

artizanal ti’n ganny en pti pe 
neglize pou bokou lannen. 

 Me dan sa dernyen 
detrwa lannen 3an monn vwar 

bokou lanfaz ki ozordi mon 
bezwen parey la mon pe aport 
mon siport sa Bill.  Akoz mon 

apresye e mon bezwen dir 

mersi travay ki Gouvernman, 
ki SFA. Bann CEO ki’n pas 
SFA zot in fer Mr Speaker pou 

met an plas bokou bann 

fasilite dan bokou bann 
distrik, atraver bann 
Lagreman ki SFA, Minister in 

annan avek bann lezot 
partenaire aletranze osi. 

 I annan bann resours ki 

nou pe gannyen ki petet dan 
lepase sa bann resours, sa 

bann finansman pa ti pe 
ganny zere dan en fason 

apropriye. Ki la ozordi sa 
bann, atraver bann Lagreman, 

bann resours finansyel ki nou 
pe gannyen atraver bann 

diferan Lagreman Lapes.  
Sa bann larzan ki nou pe 

gannyen, nou pe kapab tap 

into it e SFA Gouvernman pe 

servi sa larzan pou envestir 
dan bann fasilite. Dan tou 

bann distrik lo Mahe, Praslin, 
La Digue e Praslin nou’n 
benefisye bokou dan sa 

dernyen 3an avek bann proze 
ki ozordi bann peser pe 

benefisye bokou avek Mr 
Speaker.  

Parey Praslin, bann 
Onorab lo zil i kapab agree 

avek mon.  E menm La Digue, 

Praslin nou’n vwar dan de 
distrik. Grand Anse avek Baie 

Saint Anne, bann devlopman 
lapes. Bann diferan fasilite, ice 

plant, gear store, slipway, fish 
market e bann lezot fasilite 

ankor Mr Speaker. Bazar. 
 E ler ou get partou lo 

Mahe dan sa dernyen detrwa 
lannen ou vwar bokou bann 

devlopman, kot i konsern 
lapes artizanal.   

 La Retraite, nou’n vwar 
devlopman lapes La Retraite, 

Anse Aux Pins. Onorab Andre 
i fek koz lo sa nouvo fasilite ki 

Anse Aux Pins in gannyen. 
Anse Etoile in gannyen, Glacis 

in gannyen, Mont Fleuri in 
gannyen, Cascade in gannyen.   

La mon krwar Onorab 
Plaisance pe dir osi mon krwar 

i oule en fasilite  Plaisance, 
kekfwa i ava dir nou ki bor sa 
fasilite pou ete.  Fek pe dir 

mon li osi pe esper en fasilite.  
 So, ou konnen  i telman 

annan sa leksitasyon ki bokou 
bann Manm ozordi pe 

konsidere bann fasilite, ki 
anmenn en kestyon ki Onorab 

Pillay in demande. Kot i 
konsern kota lo lakantite bato 

lapes artizanal.    
 Mon petet a sa pwen mon 

pa krwar nou met al sa 
direksyon.  Me selman i pou 

enteresan pou ganny lopinyon 
Minis lo sa size en kota, mon 

pa konnen si i pe mazin en 
kota parey kota drayver taksi, 

lo bann kantite bato artizanal 

ki nou ti a kontan vwar i 
annan.   

En serten restriksyon lo 
lakantite bato ki kapab lapes 

dan lanmer, partisip dan lapes 
tradisyonnel.  

 Parey monn dir, mwan 
mon pa pe tro al dan sa laliny 

me selman petet Minis i kapab 
deklar li lo la.  Mon ti a kontan 

ganny son lopinyon lo la.   
 In osi tous lo sa size 
konsesyon fuel. Ki mon santi 

sa i en keksoz ki SFA i bezwen 

vreman get ladan.  Sa mon pa 
agree avek li.  Pa toultan ki 

mon agree avek Onorab 
Leader Lopozisyon, me selman 
lo sa size konsesyon fuel mon 

krwar i en keksoz ki bezwen 

get ladan.   
 Akoz vre i annan bann 

dimoun ki swadizan peser me 
selman zot pa pe fer sa metye.  

Zot annan lezot biznes e 
louvraz zot pe fer, zot pa pe 

lapes selman zot pe benefisye 
avek konsesyon fuel.   

 I en keksoz ki’n la pou 
bokou letan e ki ankor la.  E 
petet atraver sa mon santi sa 
kekfwa en travay ki SFA i 

kapab fer an partenarya avek 

bann diferan Lasosyasyon 
Peser, pou konnen vreman 

lekel sa bann vre peser ki nou 
annan ki merit pe benefisye 
avek bann konsesyon fuel. 

Olye en bann ki pa 

neseserman pe fer sa louvraz, 
ki pe zis benefisye lo larzan,  

annefe ki sipoze larzan Lepep 
Seselwa. 

 I annan en kantite 
konsesyon ki’n ganny donnen 

dan lepase i ankor pe ganny 
donnen. Parey konsesyon 

masin bato, ki bann peser osi 
i benefisye avek sa. 

 Me selman ennler i 
malere pou dir, ok la mon 

konpran poudir la nou dan 
vandswet, peser pa pe tro 

kapab sorti parey dan letan 
vandnor.  Me selman i annan 
still ler pwason pe tonbe, me 

bokou konsonmater i 

demande, eski sa bann benefis 
ki bann peser pe gannyen pe 

ganny pase lo konsonmater?  
Sa kestyon ki nou bezwen 

demande.   
Akoz i enportan ki ler 

bann konsesyon bann benefis 
pe ganny donnen, ki bann 
konsonmater osi i osi 

benefisye Mr Speaker.  
 Mr Speaker, parey monn 
dir SFA pou dil avek plizyer 

bann topik. I annan sa topik 

fad, ki en topik ki toultan i 
souleve. I annan en bon pe 
challenge devan zot, sirtou kot 

i konsern soustenabilite 
fisheries, lapes dan nou pei. 

 Me avek sa Mr Speaker, 
sa Bill ki devan nou i en Bill ki 

ase i enportan. E mwan mon 
pou donn sipor sa Bill e ankor 

enn fwa mon pou remersye 
SFA pour tou sa sipor ki zot pe 

donn tou bann Manm. Tou 
bann MNAs dan bann distrik 

par fer provizyon tou sa bann 
fasilite dan sa dernyen 3an 

partou otour Mahe, Praslin 
avek La Digue. 

 Avek sa de mo mon dir 
ou mersi Mr Speaker.   

 
MR DEPUTY SPEAKER 

Mersi Onorab Woodcock.  I ti 
dernyen entervenan ki ti’n 

eksprim lentere pou koze dan 
deba lo merit zeneral sa Bill.  

Alor in ariv ler pou mon donn 
Minis Ferrari droit de réponse 
lo Bill ki devan nou.   

 

DESIGNATED MINISTER 
JEAN-FRANCOIS FERRARI 

Mersi Mr Speaker.  Mr 
Speaker premyerman mon ti a 

kontan zwenn avek Lasanble 
pou remersye bann travayer 
SFA ki’n travay tre for sa 

detrwa lannen.   
 E pou fer SFA ariv kot i 

ete ozordi.  E mon vwar poudir 

i annan en rekonesans ase 
zeneral dan pei, dan sa 
Lasanble ki SFA pe fer en bon 

travay e sa pou mon i rezouir 
mon leker akoz mon konnen ki 
kantite zefor ki SFA i mete. Ki 

bann travayer i mete pou fer 

marse sa lorganizasyon ki pa 
enn ki fasil.   

Mon a pran sa lokazyon 
osi Mr Speaker, pou remersye 

sirtou sa dimoun ki’n travay lo 
sa Bill. Mr Yannick Roucou ki 

la, ki’n fer en bon travay e ki’n 
travay lo Fisheries and 

Aquaculture Bill ki pou vini 

apre.  
E en gran travay in 

ganny fer.   E donk tou bann 
travayer SFA mon dir zot 

mersi, mon osi dir mersi Board 

of Directors en Board 

eksepsyonnel ki pou mwan in 
vreman ganny prouve ler nou 
ti pou renouvle sa Board sa 

lannen e tou bann manm. Tou 
bann manm ki’n asiz lo sa 
Board in volonter pou dir zot 

reganny apwente lo sa Board.  

E pou sa mon remersi zot.  
Mr Speaker, nou’n 

antann bokou ki’n ganny dir la 
apre midi. Me selman ou, deza 

o depar mon ti a kontan 
kekfwa pou mon kapab frame 

mon repons en pe pli byen. Dir 
ki fodre pa ki nou konfiz nou 
lekor avek the Establishment 

Bill ki devan nou la, ki etablir 
SFA konman en Lotorite e the 

management of lapes dan 

Sesel ki pou vin anba the 

Fisheries and Aquaculture Bill.   
So, i enportan pou nou 

dir sa akoz si nou pe rod bann 
fason management dan sa Bill, 

nou pa pou vwar li. I pa pou 
ladan. Akoz la nou pe zis fer 
sir poudir son striktir 

administratif e operasyonnel i 
marse.  

E mon krwar ki zot tou 
zot in, bann ki’n entervenir in 

vwar poudir an gro kekfwa 
apard enn de bann pti detay ki 

mon ava sey eksplike.  Sa 
Establishment Bill i enn ki 

fonksyonnel e ki 
operasyonnel.   

Permet mon Mr Speaker 
pou mon konmans par bann 

kestyon ki Onorab Phillip 
Arissol ti poze. E de keksoz ki 

in ki’n tous lo la lo standar 
enternasyonal e lo pratik 

dirab, donk soustenabilite. 
Egzakteman, la i de keksoz ki 

zot pou vwar li an kantite 
detay dan sa Fisheries and 

Aquaculture Bill.   
Ki, monn ganny 

demande ki bann mezir ki pe 
ganny met an plas pou fer sir 
ki bann stakeholders i pli 

involve avek sa nouvo striktir. 

Mr Speaker, i annan en 
prensip ki gid nou travay dan 
SFA, se sa ki nou apel co-

management.  E dan co-
management, an permanans 

nou pe diskit avek bann 

stakeholders.   
Bomaten deza dan en 

seminar finanse par Komisyon 
Losean Endyen, nou ti pe koz 

avek bann peser banbara e 
bann propriyeter bato 
banbara.  Akoz nou believe 

dan sa co-manangement e ki 

tou keksoz i bezwen ganny 
diskite.  

Nou, ki lenpak sa pou 
annan lo Sekter Lapes ?  
Nou’n ganny demande si sa 

tranzisyon pou ganny okenn 
lefe pozitiv oubyen negativ 

sorti 2018.  Tranzisyon in deza 
la.  Nou’n deza fer sa 

tranzisyon, nou’n deza enplik 

met an plas sa bann metod 
travay.  E la ozordi nou pe 

formaliz zot.   
Donk nou pa ekspekte 

pou annan okenn keksoz, 
okenn sok lo sistenm. Tou 

keksoz pe kontinyen mars, 
pou kontinyen mars parey i pe 

marse ozordi. Akoz pandan sa 
3, 4 dernyen lannen nou’n met 

an plas bokou bann mezir ki 
nou ti konnen e neseser pou 

fer nou vin en Lotorite ki efikas 
e ki mars dapre Lalwa. 

Se pour sa ki kekfwa 
taler mon ava permet, mon 

ava demann lasistans bann 
dimoun Lalwa ki pe 

akonpanny mon ozordi pou 
donn legzanp e pou eksplike ki 
mannyer nou’n, pou servi en 

mo lapes.  
Nou’n navig dan en fason 

tre pros avek sa ki ti PEMC Act.  

E ki prezan i Public Enterprise 
Act. Nou’n navig tre pros e 

pandan tou sa bann dernyen 

lannen nou’n entegre dan nou 
bann pratik, sa bann bon 
fason fer e bann. Well, bann 

fason fer ki ganny enpoze lo 
nou par Public Enterprise Act.  

E i annan en dernyen 

pwen ki ti ganny leve e sa ti osi 
ki mannyer i kapab annan 

konfli lentere dan par egzanp 
sa ti en legzanp, dan 

apwentman par egzanp bann 
manm Board.  Eski i annan 
bann manm Board ki pe 

involve dan biznes ki i annan 

pou fer avek lapes, ki rely avek 

lapes ki lo Board e ki kapab 

annan konfli lentere.  
Me mon ti a kontan dir 

zot la i en bon legzanp, kot 

pandan sa bann dernyen 
lannen nou’n met an pratik e 
nou’n angaz nou avek Public 

Enterprise Monitoring 
Commission, pou nou fer sir 

bann standar i ganny met an 

plas e ki napa konfli lentere.  
 I annan dimoun, de 

sertennman i annan dimoun 
ki lo Board ki annan lentere 

dan lapes, me selman zot 
konnen poudir ler ou pe servi 

en Lotorite piblik ou met ou 
lentere de kote e mon satisfe 
pou mon dir ki avek sa Board 

ki mon annan i pa’n annan 

resaman okenn. Anba mon 
watch i pa’n annan bann 

konfli lentere.  
Kot in annan, kot in 

kekfwa sa bann  keksoz ti 
posib pou arive, nou’n ne pli 

boner e nou’n fer sir poudir si 
en dimoun i annan en 

deklarasyon pou li fer, i fer li e 
i met li a distans ler en 

desizyon pe ganny pran o nivo 
Board SFA.  Alors, mon ankor 
enn fwa remersye Board.   

Lo kestyon, en kestyon ki 

ti ganny leve par Mr Onorab 
Naidu, i ti pas bokou letan lo 
sa kestyon lotonomi, lotonomi   

finansyel.   
Mon krwar Mr Speaker, 

sa i dan en sans i en corner 

stone sa sanzman, sa 

transformasyon ki SFA pe fer e 

ki pou nepli en budget 
depended entity.  Me selman i 

pou travay lo menm laliny ki 
bann Public Enterprise Act i 

demande. 

Akoz?  I annan Manm 
ki’n demande, be eski, akoz sa 
i aplik pou SFA kekfwa i pa 

aplik pou lezot.   
Well, nou annan bann 

Policies ek bann prensip an 

plas ki fer ki sa lotonomi in 
ganny prouve ki i pe mars 
byen.  I annan en bon 
management.  Ler nou’n pran 

over ladministrasyon, SFA ti 

annan 4an retar dan son bann 

kont.  
E mon remersye bann 

manm Board e an partikilye 

mon remersye Mr Beatty 
Hoareau ki en accountant ek 

en bankye ki asiz lo Board ki 

pandan sa bann lannen in met 
en kantite lord e in met azour 
sa sityasyon. Ki fer ki mwan 

mon annan vreman konfyans 
ki tou bann prekosyon 

finansyel pe ganny pran pou 
fer sir ki larzan piblik atraver 
SFA i ganny byen servi. 

I annan Onorab ki’n koz 

lo konservasyon vizavi 
management.  Parey monn dir, 

mon pa pou antre tro bokou lo 
sa size, me selman mon anvi 

reasir zot ki enn bann, kekfwa 
manda pli enportan pou SFA 

se son manda syantifik e nou 
pou kontinyen pran bann 

mezir prezervasyon. 

Me selman toultan an co-
management avek bann 

dimoun dan sa lendistri.  

Konnen, i deza annan, i annan 
Manm ki’n demande si i annan 
deza bann restriksyon ki pe 

ganny mete. Wi.  Par egzanp 
pran lapes oumar.  Lapes 

oumar i en lapes sezonnyer.  E 
tou dimoun in konpran akoz e 
anba en large sa bann keksoz 

pe ganny respekte.   

I menm parey.  E nou 
dan SFA nou serye.  Ler nou 

annan en restriksyon pou nou 
mete, nou fer bokou 

ledikasyon, bokou 
lenformasyon, bokou 

sansibilizasyon e apre nou met 
an mars sa bann mezir. 

Kantmenm i pa popiler, 
mon vwar la lanvironnman in 

met en mezir lo dizef zwazo, 
tousala i bann mezir ki, bann 

desizyon ki difisil pou pran. Ki 
pa popiler, me selman nou kot 
SFA nou ankouraz sa bann 

desizyon e nou osi nou pran sa 

bann desizyon ler i neseser.   
I annan en Manm 

Onorab, mon krwar sete Mr 

Cosgrow ki’n kestyonn en pe 
whether nou pe byen 

fonksyonnen lo kestyon ki 
mannyer SFA i pou anploy 
staff, eksetera. Oubyen menm 

bann manm Board.   

Parey monn dir pli boner 
Onorab, i baze lo bann lareg 

PE, Public Enterprise Act e ou 
rest assured ki sa bann Lalwa 

pou ganny met an plas e pou 
ganny aplike to the letter.   

Nou’n osi ganny 
demande si akoz nou napa en, 

nou pa’n konsider annan en 
laspe regilatwar vizavi en laspe 

operasyonnel oubyen 
komersyal.   

I en kestyon valab.  Me 
selman mwan mon repons se 

ki, en pti pei parey Sesel nou 
pa pou kapab annan, kas an 

de tou keksoz. E la kot i 
marse, annou fer li marse. 
parey angle i dir if it ain’t broke 

why fix it.   

E la nou annan en ka kot 
SFA, son lotonomi pe mars 

byen annou kontinyen 
ankouraz li pou li mars byen. 
Annou met li anba tight 

scrutiny, annou met bokou 

transparans lo li e mwan mon 
annan konfyans poudir i pou 

kontinyen kapab 
fonksyonnen. Pe ofer bann 

servis regilatwar e osi bann 
lezot servis. 

Parkont. Parkont, mon ti 
a kontan zis eklersi en pti pe 
lo sa size biznes ki SFA i 

kapab, i ganny permet anba sa 
Establishment Act pou li rantre 

ladan.  I enportan pou konnen 
ki  sa bann biznes ki nou pe 

fer- sa bann sekter oubyen sa 
bann sou sekter i esansyel ki 
par ler nou set up en 

framework pou nou kapab 

akonpanny li dan son 
devlopman. Akonpanny li 
parey ler nou fer aquaculture.  

Si nou mont en proze 
aquaculture nou, nou pa anvi 

run aquaculture nou.  Me napa 

personn ki pe fer li.   
Alors nou met li anba en 

striktir, nou sey devlop li. Apre 

nou sey pas li ek Sekter Prive.  
I annan en diferans, Onorab 

Pillay i dir mwan poudir mon 
pa ti dakor avek sa dan lepase. 

Wi mon pa ti dakor ler ti 
annan plan atraver SeyFish, ti 

annan plan pou aste pwason 
retourn dan en sistenm SMB, 

bann keksoz koumsa. Aste 
revann, fer marketing pwason, 
sa mon pa ti dakor.  E mon still 

pa dakor.   

Me selman pou nou 
devlop prodiksyon dan sa 

bann sou sekter, mon krwar 
nou kapab fer li.  E parey mon 

pe dir annou fer li avek tou 
bann transparans ki i posib.   

In annan kestyon lo tro 
bokou, par ler nou pe, bann 

sipor ki nou pe donnen i 
kapab ankouraz en 

devlopman ki pou anmenn tro 
bokou presyon lo resours.  

Mon ti a kontan dir avek 
bann Manm ki sa i en kestyon 
ki’n ganny diskite plizyer fwa.  

Eski nou devret re get bann 
subsidies ki ganny mete lo, 

pou bann peser.  Ou konnen, 
si Gouvernman pa siport sa 

lendistri, pa siport bann peser. 
Pa siport zot par egzanp avek 
ice oubyen avek en keksoz, zot 

pa pou kapab.   

Akoz bann kou 
prodiksyon i ase eleve dan 

Sesel. Alors pou ankor en pe 
letan, pou ankor quelque 

lannen i esansyel ki 
Gouvernman i entervenir e i 

sey gete ki mannyer i kapab, 
plito ki i dir les en prive fer 

bazar, me nou fer en bazar. 
Les en prive fer en ice plant.  

Nou ava kontinyen fer 
enn de sa bann devlopman 

pou nou kapab les sa sekter, 
ziska ler i kapab naze lo li 

menm e la nou ava kapab 
aplodir zot, akoz zot pe al lo zot 

menm. 
I annan, i vre in annan 

bann difikilte par egzanp avek 
sekter semi endistriyel. Nou’n 
donn en kantite loan, aste en 

kantite bato. Apre sa bann 
bato pa pe perform, pa pe 

perform.   

Mon ler monn ariv dan 
Minister Lapes, sa se enn 

bann desizyon ki monn pran 
pou mon pez en pe lakantite 
bato semi endistriyel ki pe 

rantre dan Sesel.   
Akoz i annan bokou ki 

anmare ek lasose e nou 
bezwen kontinyen rod fason 

pou zot ganny re aste, re 
crewed e gete ki mannyer zot 

kapab lapes.  Akoz pou mwan 
i annan bann Onorab ki’n 

mansyonnen ki i annan tro 
bokou. Pou mon napa en 

keksoz pli tris ler mon get en 
bato, se ler i anmare ek lasose. 

En bato lapes i  devret deor lo 
kannal pe lapes.  

Alors nou pou kontinyen 
gete ki mannyer nou kapab 

ankouraz sa bann zefor.  
Alors, lo kote Lotorite 

pou apwent bann zofisye 
monn reponn. Mon ava donn 

en pti pe laparol Mr Roucou 
taler pou li koz en pti pe lo 
bann appeals kote i aparet.  

Akoz i pou aparet dan en 

serten landrwa lo bann 
desizyon ki SFA i pran. 

Monn ganny en kestyon 
lo training.  Lo training pou 

lavenir, ki mannyer nou kapab 
regard ver lavenir. 

Sertennman SFA i regard 

bokou ver lavenir e Minister 

Lapes osi se enn bann rezon 
akoz nou’n demand. Nou’n 

demande, i pe fer plis louvraz 
pou nou me selman nou’n 

demande ki  
Lakademi Maritim i vin anba 

lezel Minister Lapes pou nou 
kapab fer sir ki i kordinen. Sa 
bann course ki zot pe fer i 

kordinen avek sa ki lendistri i 
bezwen. 

E enn bann keksoz ki 
nou’n remarke ki zot bezwen, 

se pa bann gran, gran teori. 
Bann gran, gran course teori, 

asize aprann bann gran 
keksoz konplike. Se pou fer 

bann keksoz pratik, pou ki en 
zenn ki dan son leker i en 

peser, pou li vini konnen ki 
mannyer pou aranz en masin 

ler masin i tennyen lo kannal. 

Pou konnen ki mannyer pou 
fer safety on Board. Pou 

konnen ki mannyer pou servi 
en radyo. Sa bann keksoz en 

pe senp, pou fer sir ki nou 
lapes i kontinyen avek son 

tradisyon e son kiltir.   
Donk an sa ki konsern 

bann desizyon Polisi, i pou 
reste bokou avek Minister 
Lapes.  Ok, sa i normal. Nou 

annan en seksyon dan Sekter 

Lapes ki travay lo bann Polisi. 
E ler mon dir, dan Act ou pou 
vwar ki the Minister may or 

shall give directive to the Board 
or to the management. Monn 

bliye egzakteman the wording.  

I pa vedir ki nou, konman 
Minister, konman Minis nou 
pou vin donn lord SFA. Non, 

non, non.   

E sa en keksoz ki mon 
krwar tou bann travayer SFA i 

konnen, poudir zot vwar mon 
byen rar. Byen rar pe fer 

dominer dan zot biro oubyen 
pe sey fer gro lebra, akoz mon 

respekte zot en kantite.  Me 
selman ler i annan en Polisi, 

nou anvi devlop en sekter, nou 
anvi devlop par egzanp lapes 

krab.  Mwan, nou konman 
Minister nou demann avek 
SFA silvouple fer en zefor pou 

gete ki mannyer ou kapab 

ankouraz en dimoun pou al 
dan sa lapes akoz mannyer 
nou konpran i annan en 

potansyel ladan. Donk bann 
policy decision ti reste lo kot 

Minister.   



Verbatim Report NAS Sitting Tuesday 09th July, 2024 
 

113 
 

Alors, mon ava terminen 
an dirizan Mr Speaker, ki sa 
Bill i la pou li re-afirm 

lenportans ki Gouvernman i 

annan dan sa Sekter Lapes.  
Nou pe met li, nou pe renouvle 

li, nou pe fer li pli modern e 
nou pe met bann framework ki 
pou permet SFA  delivre lo son 

manda.   

I annan en kantite 
challenge dan lendistri. 

Kantite, kantite.  I pa osi  
evidan  ki sa.  Me selman mon 

konnen poudir i annan bokou 
dimoun ki devoue, bokou 

dimoun ki krwar dan 
devlopman lapes Sesel e mon 

ti a kontan asir zot ki atraver 
SFA, atraver Minister zot pou 

ganny tou lankourazman 
posib pou zot kapab devlope, 

debout lo zot lipye.   
Me selman parey dan tou 

keksoz, dan tou biznes i 
annan risk.  I annan rewards, 

i annan rekonpans e dan sa 
biznes krwar mon si ou travay 

dir i annan rekonpans e nou, 
nou ler en dimoun i fer byen e 

ler sekter i devlope napa 
keksoz ki nou pli kontan. E 
nou krwar poudir avek sa 

nouvo Lalwa la, nou pou 
kapab travay dan en fason 

bokou pli organize, bokou pli 
prodiktif.  Mersi Mr Speaker.   

Mr Speaker, wi Onorab si 
ou pa mind mon ti a kontan 

zisteman sa.  Mon ti pe antisip 
sa pwen ki ou pe fer la.   

Avek permisyon Mr 
Speaker, ler nou pou al dan 
Committee Stage mon ti pe dir 

avek mon bann, mon osi mon 

annan en pti pe leksperyans 
dan Lasanble. Mon ti anvi 

demann avek Lasanble ki 
Committee Stage, se pou bann 

amannman, se pa pou nou 
retourn lo Policy. Se sa ki 
Standing Orders i dir.  

Nou fer, nou get bann 
amannman ki small 

amendment ki come from the 
floor, amendment ki come from 

Bills Committee e nou pa diskit 

Polisi akoz si non nou pou 

kontinyen vir an ron.   
So, so avek ou permisyon 

nou pare pou nou konsider 
bann amannman Mr Speaker.  
Mersi.   

 
MR DEPUTY SPEAKER 
Mersi Minis pou ou right of 

reply.  Donk aprezan in ler pou 

nou pran en vot lo merit 
zeneral Bill ki devan nou e alor 

mon ti ava demann tou bann 
Manm ki an faver pou 

silvouple endike.   
Mersi, Madanm Deputy 

Clerk.  Vot lo Second Reading 

of the Seychelles Fisheries 
Authority Bill 2024 i annan 29 

Manm ki’n vot an faver, napa 

Manm ki’n abstenir e napa 
Manm ki’n vot kont.   

So, baze lo lakantite 

Manm ki i annan dan 

Lasanble sa vot in pase par 
linanimite.   

E aprezan mon ti ava 
demann Madam Deputy Clerk 

pou fer Formal Second Reading 
of the Bill silvouple.  

 

MADAM DEPUTY CLERK 
Mersi Mr Speaker. A Bill for an 

Act to provide for an Authority 
to oversee the efficient 
management and sustainable 

development of the fisheries 
sector on a par with 

international norms, standards 
and best practices and for 

matters connected therewith or 
incidental thereto. Mersi Mr 

Speaker.   
 

MR DEPUTY SPEAKER 
Mersi Madanm Deputy.  I 5 er 

mwen 10.  I ti ava moman pou 
nou al dan Committee Stage, 

nou pa pou fer li.  Nou pou 
adjourn. Nou pou rezwenn 
panel demen. Sorry, zot pou 

bezwen pas de zour avek nou.  
Me zot Bill i enportan, so zot 

napa en lot swa.   

Me selman nou ava dir 
panel ki la mersi, ki panel 

dirize par Minis pour Lapes, 
Mr Jean-Francois Ferrari. I 

akonpannyen par Mr Yannick 
Roucou ki Legal Advisor from 

Seychelles Fisheries Authority. 
Mrs Irene Sirame ki Legal 
Advisor sorti kot Ministry of 

Fisheries and Blue Economy e 
Mr Victor Hill ki Assistant 

Principal Legal Draftsperson.   

Donk nou pou, mersi pou 
zot partisipasyon, nou pou 

adjourn la e nou pe repran 

travay demen bomaten 9er.   
 
(ADJOURNMENT) 

 
 

 
 

 
 

 
 

 
 

 
 

 
 

 
 

 
 
 

 
 

 
 

 
 

 
 

 
 

 
 

 
 

 
 

  


